
81ኛ ዓመት ቁጥር 246  ግንቦት 6  ቀን 2014 ዓ.ም   ዋጋ 10.00 ብዕራችን ለኢትዮጵያ ህዳሴ ይተጋል!

”ኢትዮጵያ መጠነ... ወደ ገጽ 4 ዞሯል

መንግሥት ለሕዝብ... ወደ ገጽ 4 ዞሯል

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

አስከፊው የመድኃኒቶች 
ከጀርሞች መላመድና 

የእንስሳት ጤና

ጌትነት ተስፋማርያም 

አዲስ አበባ፡- ኢትዮጵያ መጠነ ሰፊ መዋዕለ 
ንዋያቸውን ለማፍሰስ የሚፈልጉ ቁርጠኛ ባለሀብቶችን  
ለመቀበልና ምቹ ሁኔታዎችን ለመፍጠር ዝግጁ ናት ሲሉ 
የኢፌዴሪ ጠቅላይ ሚኒስትር ዶክተር ዐቢይ አሕመድ 
አስታወቁ። 

”ኢትዮጵያ መጠነ ሰፊ መዋዕለ ንዋያቸውን የሚያፈሱ  
ቁርጠኛ ባለሀብቶችን ለመቀበል ዝግጁ ናት‘

- ጠቅላይ ሚኒስትር ዶክተር ዐቢይ አሕመድ

ጠቅላይ ሚኒስትር ዶክተር ዐቢይ አህመድ ትናንትና 
በቦሌ ለሚ ኢንዱስትሪያል ፓርክ ውስጥ የሚገኘውን 
የኢንቪቮ ግሩፕ ኢንቨስትመንት ማልተሪ ሱፍሌ የብቅል 
ማምረቻ ፋብሪካን መርቀው ከፍተዋል። 

በወቅቱ ኢትዮጵያ በመጠነ ሰፊ መንገድ መዋዕለ 
ንዋያቸውን ለማፍሰስ የሚፈልጉ ቁርጠኛ ባለሀብቶችን 
ለመቀበልና ምቹ ሁኔታዎችን ለመፍጠር ዝግጁ ናት ሲሉ 

አስታውቀዋል። 
ኢትዮጵያ ከአብዛኛዎቹ የአፍሪካ አገራት በተሻለ 

ለኢንቨስትመንት በእጅጉ ምቹ ናት ያሉት ጠቅላይ 
ሚኒስትሩ፤ አንደኛው በርከት ባሉ አፍሪካ አገራት 
ለኢንቨስትመንት የሚውል መሬት ከመንግሥት ጋር 
ተዋውሎ  ማግኘት አስቸጋሪ  ነው ። በአንጻሩ አልሚዎች 

አዲሱ ገረመው

አዲስ አበባ፡- በትግራይ ክልል ለአምስት ነጥብ ሁለት 
ሚሊዮን ሕዝብ ሰብዓዊ ድጋፍ እየተሰጠ መሆኑን የኢትዮጵያ 
አደጋ ሥጋት ሥራ አመራር ኮሚሽን አስታወቀ።እስካሁን 
ወደ ትግራይ የሰብዓዊ ዕርዳታ አቅርቦት ይዘው ከሄዱ አንድ 
ሺህ 626 ከባድ ተሽከርካሪዎች የተመለሱት ተሽከርካሪዎች 
596 ብቻ መሆናቸውን ጠቅሰዋል፡

የኢትዮጵያ አደጋ ሥጋት ሥራ አመራር ኮሚሽን የሕዝብ 
ግንኙነት ዳይሬክተር አቶ ደበበ ዘውዴ ለኢትዮጵያ ፕሬስ 

”በትግራይ ክልል ለአምስት ነጥብ ሁለት 
ሚሊዮን ሕዝብ ሰብዓዊ ድጋፍ እየተሰጠ ነው‘

  -የኢትዮጵያ አደጋ ሥጋት ሥራ አመራር ኮሚሽን

ድርጅት እንዳስታወቁት፤ ምግብ፣ ምግብ ነክ ያልሆኑና 
መድኃኒት እንዲሁም የትራንስፖርትና የጥሬ ገንዘብ 
ዝውውርን ጨምሮ ለአምስት ነጥብ ሁለት ሚሊዮን  
የትግራይ ሕዝብ ሰብዓዊ ድጋፍ እየተሰጠ ነው። 

በትግራይ ክልል ድጋፍ ለሚያስፈልጋቸው ወገኖች 
በተለያዩ ድርጅቶች አማካኝነት እንዲደርሳቸው በማድረግ 
በኩል ሥራው የተሠራና ተፈቅዶ እንዲሄድ እየተደረገ  
ያለው በኢትዮጵያ መንግሥት እንደሆነ አቶ ደበበ 
ገልጸዋል።  በዚህም   በአሁን   ወቅት  በክልሉ  ድጋፍ 

”በትግራይ ክልል... ወደ ገጽ 4 ዞሯል

ሞገስ ጸጋዬ

አዲስ አበባ፡- መንግሥት ለሕዝብ ተገቢውን አገልግሎት 
በማይሰጡ ተቋማትና የመንግሥት የሥራ ኃላፊዎችን  ላይ 
እርምጃ መውሰድ እንደሚኖርበት የሕዝብ ዕንባ ጠባቂ 

መንግሥት ለሕዝብ ተገቢውን 
አገልግሎት በማይሰጡ ተቋማትና 

የሥራ ኃላፊዎች ላይ እርምጃ 
መውሰድ እንደሚኖርበት  ተገለጸ
•	 ተቋሙ		829	የአስተዳደር	በደል	

መዝገቦች		እልባት		እንዲያገኙ		አድርጓል

-  ዶክተር ኃይለየሱስ ታዬ 
   የህገ-መንግሥትና ፌደራሊዝም አስተምህሮ     
   ማዕከል ዋና ዳይሬክተር

«የአንዱ መብት ተከብሮ የሌላው ተረግጦ 
የፌደራሊዝም ሥርዓት ሊተገበር አይችልም»

”ሀገሬ ላይ ሠርቼ እለወጣለሁ፤ 
ሀገሬንም እለውጣለሁ‘

ገጽ

13
-  ወይዘሮ በረከት ወርቁ 

አቶ ደበበ ዘውዴ

 ጠቅላይ ሚኒስትር ዶክተር ዐቢይ በቦሌ ለሚ ኢንዱስትሪ ፓርክ የሚገኘውን የብቅል ፋብሪካ ጐብኝተዋል



አዲስ ዘመን    ቅዳሜ ግንቦት 6 ቀን 2014 ዓ.ምገጽ 2

ዜና

ዳንኤል ዘነበ

ሮቤ:- ዩኒቨርሲቲው ሰላማዊ የመማር ማስተማር ሂደትን 
ለመፍጠር በቂ ዝግጅት መደረጉን የመደወላቡ ዩኒቨርሲቲ 
የአካዳሚክ ጉዳዮች ምክትል ፕሬዚዳንት ዶክተር በዛብህ 
ወንድሙ አስታወቁ። በዩኒቨርሲቲ ቆይታቸው የመማር 
ማስተማር ሂደቱ ሰላማዊ ሆኖ እንዲቀጥል የሚጠበቅባቸውን 
ኃላፊነት እንደሚወጡ አዲስና ነባር ተማሪዎች ገልጸዋል ።

የመደወላቡ ዩኒቨርሲቲ የአካዳሚክ ጉዳዮች ምክትል 
ፕሬዚዳንት ዶክተር በዛብህ ወንድሙ ለኢትዮጵያ ፕሬስ 
ድርጅት እንደተናገሩት፤ በዩኒቨርሲቲው የ2014 ዓ.ም 
የትምህርት ዘመን ከትምህርት ሚኒስቴር የተመደቡ አምስት 
ሺህ አዲስ ተማሪዎች ከግንቦት 5 ቀን 2014 ዓ.ም ጀምሮ 
ወደ መደበኛ የመማር ማስተማር ሂደት ገብተዋል። ለዚህም 
ዩኒቨርስቲው በቂ ዝግጅት አደርጓል።

በዩኒቨርሲቲው የተማሪዎች ሁለንተናዊ እንቅስቃሴ 
ትምህርት ላይ ብቻ ያተኮረ መሆን እንዳለበት ገልጸው፤ 
ዩኒቨርሲቲው ሰላማዊ የመማር ማስተማር ሂደትን ለመፍጠር 
በቂ ዝግጅት ተደርጓል ብለዋል።

በዩኒቨርሲቲው ከሚመለከታቸው አካላት ጋር የተፈጠሩ 
ቅንጅቶች መኖራቸውን ጠቁመው፤ ከእነዚህ መካከል ደግሞ 
በዩኒቨርሲቲው ከተማሪዎች የሰላም ፎረም፣ ከተማሪዎች 
ኅብረት እንዲሁም አጠቃላይ በዩኒቨርሲቲው የሰላም ፎረም 
ጋር በቅርበት እየተሠራ መሆኑን ገልጸዋል። በየጊዜው 
የተሠሩት ሥራዎችን እና ነባራዊ ሁኔታዎች ላይ እየገመገምን 
የሚታረሙት እንዲታረሙ፣ ተጠናክረው መቀጠል 
የሚገባቸውን እንዲቀጥሉ እንደሚደረግም ተናግረዋል ። 

በዘንድሮ የትምህርት ዘመን ወደ ዩኒቨርሲቲው 
የሚመጡ ተማሪዎችን መሠረት በማድረግ ሰላማዊ የመማር 
ማስተማር ሂደትን ለመፍጠር ከዩኒቨርሲቲው ፕሬዚዳንት 
፣ከዳይሬክተሮች፣ ከመምህራን፣ ከጥበቃ፣ ከተለያዩ 
የተማሪዎች ኮሚቴዎች ጋር አንድነት የመፍጠር አሠራር 

ዩኒቨርሲቲው ሰላማዊ የመማር ማስተማር ሂደትን ለመፍጠር በቂ ዝግጅት መደረጉን አስታወቀ

ተዘርግቷል። በዚህ መልኩ በዩኒቨርሲቲው የሚከሰቱ ችግሮች 
ካሉም በፍጥነት መፍትሔ እየሰጠን እየሄድን እንገኛለን ። 
ቀደም ሲል በዚህ በትብብርና በተቀናጀ መልኩ መሥራት 
በመቻላችን ምንም አይነት ሁከት ሳይኖር ሰላማዊ በሆነ 
መልኩ የትምህርት ዘመኑን ማስቀጠል ተችሏል ብለዋል።

ከአማራ ክልል ደቡብ ወሎ ዞን ሳይንት ወረዳ 
የመጣችው ተማሪ ገነት ደረሰ፤ በዩኒቨርሲቲው  የመማር 
ማስተማር ሂደቱ ሰላማዊ እንዲሆን ሁሉም የበኩሉን ድርሻ 
ሊወጣ ይገባል ። ብዙዎቻችን በርካታ ርቀት አቆራርጠን 
የመጣነው ተምረን ከምናልመው ግብ ለመድረስ ነው። 
ለዚህ ደግሞ እኛ ተማሪዎች ኃላፊነታችንን መወጣት 
አለብን። በተመሳሳይ የዩኒቨርሲቲውን አስተዳዳሪዎችም ሆነ 
የአካባቢው ነዋሪ የሚጠበቅበትን ድርሻ መወጣት ከተቻለ 

ሰላማዊ የመማር ማስተማር ሂደትን ማስፈን እንደሚቻል 
ተናግራለች። 

 ከኦሮሚያ ክልል ከምስራቅ ወለጋ ዞን ሀንገጉቴ ከተማ 
የመጣው ተማሪ ወዬሳ ቶሎሳ ፤ ከቤተሰቦቻችን ተለይተን 
በርካታ ኪሎ ሜትሮችንን ርቀን የመጣነው ለመማር ነው ።  
ለመማር እስከመጣን ድረስ ሙሉ ትኩረታችን ትምህርታችን 
ላይ ሊሆን ይገባል ሲል አስተያየቱን ሰጥቷል።

በዩኒቨርሲቲው የተማሪዎች የሠላም ፎረም አባል 
ተማሪ አሕመድ  ሞሐመድ  እንደተናገረው፤ በዩኒቨርሲቲው 
በቆየሁባቸው ሦስት ዓመት ውስጥ ከሞላ ጎደል የፀጥታ 
ችግሮች ይስተዋሉ ነበር። በተለይ በተማሪዎች መካከል 
የብሔር መልክ ያላቸው ነገር ግን ፖለቲካዊ መልክን 
የተላበሱ ግጭቶች ይስተዋሉ እንደነበር ያስታወሰው ተማሪ 

አሕመድ፤ በዘንድሮ የትምህርት ዘመን እንዲህ መሠል 
ችግሮች አልተከሰቱም። በ2014 ዓ.ም ወደ ዩኒቨርሲቲው 
አዲስ የሚገቡ ተማሪዎች እንዲህ አይነቱን ችግር እንደማያዩ  
እምነቱን አስቀምጧል። 

"ዩኒቨርሲቲውም ሆነ የተማሪዎች የሠላም ፎረም 
አስቀድሞ ዝግጅት ያደረገ መሆኑን አመልክቶ ፤ የመጀመሪያ 
ዓመት ተማሪዎች ከስጋትና ከባይተዋርነት ስሜት እንዲወጡ 
ተማሪዎቹን ከመናኸሪያ ድረስ በተዘጋጀላቸው ተሽከርካሪ 
ከማምጣት እስከ ተማሪዎቹን የሚቀበላቸው ሰው ተመድቦ 
እንዳይጉላሉ ማድረግ ተችሏል። በዚህ ብቻ ሳይወሰን 
በቀጣይ ተማሪዎቹ ትምህርታቸውን ሰላማዊ በሆነ መልኩ 
መከታተል እንዲችሉ የማድረግ ሥራው ተጠናክሮ የሚቀጥል 
ይሆናል " ሲል ተማሪ አሕመድ አብራርቷል ።

ማህሌት አብዱል

አዲስ አበባ፡- የዋጋ ንረትና በዓለም አቀፍ የኢኮኖሚ ቀውስ 
ምክንያት ሕልውናው አደጋ ውስጥ ለወደቀው የግሉ ሚዲያ 
ዘርፍ መንግሥት ትኩረት ሊሰጥ እንደሚገባ የኢትዮጵያ መገናኛ 
ብዙኃን ምክር ቤት ጠየቀ። 

የኢትዮጵያ መገናኛ ብዙኃን ምክር ቤት ከፈረንሳይ ኤምባሲ 
ጋር በመተባበር ትናንት በአሊያንስ ኢትዮ-ፍራንሲስ የባህል 
ማዕከል ትናንትና ውይይት አካሂዷል።

በወቅቱ የኢትዮጵያ መገናኛ ብዙኃን ምክር ቤት ፕሬዚዳንት 
አቶ አማረ አረጋዊ እንደተናገሩት፤  የግል ሚዲያው ከጊዜ ወደ 
ጊዜ እየባሰ በመጣው የዋጋ ንረትና የዓለም ኢኮኖሚ ቀውስ 
ምክንያት ሕልውናው በከፍተኛ ደረጃ እየተፈተነ ይገኛል። 

ይህም የግሉ ዘርፍ ሕልውና ላይ ስጋት ደቅኗል። ሚዲያው 
ቀጣይነት ባለው መልኩ በሕዝብ የተጣለበትን ኃላፊነት 
እንዲወጣ ለማስቻል መንግሥት ለዘርፉ ትኩረት ሊሰጠው 
ይገባል ብለዋል።

እንደ አቶ አማረ ከሆነ፤ ሃገሪቱ ያካሄደችው ጦርነት፤ ኮቪድ 
19 እና የዋጋ ንረቱ  ዘርፉን በከፍተኛ ደረጃ እየጎዳና ከገበያ ውጭ 
እያደረገው ይገኛል። 

የግሉ ሚዲያዎችም በኢኮኖሚ ያለመጠናከራቸው ተወዳዳሪ 
እንዳይሆኑ ፤ በሕግና በሕዝብ የተሰጣቸውን የሃገር ሰላም እና 
ደህንነት የማስጠበቅ ኃላፊነት እንዳይወጡ ምክንያት ሆኗል ሲሉ 
ተናግረዋል።  

እንደ አቶ አማረ ገለፃ፤ የግል ሚዲያዎች ቁጥር በተለይም 
ካለፉት አምስት ዓመታት ወዲህ እየተመናመነ መጥቷል። 
ጥቂት የማይባሉት የሕትመት ሚዲያዎች በአቅም ማጣት 
የተዘጉ ሲሆን፤ ከፊሎቹም ፊታቸውን ወደ ማኅበራዊ ሚዲያው 
አዙረዋል። ለችግሩ የተለያዩ ምክንያትነት ቢጠቀሱም በአሁኑ 
ወቅት ያለው የኢኮኖሚ ቀውስ ዋነኛ ምክንያት ነው። 

ችግሩም ሕጋዊዎቹን ሚዲያዎች ከሥራ በማግለል 
ለሃገርና ለሕዝብ ደህንነት ኃላፊነት የማይሰማቸው የማኅበራዊ 
ሚዲያ ተዋናዮች እንዲበራከቱ ምክንያት መሆኑን ጠቁመው፤  
በየአካባቢው የሚታዩ ማኅበረሰባዊ ግጭቶች መፈጠርና መባባስ 
የእነዚሁ ኃላፊነት የጎደላቸው የዘርፉ ተዋናዮች ሚና የጎላ 
መሆኑን ተናግረዋል። 

ስለሰላም መስበክና የኅብረተሰቡ የቆዩ እሴቶችን ማስቀጠል 
ከሚዲያዎቹ የሚጠበቅ ኃላፊነቶች ቢሆንም አንዳንዶቹ ገቢ 

እስካስገኘላቸው ድረስ የሐሰት ዜናዎች ከመፍጠር ጀምሮ 
በሃገር ላይ ከፍተኛ ፖለቲካዊ ቀውስ የሚያስከትሉበት ሁኔታ 
መኖሩን አብራርተዋል። 

በመሆኑም  የሚዲያ ስነምግባራቸውን ጠብቀው የሚሠሩ 
የግሉ  ሚዲያዎችን አቅም እንዲጎለበት መንግሥት አስፈላጊውን 
ትኩረት እንዲሰጥ አቶ አማረ ጠይቀዋል።

የኢትዮጵያ መገናኛ ብዙኃን ምክር ቤት ሥራ አስፈፃሚ 
ምክትል ሰብሳቢና የቁምነገር መፅሔት ዋና አዘጋጅ አቶ 
ታምራት ኃይሉ  በበኩላቸው፤ በዘርፉ ከተጋረጡት ችግሮች 
መካከል የወረቀት ዋጋ መናር  ዋነኛው መሆኑን አንስተው፤ 
ይህም ጋዜጦችንና መጽሔቶች በሂደት ከገበያ ውጭ እንዲሆኑ 
ማድረጉን አስረድተዋል። 

በሌላ በኩልም ልክ እንደመፃፍ ሕትመት ሁሉ 
በጋዜጦችና መጽሔቶች ላይ የቫት ክፍያ እንዲቀር ባለመደረጉ 
ተወዳዳሪነታቸው የገደበው መሆኑን ጠቁመው፤ አንድ ሰው 
ጋዜጣ ገዝቶ ሲያነብ 15 በመቶ ቫት እንዲከፍል ይገደዳል፤ ይህም 
አነስተኛ ቁጥር ያለውን አንባቢ ከነጭራሹ እንዲጠፋ እያደረገው 
ነው ያለው ብለዋል። 

በተጨማሪም የሚዲያ ፖሊሲው የግሉ ዘርፍ የራሱን 
ማተሚያና አስፈላጊውን ግብዓት እንዲያስመጣ፤ የማስታወቂያና 
ጨረታ ሥራዎች ከመንግስት ሚዲያዎች እኩል ተጠቃሚ 
እንዲሆኑ ቢፈቀድም ተግባራዊ ባለመደረጉ ሚዲያዎቹ ከፍተኛ 
ጫና ውስጥ መውደቃቸውን ተናግረዋል። 

በተለይም የሕትመት መሳሪያዎቹ ከፍተኛ ቀረጥ 
የሚጣልባቸው በመሆኑ የዘርፉ ተዋናዮች የተቋሞቻቸውን 
አቅም ለማጎልበት ፈተና እንደሆነባቸው ገልጸዋል።  

ሕልውናው አደጋ ውስጥ ለወደቀው የግሉ ሚዲያ ዘርፍ 
ትኩረት እንዲሰጥ ተጠየቀ

ዳግማዊት ግርማ

አዲስ አበባ፡- እናት ባንክ የሥራ ቅጥር ተያዥ 
የሌላቸው ሴቶችን የሚያግዝ ፕሮጀክት ይፋ አደረገ። 

ባንኩ ሜርሲ ኮርፕስ እና ኤዚቲ የመረጃ 
አገልግሎት ከተሰኙ ድርጅቶች ጋር በስትራቴጂያዊ 
አጋርነትና  በትብብር አብሮ ለመሥራት የሚያስችል  
የመግባቢያ ስምምነት ትላንትና ተፈራርሟል።

የእናት ባንክ የኮርፖሬት ሰርቪስ ምክትል 
ዳይሬክተር ወይዘሮ ገነት ሐጎስ በስምምነቱ ወቅት 
እንደገለፁት፤ የመግባቢያ ስምነቱ በተለያዩ ቦታዎች 
ላይ ሥራ ለመቀጠር ፈልገው ተያዥ ወይም ዋስ  
ለሌላቸው ሴቶች የፋይናንሺያል ዋስትና በማቅረብ 
ሥራቸውን እንዳያጡ የሚያግዝ አካሄድን ተግባራዊ 
ለማድረግ ያግዛል። 

ወጣቶችና ሴቶች በተለያየ የሙያ ደረጃ 
ሠልጥነው ቢመረቁም ሥራ ለማግኘት ብዙ ውጣ 
ውረዶችን ማለፍ እንደሚጠበቅባቸው የገለፁት 
ወይዘሮ ገነት፤ ሴቶች የዚህ ችግር ግንባር ቀደም 
ገፈት ቀማሽ በመሆናቸው ለከፋ ስደትና እንግልት 
እየተዳረጉ ይገኛሉም ብለዋል። 

አዲስ አበባ ውስጥ የተለያዩ የቤት ውስጥ 
አገልግሎቶች ላይ ከፍተኛ ሥራ መኖሩን የጠቆሙት 
ምክትል ዳይሬክተሯ፤ በተለይም የቤት ሠራተኛ፣ 
የቧንቧ ሠራተኛ፤ የኤሌክትሪክ ባለሙያ፤ የዲሽ 
ጠጋኝ፤ የጽዳት ሠራተኞች ተፈላጊ ቢሆኑም ተያዥ 
በማጣት ግን በርካቶች ሙያ እያላቸው ለሥራ 
አጥነት እንደሚጋለጡ ተናግረዋል።

እናት ባንክ ይህን ችግር በመገንዘብ ፕሮጀክቱን 
ይፋ ማድረጉን ገልጸው፤ የፕሮጀክቱ ተጠቃሚ 
ሴቶች በስማቸው ዝግ የባንክ አካውንት የተወሰነ 
ብር እንዲቀመጥ በማድረግ የፋይናንስ ዋስትና 
እንደሚሰጣቸውና በፋይናንስ ዋስትናውም 
ተጠቅመው ሥራቸውን መቀጠል እንደሚችሉም 

አስረድተዋል። 
ሙያተኞቹ አገልግሎቱን በሚሰጡበት ጊዜ 

በደንበኛው ንብረት ወይም በሥራ መሣሪያዎች 
ላይ የመሰበር ወይም  የዕምነት ማጉደል ችግሮች 
ቢፈጥሩ የሕግ አካሄድን ተከትሎ መፍትሔ 
ለመስጠት ፕሮጀክቱ ጠቀሜታ እንዳለው ወይዘሮ 
ገነት ገልፀዋል። .

እናት ባንክ ከተመሠረተበትና እየተገበረ 
ካለው የተሟላ የባንክ አገልግሎት አቅርቦት አንጻር 
በተጓዳኝም ከሌሎች ተቋማት ጋር በትብብር 
በመሥራት ማኅበረሰቡን የሚጠቅሙ ፕሮጀክቶችን 
እየተገበረ መሆኑን ጠቁመው፤ ይህን አሠራሩን ዘርፈ 
ብዙና ለተለያዩ የማኅበረሰብ ክፍሎች የሚጠቅሙና 
ችግር ፈቺ በሚሆኑ ሥራዎች አጠናክሮ 
እንደሚቀጥል አስታውቀዋል።

ባንኩ ሲመሠረት ዓላማ አድርጎ የተነሳው 
ሴቶችን በኢኮኖሚ ተጠቃሚ ለማድረግ አልሞ 
መነሳቱን የገለፁት የእናት ባንክ የኮርፖሬት ዘርፍ 
ምክትል ዳይሬክተሯ ወይዘሮ ገነት ሐጎስ ሠራ 
ለመጀመር ገንዘብ ላጠራቸውና ዋስትና ማቅረብ 
ለማይችሉ ሴቶችና እናቶች እስከ 300 ሺህ ብር 
በማበደር ሥራ እንዲጀምሩ እየሠራን ነው ብለዋል።

እናት ባንክ ከሌሎች ተቋማት ጋር በጋራ 
በሚተገብረው ፕሮጀክት መሠረት የዕድሉ ተጠቃሚ 
የሆኑ ሴቶች በቀላሉ ሥራ እንዲያገኙና ገቢያቸው 
እንዲጨምር ለማድረግ የፋይናንስ ዋስትና 
የመስጠት ሥራን አጠናክሮ እንደሚያከናውን 
ወይዘሮ ገነት አመላክተዋል።

ባንኩ የሥራ ቅጥር ተያዥ የሌላቸውን 
ሴቶች የሚያግዝ ፕሮጀክት ይፋ አደረገ

ዜና

አዲስ አበባ፡- ሁለቱ ጽንፈኞች ማለትም አሸባሪው 
ሕወሓትና ሸኔ ኢትዮጵያ የሚባል ገናና ስም ያስበረግጋቸዋል 
ሲል የኢትዮጵያ ሶሻል ዲሞክራቲክ ፓርቲ(ኢሶዴፓ) ገለጸ።

ፓርቲው ለኢትዮጵያ ፕሬስ ድርጅት በላከው መግለጫ 
እንዳስታወቀው፤የሁለቱ ጽንፈኞች ዓላማ ኢትዮጵያን 
በትነው በእነሱ ቁጥጥር ስር የሚኖሩ ትናንሽ መንደሮችን 
ከመፍጠር አይዘልም። ምክንያቱም ኢትዮጵያ የሚባል ገናና 
ስም ያስበረግጋቸዋል።

አሸባሪው ሕወሓት የመንግሥት ስልጣኑንም ሆነ የሃገር 
ሀብቱን ካልተቆጣጠርኩ አገሪቱን አፍርሼ እበትናለሁ የሚል 
ጽንፍ የወጣ አቋም እንዳለው መግለጫው አመልክቶ፤ በሌላ 
በኩል እኔም እንደ ሕወሓት ተዋግቼ አገሪቱን በበላይነት 
መቆጣጠር እንደምችል አሳያለሁ የሚል ሸኔን የሚወክል 
አቋም ይዘው ሁለቱም ጽንፈኞች አገሪቱንና ሕዝቦቿን 
ነፍጥ ይዘው በመውረር የእኩይ ዓላማቸው መሞከሪያ 
አድርገዋታል ብሏል።

እነዚህ ጽንፈኞች ለእኩይ ዓላማቸው ማስፈጸሚያም 
አንዱ ጽንፈኛ“ የትግራይ ሕዝብ መብት አስከባሪ ነኝ ሲል 
ሌላው ደግሞ“ ያልተመለሱ፣ተቆጥረው የተሰጡኝ የኦሮሞ 
ጥያቄዎች አሉኝ ወዘተ እንደሚል  መግለጫው አውስቶ፤ 
ለዚህ ጀብደኛ ዓላማቸው ማስፈጸሚያ እጅግ አሳዛኝ 
በሆነ ሁኔታ ሁለቱንም ሕዝቦች በጉልበት አስገድደው 
መያዣ ሊያደርጓቸውና በሕይወትና ንብረታቸው ላይ 
በመፍረድ ለከፍተኛ መስዋዕትነት ሲዳርጓቸውና የፖለቲካ 
ንግድ መሸቀጫ ማድረጋቸውን ፓርቲው በመግለጫው 
አስታውቋል።

ሁለቱ ጽንፈኞች ለእኩይ ዓላማቸው ሲተባበሩ ይታያሉ 
ያለው መግለጫው፤ከትብብር ስልቶቻቸው አንዱም 
“የማንነት ጥያቄያችሁ ምላሽ አልተሰጠውም” በሚል 
አንዳንድ ሕዝባዊ ክፍሎችን በፌዴራል መንግስቱ ላይ 
እዚህም እዚያም በማነሳሳት ዕረፍት መንሳት መሆኑን 
ጠቅሷል።

ሌላው የሃይማኖት ልዩነትን በመጠቀም አንዱ ቤተ-
እምነት የሌላኛውን መብት እንደነካ የሚያስመስሉ 
ሁኔታዎችን በመላ ሃገሪቱ መቆስቆስ መሆኑን በመግለጫው 
አብራርቶ፤ በሃገሪቱ ለረጅም ዓመታት ተከስቶ 
የማያውቀውን የሃይማኖት ግጭት መቀስቀስ መሆኑን 
አመልክቷል።

እነዚህ የወንጀል ተግባራት የፌዴራልና የክልል 
መንግሥታት ማስቆምና በወንጀል ፈጻሚዎች ላይ 
ሕጋዊ እርምጃ መውሰድ እንደሚኖርባቸው ፓርቲው 
በመግለጫው አሳስቦ፤ ይህን ማድረግ ካልተቻለ ቀንደኛ 
ወንጀለኞቹ ሕዝቡን”ይህ እና ያ መብትህ ተነካ፣ ክብርህ 
ተደፈረ፣ ወዘተ“እያሉ አሉባልታ በመንዛት ሃገሪቱን 
ለመበጥበጥ ጊዜ ሊያገኙ እንደሚችሉ ጠቁሟል።

በሌላ በኩልም የፌዴራሉ መንግሥት ሆነ የክልል 
መንግሥታት በየአካባቢው ለሚነሱ የመብትና የማንነት 
ጥያቄዎች ሕገ መንግሥቱ በሚደነግገው መሠረት ፈጣን 
ምላሽ ለመስጠት መሥራት እንደሚኖርባቸው ኢሶዴፓ 
በመግለጫው አመልክቶ፤ ለእነዚህና መሰል ጥያቄዎች ሰበብ 
በማድረግ አፍራሽ ኃይሎች እንደ ሽፋን እንዳይጠቀሙባቸው 
በጥናት ላይ ተመሥርቶ ዘላቂ መፍትሔዎችን መስጠት 
እንደሚገባ ፓርቲው በመግለጫው አመልክቷል።

ከቀደምት ትውልድ የተቀበልናትን ኢትዮጵያ በልማት 
በብልጽግና፣ በባህልና በዘመናዊ ሳይንስ እውቀት እንዲሁም 
በመንግሥት አስተዳደር ሥርዓት በዓለም ካሉት አገራት 
በተወዳዳሪነት ከፍታ ማስቀመጥ ከአሁኑ ትውልድ 
እንደሚጠበቅም ገልጿል።

”ሁለቱ ጽንፈኞች 
ኢትዮጵያ የሚባል ገናና 
ስም ያስበረግጋቸዋል‘

- የኢትዮጵያ ሶሻል-ዲሞክራቲክ          
  ፓርቲ(ኢሶዴፓ)

ዋቅሹም ፍቃዱ

አዲስ አበባ፡ በዞኑ ሕዝቡን በማስተባበር የአሸባሪውን 
ሸኔ ታጣቂዎች እንቅስቃሴ ለመግታት የተሠራው ሥራ 
ለሌሎች አካባቢዎችም አርአያ እንደሚሆን በኦሮሚያ 
ክልል የቡኖ በደሌ ዞን ገለጸ። 

የዞኑ ምክትል አስተዳዳሪ አቶ ግርማ ፍቃዱ 
በተለይ ለኢትዮጵያ ፕሬስ ድርጅት እንደገለጹት፤ 
በዞኑ ኅብረተሰቡን ባሳተፈ የሰላምና ጸጥታ ሥራ 
የሸኔን እንቅሰቃሴ መግታት ተችሏል፤ ይህም ለሌሎች 
አካባቢዎች አርአያ ይሆናል። 

ቡኖ በደሌ ዞን ሸኔ ሰፊ እንቅስቃሴ ከሚያደርግባቸው 
ምስራቅና በምዕራብ ወለጋ አካባቢዎች ጋር ስለሚዋሰን 
ትልቅ የጸጥታ ስጋት አለበት። ዞኑም ከሸኔ ኢላማዎች 
አንዱና ዋነኛ ስለነበር በተለያዩ ጊዜያት ጥቃት ደርሶበት 
ያውቃል ብለዋል። 

የዞኑ ስትራቴጂካዊ አቀማመጥ የሸኔ ትኩረት በመሳብ 
በተለይ በ2010 ዓ.ም እስከ 2011 ዓ.ም አጋማሽ  እንደነ 
ጨዋቃና ዳቦ ያሉ ወረዳዎች ውስጥ ሸኔ በሕዝብ ላይ 
ከባድ ጉዳት አድርሶ እንደነበር አስታውሰዋል። 

ነገር ግን በሕዝቡና በፀጥታ አካላት ቅንጅት 
አሁን ላይ አመርቂ ሥራ መከናወኑን ጠቁመው፤ ሸኔን 
ማፈናፈኛ በማሳጣት ዞኑን እንዲለቅ መደረጉን አቶ ግርማ 
ተናግረዋል።

አሁን ላይ ሕዝቡ ተደራጅቶ አካባቢውን በመጠበቅ 
ሸኔ ወደዞኑ አካባቢዎች ሰርጎ እንዳይገባ አስፈላጊውን 
ጥበቃ በማድረግ ላይ መሆኑን አስታውቀዋል።  

በአጎራባች በምስራቅና በምዕራብ ወለጋ ዞኖች በሸኔ 
ጥቃት ምክንያት ሕዝቡ ሰርቶ መብላት እንዳቃተውና 
ለከፍተኛ ችግር መዳረጉን በውል የተገነዘበው የቡኖ 

በቡኖ በደሌ የሸኔን እንቅስቃሴ በመግታት አርአያ 
የሚሆን ሥራ መከናወኑ ተገለጸ

በደሌ ዞን ሕዝብ አካባቢውን ከሸኔ ጥቃት ለመከላከል 
የሚያደርገው እንቅስቃሴ የሚደነቅና ለሌችም ምሳሌ 
የሚሆን ተግባር መሆኑን ገልጸዋል።

የዞኑ ምክር ቤት በተናበበ መልኩ እያንዳንዱ 
የፀጥታ ሁኔታ ከሚመለከታቸው አካላት ጋር በመናበብ 
እየተከታተለ ይገኛል ያሉት አቶ ግርማ፤ አመራሩም 
በየጊዜው ተገናኝቶ የጸጥታ ሁኔታውን በመገምገም ቀጣይ 
አቅጣጫዎችን እያስቀመጠ እንደሚሠራም ጠቁመዋል። 

እንደ አቶ ግርማ ገለጻ፤ በዞኑ ጥብቅ ቁጥጥር 

ስለሚደረግ አንድም ፀጉረ ለውጥ አካል የመደበቅ ዕድል 
አይኖረውም። ከዚህ አንጻር ሸኔ የላካቸው በርካታ እብድ 
መሳይ ሰላዮች በቁጥጥር ስር ማዋል ተችሏል። 

በአሁኑ ጊዜ ሕዝቡ በራሱ ተነሳሽነት በሸኔ 
አደረጃጀቶች ውስጥ አሉ ብሎ የጠረጠራቸውን ግለሰቦች 
ሳይቀር ጥብቅ ክትትል እያደረገ እያጋለጠ ይገኛል። ሕዝቡ 
ለሰላም ያለው ቁርጠኝነት ሸኔን ተስፋ እንደሚያስቆርጠው 
አያጠራጥርም ብለዋል። 

በዞኑ ሸኔን በተሳካ ሁኔታ ለመመከት የተቻለው 
ሕዝቡ ከሌሎች አካባቢዎች የተሻለ ጦር መሣሪያና የስለላ 
ቴክኖሎጂ ኖሮት አይደለም ያሉት አቶ ግርማ፤ የሰላም 
መደፍረስ አስከፊነት በተመለከተ ጠለቅ ያለ የግንዛቤ 
ማስጨበጫ ሥራዎች ተሠርተዋል። ሕዝብም ሁኔታውን 
በሚገባ ተረድቶ ለሰላሙ ዘብ ቆሟል ብለዋል። 

ከአሸባሪው ሸኔ በተመሳሳይ መልኩ ሌሎች 
ጽንፈኞችና የሃይማኖት አክራሪዎች ችግር ለመፍጠር 
ጥረት ቢያደርጉም ሕዝቡ ጥረታቸውን አክሽፎታል ያሉት 
አቶ ግርማ፤ ከኦሮሞ ጋር ተጋብተውና በደም ተሳስረው 
ለዘመናት የኖሩ የተለያዩ ብሔር ተወላጆችን ወደግጭት 
ለመክተት የተደረገ ጥረት መክሸፉን ገልጸዋል።  

በዞኑ በ2010 ዓ.ም ጽንፈኞች በቀሰቀሱት ግጭት 
ከተፈጠረው ችግር ትምህርት በመውሰድ ከሃይማኖት 
አባቶችና ከሃገር ሽማግሌዎች ጋር በትብብር እየተሠራ 
መሆኑን ጠቁመዋል።   

በሕዝብና በጸጥታ አካላት ጥምረት በሚከናወን 
የሰላምና ደህንነት ሥራ ዞኑ ሰላማዊ እንቅስቃሴውን 
ቀጥሏል፤ የዘንድሮው የክርስቲያንና የሙስሊም በዓላት 
በሰላም ማጠናቀቅ የተቻለው በዚሁ የቅንጅት ሥራ ነው 
ብለዋል።

አቶ ግርማ ፍቃዱ

አዲስ አበባ፡- በነዳጅ ጭማሪ ምክንያት በአገር 
አቋራጭ የሕዝብ ትራንስፖርት አገልግሎት ለሚሰጡ 
ተሽከርካሪዎች የትራንስፖርት ታሪፍ ማሻሻያ መደረጉን 
የትራንስፖርት እና ሎጂስቲክስ ሚኒስቴር አስታወቀ።

ሚኒስቴሩ የአገር አቋራጭ የሕዝብ ትራንስፖርት 
አገልግሎት ለሚሰጡ ተሽከርካሪዎች የትራንስፖርት 
ታሪፍ ማሻሻያ ያደረገው ከሚያዝያ 30 ቀን 2014 ዓ.ም 
ጀምሮ የነዳጅ መሸጫ ዋጋ ላይ ማስተካከያ መደረጉን 
ተከትሎ ነው።

በዚህም መሠረት ነባር ታሪፍ በደረጃ አንድ 
ተሽርካሪ በአስፋልት መንገድ በሰው በኪሎ ሜትር 0 
ነጥብ 493 የነበረው በአዲሱ ታሪፍ በኪሎ ሜትር 0 
ነጥብ 039 ጭማሪ በማድረግ በሰው በኪሎ ሜትር 
ብር 0 ነጥብ 532 ሆኗል ተብሏል። 

ደረጃ አንድ በጠጠር መንገድ በሰው በኪሎ ሜትር 
ታሪፍ 0 ነጥብ 548 የነበረው ወደ 0 ነጥብ 596 ከፍ 
ብሏል። በዚህም በኪሎ ሜትር የ 0 ነጥብ 049 ጭማሪ 

ፎ
ቶ

 - 
ገባ

ቦ 
ገብ

ሬ

አገር አቋራጭ የሕዝብ ትራንስፖርት አገልግሎት ሰጭ 
ተሽከርካሪዎች ላይ የትራንስፖርት ታሪፍ ማሻሻያ ተደረገ

አድርጓል። 
በሌላ በኩል በደረጃ ሁለት በአስፋልት መንገድ 

ነባር ታሪፍ በሰው በኪሎ ሜትር 0 ነጥብ 457 
የነበረው በአዲሱ ታሪፍ በኪሎ ሜትር የ0 ነጥብ 039 
ጭማሪ በማድረግ በሰው በኪሎ ሜትር 0 ነጥብ 496 
ሆኗል። 

በደረጃ ሁለት በጠጠር መንገድ ነባር ታሪፍ በሰው 
በኪሎ ሜትር 0 ነጥብ 505 የነበረው በኪሎ ሜትር 0 
ነጥብ 039 ጭማሪ በማድረግ በአዲሱ በኪሎ ሜትር 0 
ነጥብ 554 ተደርጓል። 

ደረጃ ሦስት በአስፋልት መንገድ ነባር ታሪፍ በሰው 
በኪሎ ሜትር 0 ነጥብ 416 ይከፈልበት የነበረው 0 
ነጥብ 039 በኪሎሜትር ጭማሪ በማድረግ 0 ነጥብ 
455 በኪሎሜትር እንዲሆን ተወስኗል። 

ደረጃ ሦስት በጠጠር መንገድ ነባር ታሪፍ በሰው 
በኪሎ ሜትር 0 ነጥብ 471 የበነረው በኪሎ ሜትር የ0 
ነጥብ 049 ጭማሪ በማድረግ በኪሎ ሜትር 0 ነጥብ 

520 ሆኗል። 
የተደረገው የታሪፍ ማስተካከያ በ100 ኪሎ ሜትር 

ሲታይ በደረጃ አንድ ተሽርካሪ ለአንድ ሰው በነባር 
ታሪፉ በአስፋልት መንገድ ብር 49 ነጥብ 29 ይከፈል 
የነበረው በአዲሱ ብር 53 ነጥብ 16 ሆኗል። ይህም 
በ100 ኪሎ ሜትር ጭማሪ ያደረገው የብር 3 ነጥብ 87 
ነው።

በደረጃ ሁለት ተሽከርካሪዎች ለአንድ ሰው በነባር 
ታሪፍ በ100 ኪሎ ሜትር 45 ነጥብ 70 ያስከፍል 
የነበረው በ100 በኪሎ ሜትር ብር 3 ነጥብ 87 
በመጨመር 49 ነጥብ 58 በ100 ኪሎ ሜትር ሆኗል። 

በተመሳሳይ በደረጃ ሦስት ተሸርካሪ በ100 ኪሎ 
ሜትር ለአንድ ሰው ብር 41 ነጥብ 61 ያስከፍል 
የነበረው በ100 ኪሎ ሜትር የ3 ነጥብ 88 ጭማሪ 
በማድረግ በ100 ኪሎ ሜትር ብር 45 ነጥብ 49 ሆኗል 
መባሉን የትራንስፖርት እና ሎጂስቲክስ ሚኒስቴር 
መረጃ ያመላክታል።

ዜና

ከገፅ 1 የዞረ

ከገፅ 1 የዞረ

አዲስ አበባ፡-  ፀረ-ኢትዮጵያ የሆነ ኃይል በኡጋንዳ 
ለመንቀሳቀስ ፈፅሞ እንደማይፈቅድለት የኡጋንዳ 
የመከላከያ ሚኒስቴር ገለጸ።

የኢፌዲሪ መከላከያ ሠራዊት ኤታማጆር ሹም 
ፊልድ ማርሻል ብርሃኑ ጁላ ከኡጋንዳ የመከላከያ 
ሚኒስትር ቪንሴንት ሲሴምፒጃ ጋር በወቅታዊ የሁለቱ 
አገሮች ጉዳዮች ዙሪያ ውይይት አድርገዋል።

ውይይቱ  የሁለቱ ሃገራት የመከላከያ ዘርፍ 
ስምምነት ያለበትን ደረጃ የዳሰሰ ሲሆን፤ በቀጣይ 
ስምምነቱን ለማደስም የጋራ መግባባት ላይ ተደርሷል።

ይህም ስምምነቱን የማደስ ሥራ ከውጭ ጉዳይ 
ሚኒስቴር ጋር በመተባበር እንዲፈፀም መመሪያ 
ተሰጥተዋል። 

የዩጋንዳው መከላከያ ሚኒስትር እንዳስታወቁት፤ 
የምስራቅ አፍሪካ ቀጣና ሰላማዊና የተረጋጋ እንዲሆን 
በሚደረገው ጥረት ኡጋንዳ ከኢትዮጵያ ጋር 

ፀረ-ኢትዮጵያ የሆነ ኃይል በኡጋንዳ 
ለመንቀሳቀስ ፈፅሞ አይፈቀድለትም 

- የኡጋንዳ የመከላከያ ሚኒስትር

ትሠራለች።  
ሰሞኑን በማኅበራዊ ሚዲያዎች ሲዘገብ 

ስለነበረውና አሸባሪው የሕወሓት ቡድን የሥልጠናና 
ሌሎች ድጋፎችን በአሜሪካ፣ በግብጽና በደቡብ ሱዳን 
በመታገዝ በኡጋንዳ አማካኝነት እገዛ  እያገኘ ነው 
የሚለውን አሉባልታ ሚኒስትሩ ፈፅሞ ከዕውነት የራቀ 
መሆኑን አረጋግጠዋል።

የመከላከያ ሚኒስትሩ ሃገራቸው ኢትዮጵያን 
የአፍሪካ እናት አድርጋ እንደምትመለከታትና 
ማንኛውም ፀረ-ኢትዮጵያ የሆነ ኃይል በኡጋንዳ 
ለመንቀሳቀስ ፍቃድ አያገኝም ሲሉ ተናግረዋል። 

አንዳንድ ወገኖች  በኢትዮጵያና በኡጋንዳ መካከል 
ያለውን የረዥም ጊዜ የጠበቀ ግንኙነት ለማደፍረስ 
እየሠሩ በመሆኑ ከእነዚህ አፍራሽ ኃይሎች መጠንቀቅ 
እንደሚገባም ሚኒስትሩ ማሳሰባቸውን ከኢፌዲሪ 
የውጭ ጉዳይ ሚኒስቴር የተገኘው መረጃ ያመላክታል። የኡጋንዳ የመከላከያ ሚኒስትር ቪንሴንት ሲሴምፒጃና ፊልድ ማርሻል ብርሃኑ ጁላ 

በኢትዮጵያ ይህን የመሬት ዕድል ማግኘት እንደሚቻል 
ጠቁመዋል።  

በመንግስት ደረጃ መሬት በአነሰ ዋጋ በሊዝ 
ለባለሃብቶች የምታስተላልፍ ግንባር ቀደም አገር 
ኢትዮጵያ ናት ያሉት ጠቅላይ ሚኒስትሩ፤በሁለተኛ ደረጃ 
ሁሉም ፋብሪካ የሚያስፈልገውን የኤለክትሪክ ኃይል 
በጣም በረከሰ ዋጋና በቀላሉ በኢትዮጵያ ማግኘት ይቻላል 
ብለዋል። 

በሶስተኛ ደረጃ የተማሩና በፍጥነት መማር የሚችሉ 
እንዲሁም ፋብሪካን ማሠራት የሚችሉ ወጣቶች በስፋት 
ኢትዮጵያ ውስጥ አሉ። በሌሎች አገራት ግን ፋብሪካ 
ከተከፈተ በኋላ ከውጭ አገር በከፍተኛ ደመወዝ 
ሠራተኞችን ከውጭ አገራት ማምጣት ይጠይቃል ሲሉ 
አስረድተዋል። 

በእኛ አገር ግን በርካታ ወጣቶች በመኖራቸው 
መጠነኛ ስልጠና ከተሰጣቸው በኋላ በፍጥነት መሥራትና 
ኢንዱስትሪውን ማገዝ ይችላሉ። በመሆኑም አሁን ካሉት 
ኢንዱስትሪዎች በብዙ እጥፍ የሚሆን የተማረ የሰው 
ኃይል ኢትዮጵያ ማቅረብ ትችላለች ብለዋል።

አራተኛውና ብዙዎች ግምት የማይሰጡት ደግሞ 
ኢትዮጵያ በእራሷም ትልቅ ገበያ መሆኗ ነው። አገር 
ውስጥ ለሚዘጋጅ ምርት እንደሌሎች አገራት ወደ ውጭ 
መላክ ብቻ ሳይሆን  ምርታቸውን አገር ውስጥ  ገበያ 
ለማቅረብም ሰፊ ዕድላቸውን ተናግረዋል።  

የሚመጡት ኢንቨስተሮችም መጠቀም ብቻ ሳይሆን 
አገራችንንም መጥቀም የሚችሉ መሆን አለባቸው ያሉት 
ዶክተር ዐቢይ፤ መንግሥት በበኩሉ ወጪ አውጥቶ 
ለኢንቨስተሮች የሚሆን መሠረተ ልማት ይገነባል 
ብለዋል። 

ባለፉት ሶስት ዓመታት ብቻ ሰፊ ወጪ በማድረግ 
ዘጠኝ የኢንዱስትሪ ፓርኮችና ሶስት አግሮ ኢንዱስትሪ 
ፓርኮች መገንባቱን አስታውሰዋል።

ፓርኮቹ አሁንም ሙሉ በሙሉ በግል አልሚዎች 
አልተያዙም። በመሆኑም ኢትዮጵያ ሰፊ አቅም 
ያላቸውንና በትክክለኛው መንገድ የሚሠሩ ባለሃብቶችን 
ለመቀበል ከምን ጊዜውም በላይ ፍላጎትና ዝግጁነት 
እንዳላት ገልጸዋል።   

ወደ ሥራ የገባውና በፈረንሳዮች የሚመራው የብቅል 
ማምረቻ ፋብሪካም በዚህ አግባብ ከፈረንሳይ መንግሥት 
ጋር በመነጋገር የመጣ መሆኑን ጠቁመዋል።  

በቅርቡ በፈረንሳይ አገር በነበረን ቆይታ ለፕሬዚዳንት 
ኢማኑኤል ማክሮን በቀረበላቸው ጥሪ መሠረት  
እውነተኛና በአቅምም ሻል ያሉ እንዲሁም ባስቀመጡት 
የጊዜ ሰሌዳ ሥራቸውን መከወን የሚችሉ ኢንቨስተሮች 
እንዲጋብዙልንና የቀረበላቸውን ጥያቄ ተቀብለው ነበር 
ሲሉ ዶክተር ዐቢይ አስታውሰዋል።

በዚህ ቃል መሠረት ወደ ኢትዮጵያ ከመጡ ጥቂት 
ኢንቨስተሮች መካከል አንዱ የብቅል ፋብሪካውን የገነባው 

ኢንቪቮ ግሩፕ መሆኑን ገልጸዋል። 
ፋብሪካው በአጭር ጊዜ ውስጥ ሥራ ወደ መጀመር 

በመሸጋገሩ አመራርና ሠራተኞችን እንኳን ደስ አላችሁ 
ማለት እፈልጋለሁ፤ ለፋብሪካው የሚያስፈልገውን መቶ 
በመቶ የገብስ ግብዓት ከአገር ውስጥ ማዘጋጀት ስለሚቻል 
አንድም ኪሎ ከውጭ እንዲገባ አናደርግም ብለዋል።   

ለግብዓቱ የሚሆን በቂ ውሃ መሬት አለን፤ የግብርና 
ማሽኖችንም እያስገባን ነው፤ ለአዲሱ ፋብሪካ ብቻ 
ሳይሆን ለሁሉም ብቅል ፋብሪካዎች የሚሆን ግብዓት 
ከአገር ውስጥ እንዲጠቀሙ እናደርጋለን፤ መንግስትም 
አስፈላጊውን ክትትልና ድጋፍ ያደርጋል ሲሉ ቃል 
ገብተዋል። 

የፈረንሳይ ፕሬዚዳንት ማክሮንንና በኢትዮጵያ 
የፈረንሳይ አምባሳደር በገቡት ቃል መሠረት ከቱሪዝም 
ጋር የተያያዙ  በላሊበላ ውቅር አብያተክርስቲያናት 
እንዲሁም በቤተመንግሥት ዕድሳቶች ለመሳተፍ ፍቃደኛ 
መሆናቸውን ከማሳየታቸው ባለፈ በኢንቨስትመንት 
ዘርፍም ባለሃብቶች ወደ ኢትዮጵያ እንዲመጡ ላደረጉት 
እገዛ ጠቅላይ ሚኒስትር ዶክተር ዐቢይ ምስጋና 
አቅርበዋል። 

በፈረንሳይ ኢንቨስተሮች የተገነባው የብቅል 
ፋብሪካው ከ50 ሺህ ከሚበልጡ አርሶ አደሮች ጋር 
ትስስር በመፍጠር በዓመት 60 ሺህ ቶን ብቅል ለማምረት 
የሚያስችል መሆኑን ተገልጿል።   

”ኢትዮጵያ መጠነ...

ተቋም አሳሰበ።
የሕዝብ ዕንባ ጠባቂ ተቋም የ10 ወራት እቅድ አፈጻጸምን 

በሚመለከት በትናንትናው ዕለት በሕዝብ ተወካዮች ምክር 
ቤት ለሕግ ለፍትሕና ለዲሞክራሲ ጉዳዮች ቋሚ ኮሚቴ 
ሪፖርቱን  አቅርቧል።

የሕዝብ ዕንባ ጠባቂ ተቋም ዋና ዕንባ ጠባቂ ዶክተር 
እንዳለ ኃይሌ እንደገለጹት፤ ስልጣን ላይ ያለው መንግሥት 
በቀጣይ በስልጣን የመቀጠል ያለመቀጠል እጣ ፋንታው 
የሚወሰነው የሕዝብን ችግሮች ለይቶ መፍታት ሲችል 
ነው ።ከዚህ አኳያ በአገልግሎት አሰጣጥ ላይ የመልካም 
አስተዳደር ችግሮች በሚፈጽሙ  የመንግሥት አካላት ላይ 
ተጠያቂነትን ማስፈን አለበት። 

መንግስት ለሕዝብ ተገቢውን አገልግሎት በማይሰጡ 
ተቋማትና የመንግሥት የሥራ ኃላፊዎችን ተጠያቂ እንዲሆኑ 
ማድረግ እንዳለበት አመልክተው፤የሕዝብ የአገልግሎት 
አሰጣጥ ችግሮችን በዘላቂነት ለመቅረፍ ክትትልና ቁጥጥር 
አስፈላጊ እንደሆነ ሁሉ ኃላፊነታቸውን በአግባቡ በማይወጡ 
አካላት ላይ እርምጃ መውሰድ ያስፈልጋል ብለዋል።

ዜጎች በየትኛውም የሃገሪቱ ክፍል  በነጻነት የመንቀሳቀስ፣ 
የመኖርና የመሥራት  ከፍተኛ ችግር ስላለባቸው ሕገ 
መንግሥታዊ መብታቸውን ከማስከበር አንጻር መንግሥት 
ትኩረት ሰጥቶ ሊሠራ እንደሚገባም አስገንዝበዋል።

መንግሥት ለሕዝብ ...
ከገፅ 1 የዞረ በአዲስ አበባ በጋራ መኖሪያ(ኮንዶሚኒየም) ቤቶችን 

በሚመለከት በማስተላለፍና ከተላለፈ በኋላም  የሚነሱ 
አስተዳደራዊ በደሎችንና የመልካም አስተዳደር ችግሮችን 
ለመዳሰስ ጥረት አድርገናል ያሉት ዶክተሩ፤  በጋራ መኖሪያ 
ቤቶችን ማስተላለፍ ዙሪያ በርካታ መሠረታዊ ችግሮች 
መኖራቸውን ጠቅሰዋል። 

ለባለ እድለኞች በእጣ እንዲተላለፍላቸው የሚደነግግ 
አዋጅ ቢኖርም በአዋጁ መሠረት ለዕድለኞች የማስተላለፉ 
አሠራር እየተተገበረ እንዳልሆነ አመልክተው፤በቤት 
ተመዝጋቢዎች ስም የተገነባው የጋራ መኖሪያ ቤት 
ለተሿሚዎች፣ለሽልማት፣ ለካሳና ለምትክ እየተባለ 
የሚሰጥበት ሁኔታ መኖሩን አስረድተዋል። 

ከከተማ መስፋፋት ጋር በተገናኘ ከሚኖሩበት አካባቢ 
ለሚፈናቀሉ አርሶ አደሮች ካሳ መስጠት እንደሚያስፈልግ 
ጠቁመው፤ አዲስ አበባ ካሳ አከፋፈል አሠራር ላይ 
የግልጸኝነት ችግር ይስተዋላል። ማን ነው የተፈናቀለው? 
ከዚህ በፊት ምን ያክል ካሳ ተከፍሏል? ምትክ ተሰጥቶታል 
ወይስ አልተሰጠውም? የሚለው ጉዳይ ላይ ተገቢ የማጣራት 
ሥራ እየተሠራ አይደለም ሲሉ ገልጸዋል። 

የሕዝብ ዕንባ ጠባቂ ተቋም ባለፉት 10 ወራት ባደረገው 
ዳሰሳዊ ጥናት የአስተዳደር በደል ተፈጽሞብናል ብለው ወደ 
ተቋሙ ከመጡት አቤት ባዮች 78 በመቶ ማርካት መቻሉን 
የገለጹት ዶክተር እንዳለ፤  ባለፉት 10 ወራት ከቀረቡ 4 
ሺህ 578 አቤቱታዎች  ውስጥ  2 ሺህ 67ቱ ከኦዲት፣ ከጸረ 

ሙስናና በፍርድ ቤት የታዩ ጉዳዮች በመሆናቸው ተቋሙ 
ከተሰጠው ስልጣን  ጋር የሚሄዱ እንዳልነበሩ ገልጸዋል።

ተቋሙ ከ2013 ዓ.ም የዞረ 178 መዝገቦችና ባለፉት ዘጠኝ 
ወራት ከቀረቡ የአቤቱታ መዝገቦች በድምሩ አንድ ሺህ 12  
መዝገቦች ላይ ምርመራ  ማድረጉን አውስተው፤፡ ከእነዚህ 
ውስጥ  829 መዝገቦች እልባት  አግኝተዋል። ቀሪ መዝገቦች 
በሂደት ላይ መሆናቸውን ገልጸዋል።

የቀረበውን የ10 ወር ሪፖርት ያደመጡት የሕግ የፍትሕና 
የዲሞክራሲ ጉዳዮች ቋሚ ኮሚቴ ሰብሳቢ ወይዘሮ እጸገነት 
መንግሥቱ እንደገለጹት፤ በየተቋማቱ በግልጽ የሚስተዋል 
የመልካም አስተዳደር ችግር አለ። የመልካም አስተዳደር 
እንዲሰፍን  ጠንክሮ መሥራት ይጠይቃል ። 

በአሁኑ ጊዜ ከፍተኛ የሆነ የአስተዳደራዊ በደል አለ፤ 
የሕዝብ እሮሮ ቀላል አይደለም ያሉት ሰብሳቢዋ፤ ሁሉ 
ተቋማት የአገልግሎት አሰጣጥ ሥራቸውን ቀልጣፋ ማድረግ 
እንዳለባቸው አሳስበዋል።

እንደ ቋሚ ኮሚቴዋ ሰብሳቢ ገለጻ፤ ዜጎች በሚያነሷቸው 
የመልካም አስተዳደር ችግሮች ልክ መፍትሔ መስጠት 
ያስፈልጋል። ለሚነሱ ጥያቄዎች የአሠራር ስልት በመቀየር 
መፍትሔ መስጠት ጉዳይ ጊዜ የሚሰጠው አይደለም 
ብለዋል።

የአስተዳደር በደል በዘላቂነት ለመቅረፍም ሁሉም 
የሚመለከታቸው አካላት ሁሉ በጋራ ተቀናጅተው መሥራት 
እንዳለባቸው ጠቁመዋል ። 

ለሚሹ አምስት ነጥብ ሁለት ሚሊዮን ሕዝብ  
ሰብዓዊ ድጋፍ እየተሰጠ ይገኛል ብለዋል። 

ሰብዓዊ ድጋፉ በርካታ ምግብና ምግብ ነክ 
ያልሆኑ ድጋፎችን ያካተተ እንደሆነ፤ በዚህም 
በርካታ የዓለም አቀፍ ሰብዓዊ ድጋፍ ላይ የተሰለፉ 
አጋር አካላት ምግብን ጨምሮ መድኃኒትና ሌሎች 
ድጋፎችን ለክልሉ ዜጎች በመስጠት ላይ እንደሚገኙ 
ጠቅሰዋል። 

አቶ ደበበ እንዳሉት፤ እስከ ግንቦት 1 ቀን 2014 
ዓ.ም ድረስ በጥሬ ገንዘብ ለአስተዳደርና ለፕሮግራም 
ማስፈጸሚያ የሚሆን አንድ ነጥብ 76 ቢሊዮን 
ብር ወደ ክልሉ እንዲላክ ተደርጓል። ይሄንንም 
የሚያስፈጽሙት በአካባቢው የሚንቀሳቀሱ አጋር 
ድርጅቶች ናቸው። 

202 ሺህ 79 ኪሎ ግራም የተለያዩ መድኃኒቶች 
በተለያዩ አጋር ድርጅቶች ሰብዓዊ ድጋፍ በአየር 
ትራንስፖርት ወደ ክልሉ መጓጓዙንም አቶ ደበበ 
ገልጸዋል። 

ከዚህም ባሻገር በተለያዩ ድርጅቶች የሰብዓዊ 
ድጋፍ አቅርቦት 406ሺህ 403 ኪሎ ግራም 
የተመጣጠነ ምግብ እና 91ሺህ 558 ኪሎ ግራም  
ምግብ ነክ ያልሆኑ የተለያዩ ቁሳቁሶች በአየር 
ትራንስፖርት እንደተጓጓዘ ተናግረዋል።  

እንደ አቶ ደበበ ገለጻ፤ በሚያዚያ ወር 2014 ዓ.ም 
401 ሺህ 29 ሊትር  ነዳጅም ተጓጉዟል። እስካሁን 
ይህንን በመጓጓዝ ደረጃ በየብስ ላይ መቀሌ የደረሱ 
ከባድ ተሽከርካሪዎች አንድ ሺህ 626 ናቸው። 
ከዚህ ውስጥ  የተመለሱት ተሽከርካሪዎች 596 ብቻ 
መሆናቸውን ጠቅሰዋል። 

አቶ ደበበ፤ እስካሁን ለሰብዓዊ አገልግሎት 221 
የአየር በረራ መከናወኑን ጠቅሰው፤ ሌሎች ክልሎች 
እየተላከ ካለው በበለጠ 83 ድርጅቶች በትግራይ 
ሰብዓዊ ዕርዳታ አቅርቦት እየተረባረቡ እንደሚገኙ 
ነው የገለጹት።

ከሐምሌ 2013 ጀምሮ 50 ሺህ 921 ሜትሪክ 
ቶን ምግብ፤ እንደ ውሃ፣ መጠለያ፣ ቁሳቁስ፣ ንጽህና 
መጠበቂያ የመሳሰሉ  ዘጠኝ ሺህ 563 ሜትሪክ ቶን 
ተጨማሪ ቁሳቁሶች በተለያዩ አጋር ድርጅቶች ሰብዓዊ 
ድጋፍ አቅርቦት አማካኝነት በየብስ ትራንስፖርት 
ለክልሉ ዜጎች መጓጓዙን አስታውቀዋል።

ስለ ኢትዮጵያ ሕዝብ የመናገርና አጠቃላይ መረጃ 
መስጠት የሚቻለው በኢትዮጵያ መንግሥት ብቻ 
ነው። በተለይ በሚዲያዎች በኩል ከግለሰብ ጀምሮ 
የሚሰሙ ነገሮችን ተመርኩዞ መናገር አስቸጋሪ ነገር 
ነው ሲሉም አቶ ደበበ ተናግረዋል። 

ዘመድ ፈላጊው የአየር 
ኃይል መሐንዲስ

ሰሎሞን በየነ

የአዲስ አበባ ከተማ አስተዳደር በመዲናዋ 
የሚስተዋለውን የቤት አቅርቦትና ፍላጎት ልዩነት 
ለማጣጣም በተለይ ከ1996 ዓ.ም ጀምሮ የተቀናጀ 
የቤቶች ልማት መርሐ ግብር ቀርጾ ዝቅተኛና መካከለኛ 
ገቢ ያላቸውን የኅብረተሰብ ክፍሎች የመኖሪያ ቤት 
ችግር ለማቃለል የጋራ መኖሪያ ቤቶችን በመገንባትና 
በማስተላለፍ ላይ ይገኛል። 

ይሁን እንጂ የቤት ልማትና አስተዳደር ሥራዎች 
አፈጻጸሙ ከኅብረተሰቡ የቤት ልማት ፍላጎትና 
ተጠቃሚነት አንጻር የግንባታ ፕሮጀክቶች በከፍተኛ 
ሁኔታ መዘግየት እና አዳዲስ ፕሮጀክቶች አለመጀመር 
ይስተዋላል። እንዲሁም ከቤት ልማት ማስተላለፉና 
ማስተዳደሩ አንጻር ለክትትልና ለቁጥጥር ሥራ 
በማያመች መልኩ መደራጀቱ፣ የተግባርና የኃላፊነት 
መደራረብ መኖሩ፣ የኅብረተሰቡን የቤት ጥያቄ 
ለመመለስ የአሠራርና የአደረጃጀት ክፍተቶች 
ታይተውበታል። 

በመሆኑም በሃገሪቱ የመጣውን ፖለቲካዊ ለውጥ 
ተከትሎ እንደከተማ አስተዳደር ችግሩን ለመፍታት 
ጥናቶች በማካሄድ እና መሠረታዊ መነሻ ምክንያቶችን 
በመለየት በቤቶች ማልማት፣ ማስተላለፍና ማስተዳደር 
ላይ የነበረውን አደረጃጀትና አሠራር በማሻሻል፣ 
የቤቶች ልማት ኮርፖሬሽንን በአዲስ መልክ ተግባርና 
ኃላፊነቱን በመቅረጽ የመዋቅር አደረጃጀት ጥናት 
ተዘጋጅቶ እና ጸድቆ ወደ ሥራ ተገብቷል።

አዲሱ የለውጥ አመራርም ቁርጠኛ አቋም ይዞ 
የቤት ልማት ሥራው ለክትትልና ለቁጥጥር ሥራ 
በሚያመች መልኩ በማደራጀት እንዲሁም ንግድ ባንክ 
ተጨማሪ የቦንድ ብድር እንዲለቅ በጥናት አስደግፎ 
በሠራው የማሳመን ሥራ ሁለት ነጥብ አምስት ቢሊዮን 
ብር ፈሰስ ተደርጓል። አመራሩም የተገኘው ገንዘብ 

ሳይባክን በአግባቡ የኅብረተሰቡን ጥያቄ በሚመልስ 
ልማት ላይ እንዲውል በነደፈው የመቶ ቀን እቅዱ እጣ 
የወጣባቸውን የጋራ መኖሪያ ቤቶች ከሞላጎደል አጠናቆ 
ለቤት እድለኞች ለማስረከብ የቅድሚያ ቅድሚያ ሰጥቶ 
በሠራው ሥራ፤ ከ61 ሺ በላይ ዕጣ የወጣባቸውን ቤቶች 
አጠናቆ ለቤት ዕድለኞች አስረክቧል።

ኮርፖሬሽኑ በቀጣይ የመቶ ቀን እቅዱ ደግሞ 
ሊያከናውናቸው  ስላቀዳቸው  ተግባራት የአዲስ አበባ 
ከተማ አስተዳደር ቤቶች ልማት ኮርፖሬሽን ምክትል 
ዋና ዳይሬክተር ኢንጅነር ቶማስ ደበሌ የሰጡንን 
ማብራሪያ እንደሚከተለው አቅርበናል።

በመጀመሪያው የመቶ ቀን እቅድ የታዩ ጠንካራ 
ጎኖችን አጠናክሮ በማስቀጠልና የታዩ ክፍተቶችን 
በማስተካከል፤ ቅርንጫፍ ጽሕፈት ቤቶችን በአግባቡ 
መምራትና ማስተዳደር ወደሚቻልበት ቁጥር 
በማውረድ (ከ18 ወደ 15 ) በመቀነስ ፤ ከዚህ ቀደም 
ውጤታማነታቸው ተረጋግጦ ሥራ ላይ የዋሉ 
ስትራቴጂዎችን ይበልጥ አሻሽሎና አዲስ ሀሳብ 
ጨምሮ ተግባራዊ በማድረግ እስከ ሰኔ 30 ቀን 2014 
ዓ.ም በአንድም በሌላም መንገድ የኅብረተሰቡን 

ችግር የሚያቃልሉ የጋራ መኖሪያ ቤቶችን አጠናቆ 
ለኅብረተሰቡ ለማስረከብ እቅድ ተይዟል።   

ስለዚህ የኅብረተሰቡን ችግር የሚያቃልሉ ዕጣ 
የወጣባቸውና ያልወጣባቸውን ቤቶች መሠረታዊ 
ሥራቸውን አጠናቆ ለእድለኞች ለማስረከብ ተጨማሪ 
አምስት ነጥብ አራት ቢሊዮን ብር ብድር ተጠይቆ 
ከተጠየቀው ውስጥ ሁለት ነጥብ አምስት ቢሊዮን ብር 
ባንኩ ፈሰስ አድርጓል። 

በተገኘው ገንዘብ እስከ ሰኔ 30 ድረስ የግድ 78 ሺ 
437 ቤቶች መጠናቀቅ አለባቸው ተብሎ ከሚያዚያ 
1 ቀን 2014 ዓ.ም ጀምሮ ወደ ሥራ ተገብቷል። ከዚህ 
ውስጥ የቅድሚያ ቅድሚያ ተሰጥቶ እየተሠራ ያለው 
ዕጣ ወጥቶባቸውና ያልተጠናቀቁ 19 ሺ 49 ቤቶችን 
መሠረታዊ ሥራቸውን አጠናቆ ለዕድለኞች ለማስረከብ 
እየተሠራ ነው።

እነዚህ ቤቶች በ2011 ዓ.ም በ40/60 የቤት ልማት 
ፕሮግራም እጣ የወጣባቸው ቢሆንም ቅሉ ቤቶቹ 
ግንባታቸው በመጓተቱ  ለቤት እድለኞች አልተላለፉም። 
በ2011 ዓ.ም በ40/60 የቤት ልማት ፕሮግራም እጣ 
ወጥቶባቸው ነገር ግን ግንባታቸው ካልተጠናቀቁ ሳይቶች 
አንዱ የቦሌ በሻሌ የ40/60 የጋራ መኖሪያ ቤት የቤት 
ግንባታ ነው። በዚህ ሳይት 58 ሕንፃዎች ያሉ ሲሆን፤ 
ከዚህ ውስጥ 31 ሕንጻዎች እጣ ወጥቶባቸው እስካሁን 
አልተጠናቀቁም። ለቤት እድለኞችም አልተላለፉም። 
እንዲሁም አያት ሁለት ቅርንጫፍ አራት ላይ በሚገኝው 
ሳይት 13 ሕንፃዎች አሉ። በተመሳሳይ 13ቱም ሕንጻዎች 
እጣ ወጥቶባቸው እስከ አሁን አልተጠናቀቁም፤ ለቤት 
እድለኞችም አልተላለፉም። 

ስለዚህ በቦሌ በሻሌ እና በአያት ሁለት ቅርንጫፍ 
አራት ላይ የሚገኙና እጣ ወጥቶባቸው ያልተጠናቀቁ 
ሁሉንም ህንጻዎች የቅድሚያ ቅድሚያ ሰጥቶ 
በማጠናቀቅ ቤቶቹ እስከ ሰኔ 30 ቀን 2014 ዓ.ም  ለቤት 
እድለኞች ይተላለፋሉ። ሌላው በመጀመሪያው መቶ ቀን 

ተጠናቀው ለቤት እድለኞች ከተላለፉት 61 ሺ  በላይ  
ቤቶች ውስጥ ቀሪ ሥራ ወይም መሟላት ያለባቸው 
ነገሮች በሁለተኛው መቶ ቀን እቅድ ውስጥ ተካተው 
ይሠራሉ።   

ከዚህ ባሻገር በቀጣይ ደግሞ በዕጣ ለልማት 
ተነሾች እና በልዩ ልዩ ውሳኔዎች የሚተላለፉ የንግድ 
ቤቶችን ጨምሮ ከ59 ሺ 388 ቤቶች በላይ በተለያዩ 
የቤት ልማት ፕሮግራሞች (በ40/60፣በ20/80 
ወ.ዘ.ተ) እስከ ሰኔ 30 ቀን 2014 ዓ.ም የማጠናቀቅ 
ሥራ በመሥራት ቤቶቹ ለቤት እድለኞች የሚተላለፉ 
ይሆናል። ስለዚህ በአጠቃላይ ኮርፖሬሽኑ 
የኅብረተሰቡን ችግር የሚያቃልሉ እጣ የወጣባቸውና 
ያልወጣባቸውን 78 ሺ 437 ቤቶችን እስከ ሰኔ 30 
ቀን 2014 ድረስ መሠረታዊ ሥራቸውን አጠናቆ ለቤት 
እድለኞች ለማስረከብ ተግቶ እየሠራ ይገኛል። 

በመጨረሻ የቀጣይ የቤቶች ልማት ስትራቴጂ 
80 በመቶ በግሉ ዘርፍ 20 በመቶ ደግሞ በመንግሥት 
የሚከናወን ይሆናል። ከዚህ አንጻር በቀጣይ 
በመንግሥት የሚገነቡ የ10/90፣ የ20/80ና የ40/60 
የግንባታ ፕሮግራሞች ከመኖራቸው ባሻገር በ11ዱ 
ክፍለ ከተሞች በመንግሥት ይዞታ ስር ያሉ የቀበሌ 
ቤቶችን መልሶ በማልማት የኪራይ ቤቶች የሚገነቡ 
ይሆናል። 

በዚህም በ10 ዓመት ውስጥ ሁለት ሚሊዮን ቤት 
ለመገንባት እቅድ ተይዟል። ከዚህ ውስጥ በየበጀት 
ዓመቱ 20 በመቶውን ለመገንባት ታቅዷል። ስለዚህ 
የ10/90፣ የ20/80፣ የ40/60 ወ.ዘ.ተ የቤት ፕሮግራም 
እንዲሁም የኪራይ ቤቶች ግንባታ ይቀጥላል። ሌሎች 
ተጨማሪ የቤት ፕሮግራሞች ጭምር የሚከናወኑ 
ይሆናል።  በጥቅሉ በቀጣይ ከመንግሥት ባለፈ በግሉ 
ዘርፍና በተለያዩ መንግሥታዊ ያልሆኑ የቤት አልሚ 
ድርጅቶች ጭምር በርካታ የቤት ልማት ፕሮግራም 
የሚከናወን ይሆናል፡፡   

የመኖሪያ ቤት ጥያቄን ለመመለስ የኮርፖሬሽኑ ቁርጠኝነት  

ምክትል ዋና ዳይሬክተር ኢንጅነር ቶማስ ደበሌ

«የአንዱ መብት ተከብሮ የሌላው 
ተረግጦ የፌደራሊዝም ሥርዓት 

ሊተገበር አይችልም»
-  ዶክተር ኃይለየሱስ ታዬ 
   የሕገ-መንግሥትና ፌደራሊዝም   
   አስተምህሮ ማዕከል ዋና ዳይሬክተር

ከአ.አ ከተማ አስተዳደር  ቤቶች ልማት ኮርፖሬሽን ጋር 
በመተባበር በየ15 ቀኑ  የሚታተም

”ሃገሬ ላይ ሠርቼ 
እለወጣለሁ፤ ሃገሬንም 

እለውጣለሁ‘



የዘመን እንግዳ 

ወቅታዊ እና ቃለ ምልልሶች

ተወልደው ያደጉት በአማራ ክልል ደቡብ ጎንደር ዞን ደብረታቦር ከተማ ነው፡፡ የመጀመሪያ እና ሁለተኛ 
ደረጃ ትምህርታቸውን አፄ ቴዎድሮስ ትምህርት ቤት ተከታትለዋል፡፡ ኮተቤ መምህራን ኮሌጅ በመምህርነት 
ሰልጥነው በከፍተኛ ውጤት ዲፕሎማቸውን አግኝተዋል፡፡ ትምህርታቸውን እንዳጠናቀቁ ደቡብ ጎንደር ስማዳ 
በሚባል አካባቢ ተመድበው ለአንድ ዓመት በመምህርነት አገለገሉ፡፡ በመቀጠልም ንፋስ መውጫ  ሁለተኛ 
ደረጃ ትምህርት ቤት እንዲሁም ትክል ድንጋይ ሁለተኛ ደረጃ ትምህርት ቤት  ለተከታታይ ሁለት ዓመታት 
አስተምረዋል፡፡ ነፃ ትምህርት እድል አግኝተው ምስራቅ ጀርመን በመሄድ ለስድስት ወራት የቋንቋ ትምህርት 
ከወሰዱ በኋላ ሁለቱ ጀርመኖች ሲዋሃዱ ደግሞ በማርቲን ሉተር ዩኒቨርሲቲ በፖለቲካል ሳይንስ የመጀመሪያና 
ሁለተኛ ዲግሪያቸውን ያዙ፡፡ ለትምህርት በሄዱባት ሃገር መቅረትና የተሻለ የስራ እድል  ማግኘት ቢችሉም 
በተማሩት ትምህርት ሃገራቸውን ለማገልገል ወስነው ተመለሱ፡፡

 አማራ ክልል ሲቪል ሰርቪስ ኮሚሽን ባወጣው የሥራ ማስታወቂያ ተወዳድረው በማለፍ በዋግ ህምራ 
ብሔረሰብ ዞን አስተዳደር ፅህፈት ቤት  ተመድበው ለአምስት ዓመታት ከሲቪል ሰርቪስ ኤክስፐርትነት እስከ ቡድን 
መሪ ድረስ  ሰርተዋል፡፡ በመቀጠልም ሰሜን ሸዋ የሰራተኛና ማህበራዊ ጉዳይ ፅህፈት ቤት ኃላፊ ሆነው ለሁለት 
ዓመት ፤ አቅም ግንባታ ቢሮ ኃላፊ ሆነው ለሁለት ዓመታት ሰርተዋል፡፡ ደብረብርሃን ዩኒቨርሲቲ መቋቋሙን 
ተከትሎ በመምህርነት  ተወዳድረው በማለፍ ለአራት ዓመታት አገልግለዋል፡፡ በዩኒቨርሲቲው በነበራቸው ቆይታ 
ከመማር ማስተማር ስራው ባሻገር የሲቪክ ትምህርት ክፍል ራሱን ችሎ እንዲቋቋም በማድረግና በስርዓተ 
ትምህርት ቀረፃ ላይም ከፍተኛ አስተዋፅኦ አበርክተዋል፡፡ የትምህርት ክፍሉ  ኃላፊና የተማሪዎች ዲን 
በመሆንም ሰርተዋል፡፡ 

በኋላም የትምህርት እድል አገኙና በአዲስ አበባ ዩኒቨርሲቲ ገብተው በፌደራሊዝም ጥናት የዶክትሬት 
ዲግሪያቸውን ሰሩ፡፡ ከዚያ ደብረብርሃን ዩኒቨርሲቲ ተመልሰው ለጥቂት ጊዜ ካገለገሉ በኋላ የመለስ ዜናዊ 
አመራር አካዳሚ የአካዳሚ ጉዳዮች ዳይሬክተር ሆነው ተቀጠሩ፡፡ ተቋሙን ከስር መሰረቱ ከማደራጀት ጀምሮ 
እስከ ከፍተኛ ደረጃ ስርዓተ ትምህርት ቀረፃ እንዲሁም የመተዳደሪያ ደምብ ማዘጋጅት ድረስ የእንግዳችን 
ሚና የላቀ ነበር፡፡ የለውጡን መምጣት ተከትሎ በተቋሙ በተካሄደው የሪፎርም ስራ ላይም ተሳትፈዋል፡፡ 
በአሁኑ ወቅት ደግሞ የህገ-መንግሥትና ፌደራሊዝም አስተምህሮ ማዕከል  ዋና ዳይሬክተር ሆነው በማገልገል 
ላይ ይገኛሉ፡፡ ከእንግዳችን   ይለየሱስ  ታዬ  ጋር በፌደራሊዝም ስርዓትና በወቅታዊ ሃገራዊ ጉዳዮች ዙሪያ 
ቃለምልልስ አድርገናል፡፡ እንደሚከተለው ይቀርባል፡፡

አዲስ ዘመን፡- ለውይይታችን መነሻ ይሆነን 
ዘንድ እስቲ በቅድሚያ ስለፌደራሊዝም ሳይንስ 
ምንነትና አተገባበሩ  ያብራሩልን?

ዶክተር ሃይለየሱስ፡- ፌደራሊዝምን በቀላሉ 
ለማስረዳት የግልና ማህበራዊ ጉዳዮችን አጣጥሞ 
መሄድ የሚያስችል ሳይንስ ነው። የግልና የጋራ 
ጉዳይን አስተሳስሮ መሄድ የሚያስችል አስተሳሰብም  
ነው። በነገራችን ላይ ፌደራሊዝም  አስተሳሰብ እንጂ 
የመንግሥት ስርዓት አይደለም። ፌደራሊዝም የአንድ 
ፓርቲ ርዕዮተ ዓለም ሳይሆን  የአስተዳደር ሳይንስ ነው። 
ቅርፁ የፌዴራል ፖለቲካል ስርዓት ነው የሚባለው።  
በእርግጥ ፌደራሊዝም እንደማንኛውም ፍልስፍና  
ወይም አስተሳሰብ የራሱ የሆነ እጥረት ይኖረዋል። 
አንፃራዊ በሆነ መልኩ  ግን እንደ ኢትዮጵያ ብዝሃነት 
ባለበት ሃገር ውስጥ ሁሉንም  የሚያስተናግድ ስርዓት 
ከፌደራሊዝም የተሻለ አለ ብዬ አላስብም። በተለይም 
በ21ኛው ክፍለ ዘመን የዓለም ፖለቲካ ብዝሃነትን 
ማስተዳደር ነው። ትልቁ የመንግሥታት ራስ ምታትም 
ብዝሃነትን ማስተናገድ ነው። እንደሚታወቀው 
በሀገራችን ቀደም ሲል በነበሩት ዓመታት ብዝሃነት 
ተጨፍልቆ ነው የኖረው። አሁን ላይ በዚያ መንገድ 
መቀጠል አይችልም። በአንድ በኩል ሉአላዊነት አለ፤ 
በሌላ በኩል ደግሞ የማንነት ጥያቄ አለ። ሁለቱንም 
ነገር ማገድ አይቻልም። ሁለቱንም ሁኔታዎች አጣጥሞ 
መሄድ የሚችለው ይህ አስተሳሰብ ነው። 

በፌደራሊዝም ውጤታማ ተብለው ከሚጠቀሱ 
ሃገራት መካከል ሲዊዘርላንድ ናት። ይህች ሃገር በቆዳ 
ስፋቷ አነስተኛ ብትሆንም በኢኮኖሚ ያደገችና 
በአውሮፓ ፖለቲካም የላቀ ሥፍራ ነው ያላት። በዚህች 
ሃገር ውስጥ ጀርመንኛ፤ ፈረንሳይኛ ፤ ጣሊያንኛ፤  
ሮማቲሽ የተባሉ ቋንቋዎች ሁሉ ይነገራል። እነዚህ 
የተለያዩ ቋንቋ ተናጋሪ የሆኑ ህዝቦች ታዲያ በጋራ ሆነው 
ሲዊዝ የሚባል ሃገር መስርተዋል። የየራሳቸውን ማንነት 
ግን አላጠፉም። ያም ማለት ችግር አልነበረባቸው 
ማለት አይደለም፤ እርስበርስ የተዋጉበት አጋጣሚ አለ። 
የሲዊዝ ፍዴሬሽን ከመመስረቱ በፊት ኮንፌዴርሽን  
ነበረች። በካቶሊኮችና ፕሮቴስታንቶች መካከል ግጭት 
ነበር። በኋላ ላይ ግን ተስማምተው እ.ኤ.አ 1948ዓ.ም 

የመሰረቱት ፌዴሬሽን እስካሁን ዘልቋል። 
በተመሳሳይ ህንድም በፌደራሊዝም የምትመራ እና 

ከእኛ የበለጠ ብዝሃነት ያለባት ሃገር ናት። እነሱ ደግሞ 
ከቋንቋ ባለፈ የሚያገሉት ማህበረሰብ አላቸው። ህንድ 
ፌደራሊዝም መተግበር ከጀመረች ወዲህ ከሶስተኛ 
ዓለም ከሚባሉ ሃገራት ሁሉ በአንፃራዊነት የተሻለ 
ዲሞክራሲ ያለባት ሃገር እንደሆነች ነው የሚታመነው። 
የፌዴራል ስርዓታቸውም እ.ኤ.አ ከ1950ዎቹ 
ጀምሮ እስከአሁን አለ። ሲጀመር በመልካ ምድራዊ 
ፌደራሊዝም ነበር። ይሁንና ከሃገራቸው ነበራዊ ሁኔታ 
አንፃር ምቹ ባለመሆኑ እና በማህበረሰቡ ግፊት ዳግመኛ 
ጥያቄ ባሉባቸው አካባቢዎች ቋንቋ ላይ የተመሰረተ 
ፌደራሊዝም ዘረጉ። 

በእኛም ሃገር በትክክል ከተገበርነው አንፃራዊ 
በሆነ መልኩ አብሮ ለመኖር የሚያስችል ስርዓት ነው። 
ያም ቢሆን ግን እንደአፈፃፀማችን ነው የሚወሰነው። 
በህግ ላይ ብቻ ተወስኖ የሚቀር ሳይሆን አመለካከትን 
ከዚያ ጋር አስማምቶ መሄድ ይጠይቃል። ስርዓቱን 
በደንም ካልተገነዘብንና አስተሳሰቡን ውስጣችን 
ካላሰረጽን በትክክል መተግበር አይቻልም። ለምሳሌ 
አሀዳዊ አስተሳሰብ ይዘሽ የፌዴራል ስርዓት ልትተገብሪ 
አትቺይም። በእኛ ሃገር ብዙሃኑ አሀዳዊ አስተሳሰብ 
ነው ያለው። ከዚህ አይነቱ አስተሳሰብ ቶሎ መፋታት 
ከባድ ነው፤ ጊዜ ይወስዳል ብዬ ነው የማስበው። ይሄ 
ግልፅ እና አሁንም የሚታይ ነው፤ ጥቂት የማይባለው 
ማህበረሰብ አዛዥ ታዛዥ ከሚለው አስተሳሰብ 
አልወጣም። አብሮ በእኩልነት መኖር፤ በጋራ ጉዳይ 
ላይ እኩል ውሳኔ መስጠት አይፈለግም፤ ከዚያ ይልቅ 
አንዱ የበላይ መሆን ነው የሚፈልገው። ይሄ ደግሞ 
በፌዴራል ስርዓት አይሰራም። 

አዲስ ዘመን፡- ላለፉት 30 ዓመታት ኢትዮጵያ 
የፌደራሊዝም ስርዓት መከተሏ በራሱ ህዝቡን 
ተጠቃሚ አድርጎታል ብለው ያምናሉ?

ዶክተር ሃይለየሱስ፡- በመሰረቱ እኔ ፌደራሊዝም 
ስርዓት በኢትዮጵያ ባለፉት 30 ዓመታት በአግባቡ 
ተተግብሯል ብዬ አላምንም። መጀመሪያ እዚያ ላይ 
ነው መግባባት ያለብን። አስቀድሜ እንደገለፅኩልሽ 
የፌዴራል ስርዓት በአስተሳሰብ ነው የሚመራው። 

አስተሳሰብ ደግሞ የሚሰርፀው በሂደት ነው። ህግ 
ረቆ ክልል ስለተመሰረተ ብቻ ስርዓቱ ተተገበረ ማለት 
አይቻልም። በእኔ እምነት ስርዓቱን እንዲያስተገብሩ 
ኃላፊነት የተሰጣቸው አካላት ራሳቸው የፌዴራል 
አስተሳሰብ የላቸውም። ለዚህም እኮ ነው እዚህም 
እዚያም ከስርዓት ያፈነገጡ ችግሮች የምናየው። 
የማንንቀውና ትልቅ ሥፍራ የሚሰጠው ግን ብዙ 
ቋንቋዎች እውቅና ማግኘታቸው ነው፤ ህዝቡ ቋንቋውን 
በአደባባይ እንዲጠቀምበት እድል ተፈጥሮለታል፤  
ዜጎች የራሳቸው ክልል ኖሯቸው በራሳቸው ክልል 
የራሳቸውን ትምህርት ቤት፤ ሚዲያ መክፈት ችለዋል።

ራስን ማስተዳደር የሚለውን ነገር ከእነ ህፀፁም 
ቢሆን በተጨባጭ ያየነው ይህ ስርዓት ከተዘረጋ 
በኋላ ነው። አሁንም ችግሮች ቢኖሩም ብዙዎች ራስን 
የማስተዳደር መብት አግኝተዋል። አሁን ደግሞ ያሉትን 
ችግሮች መፈተሸንና በተሻለ መልኩ መተግበር ይገባል። 
ዞሮ ዞሮ ልምምዱ በራሱ መኖሩ እንደትልቅ ነገር 
የሚታይ ነው። በህገ-መንግስቱ መሰረት ስልጣን እኩል 
ለመከፋፋል ተሞክሯል። ክልሎች የሚጠበቀውን 
ያህል አልሄዱም እንጂ የተለያዩ ማዕከላት ተፈጥረዋል። 
የፌደራሊዝም አንዱ ቱሩፋቱ ይሄ ነው። ሁሉም 
ክልሎች የየራሳቸው ዋና ከተማ አላቸው። ከዚያ ጋር 
ተያይዞ በየአካባቢው ትምህርት ቤቶች መስፋፋት 
ህዝቡም በገዛ ቋንቋው የመማር እድል አግኝቷል። 

አዲስ ዘመን፡- በአፈፃፀም ረገድ ካጋጠሙት 
ችግሮች መካከል የተወሰኑትን ቢጠቅሱልን?

ዶክተር ሃይለየሱስ፡- ትልቁ ችግር ብዬ 
የምወስደው ህገ-መንግስቱ ከፀደቀና ክልሎች 
ከተመሰረቱ  በኋላ ትክክለኛ የፌዴራል አስተሳሰብና 
አመለካከት እንዲኖር የተሰራው ስራ ደካማ መሆኑ 
ነው። ሁለተኛው ችግር ደግሞ ፌደራሊዝም ሁልጊዜ 
የሚከተለው ፍትሃዊና ሚዛናዊ መንገድን ነው። በተለይ 
እንደእኛ ብዝሃነት ባለበት ሃገር ላይ ሚዛን ካልጠበቀ 
አስቸጋሪ ነው የሚሆነው። ለምሳሌ አሁን ባለው 

ነባራዊ ሁኔታ የራስ አስተዳደር እንዳለው ሁሉ  የጋራ 
አስተዳደር መኖሩ ከግንዛቤ ውስጥ አስገብቶ መስራት 
ላይ ክፍተት አለ። ወደ አንዱ አዘንብለሽ የምትሰሪ ከሆነ 
የፌዴራል አስተዳደሩ ይሞታል፤ መለያየትም ሊመጣ 
ይችላል። በተለይ ስንከተል የኖርነው አውራ ፓርቲ 
ስርዓት ስለሆነ በፓርቲ ነው ሁሉ ነገር የሚያልቀው። 
ሁሉም ሃሳብ ከላይ ወደ ታች ነው የሚወርደው። 

ክልሎች ሉዓላዊ ስልጣን ቢኖራቸውም፤ ግን 
በትክክል ተጠቅመውበታል ወይ? የሚለው ነገር 
አጠያያቂ ነው። እዚህ ጉዳይ ላይ ትኩረት ተደርጎ 
አለመሰራቱ በራሱ እንደአንድ ችግር ነው የማየው። 
ፍትሐዊ የስልጣን ክፍፍል ሲባል ስልጣንን መቀራመት 
ብቻ ሳይሆን ሃገራዊ እሴት ሁሉ የሁሉም መሆን 
አለበት። አጠቃላይ አስተሳሰቡ የጋራ ስነልቦና ላይ 
የተቀረፀ መሆን አለበት።  አሁንም ሰው ማፈናቀል አለ፤ 
ይህ ችግር ደግሞ የፌዴራል ስርዓቱ ችግር ነው ወይ? 
የሚለው ነገር ግን ብዙ የሚያከራክረን ነው የሚሆነው። 
ምክንያቱም የፌዴራል ስርዓቱ ባይኖር ኖሮ መፈናቀል 
አይኖርም ብዬ አላምንም። ይህም ከአስተሳሰብ ጋር 
የሚያያዝ ነው። የአንቺ መብት ከተከበረልሽ የጋራ 
የሆነውን መብት ማክበር አለብሽ። የአንዱ መብት 
ተከብሮ የሌላው ተረግጦ  ፌደራሊዝም  ስርዓት 
ሊተገበር አይችልም። ምክንያቱም የፌደራሊዝም 
ስርዓት መነሻው ሰብአዊነት ነው። 

አንድ ግለሰብ እንደቁስ ብቻውን መቆም አይችልም። 
ምክንያቱም ሰው ማህበራዊ እንስሳ ነው። ከሰው ጋር 
አብሮ መኖር የግድ ያስፈልገዋል። በጋራ የሚኖርበትን 
አግባብ ማጣጣም አልተቻለም። የሰብአዊ መብት 
ያለመከበር፤ እኩል ተጠቃሚነት ያለመኖር ችግር ነው። 
ያ ማለት ግን እነዚህን ችግሮች የፈጠራቸው የፌደራል 
ስርዓቱ ነው እያልኩኝ አይደለም። ምንአልባት አንድ 
ምክንያት ሊሆን ይችላል። አስቀድሜ እንዳልኩሽ ትልቁ 
ችግር በአመለካከትና አስተሳሰብ ላይ አለመሰራቱ 
ነው። ሁሉም በገባው ልክ ሲፈፅመው ወደ ራስ 

‹‹የአንዱ መብት ተከብሮ የሌላው ተረግጦ የፌደራሊዝም 
ሥርዓት ሊተገበር አይችልም››

  -ዶክተር ኃይለየሱስ ታዬ 
የህገ-መንግሥትና ፌደራሊዝም አስተምህሮ ማዕከል ዋና ዳይሬክተር

ማህሌት አብዱል

ፎ

የዘመን እንግዳ 
ወቅታዊ እና ቃለ ምልልሶች

የማየትና ሃገራዊ ጉዳይን የመተው ነገር ነበር። ሚዛኑን 
ጠብቆ ካልሄደ የፌደራል ስርዓት አይቀጥልም። በህገ-
መንግስቱ የተቀመጡ መብቶች አይከበሩም፤ ከፌደራል 
ስርዓቱ ጋር ተያይዞ የሚነሱ ጥያቅዎችም በወቅቱ ምላሽ 
አይሰጣቸውም። 

ለምሳሌ አሁን ላይ የግጭት ምንጭ ከሆኑ ጉዳዮች 
አንዱ የማንነት ጥያቄ ነው። በተመሳሳይ የወሰን ጥያቄ 
ይነሳል፤ ግን በወቅቱ ባለመመለሱ የግጭት ምንጭ 
ሲሆን ይታያል። ይህ ራሱ የፌደራል ስርዓት ችግር 
ነው። ህገ-መንግስቱ ላይ የተቀመጠ ነገር አለ፤ ግን 
መልስ አይሰጥም። ሌላው ይቅርና የክልልነት ጥያቄዎች 
እንኳን በቅርቡ ነው የተመለሱት። እንደዚህ አይነት 
ጥያቄዎች ማህበረሰቡን በማወያየት የፌደራል ስርዓቱን 
በደንብ በማስረዳት አላስፈላጊ ከሆነ ደግሞ ለምን 
እንደማይሰጠው ህዝቡን በደንብ ማሳመን መቻል 
ይጠበቃል። እዚህ ላይ ብዙም ስላልተሰራ ነው አሁን  
ችግር ሲፈጠር የምናየው።  

አዲስ ዘመን፡- አንዳንዶች ለኢትዮጵያ 
የሚያስፈልጋት መልካዓ-ምድራዊ ፌደራሊዝም 
እንደሆነ ይናገራሉ። እርሶ በዚህ ሃሳብ 
ይስማማሉ?

ዶክተር ሃይለየሱስ፡- እኔ በዚህ ሃሳብ 
አልስማማም፤ አሁንም ቋንቋን መሰረት ባደረገው 
ፌደራሊዝም ቢሆንም መልክዓ-ምድር አለ፤ ሁሉም 
የሚኖረው በመልክዓ-ምድር ውስጥ ነው። ከሁሉ በላይ 
ብዝሃነታችንን የሚያስተናግደው ቋንቋ ላይ መሰረት 
ያደረገው ስርዓት ነው።  ግን ደግሞ ለምሳሌ ኦሮሚያ 
ክልል የሚኖረውን አማርኛ ተናጋሪ ‹‹ከአማራ ክልል 
የመጣ›› የሚለውን አስተሳሰብ አልቀበለውም። ህጉ 
የሚገልፀው አማርኛ ተናጋሪ የኦሮሚያ ክልል ነዋሪ ብሎ 
ነው ። መባልም ያለበት ይህ ነው። 30 ዓመት እና ከዚያ 
በላይ የኖረውን ሰው በምን መልኩ ነው መጤ የሚል 
ስያሜ ሊሰጠው የሚችለው?። ህገ-መንግስቱ በግልፅ 
እንደሚያስቀምጠውም ክልሎች በቋንቋ ቢከለሉም 
የትኛውም ቋንቋ ተናጋሪ በፈለገበት የሃገሪቱ አካባቢ 
ተንቀሳቅሶ የመኖር፤ የመስራት መብት አለው። ከሌላ 
አካባቢ ስለመጣ ብቻ ልናገለውና እንደ ሁለተኛ ዜጋ 
ልንቆጥረው አይገባም። 

አዲስ ዘመን፡- አሁን ላይ አንዳንድ 
ክልሎች ስልጣን ገደብ ያልተበጀለት ከመሆኑ 
ጋር ተያይዞ የፌዴራል መንግሥቱን ህልውና 
አደጋ ውስጥ እየጣለ ነው ብለው የሚሰጉ አሉ፤ 
ለእርሶ ይህ ስጋት ምንያህል ምክንያታዊ ነው? 
መፍትሔውስ?

ዶክተር ሃይለየሱስ፡- እንደእኔ እምነት የስልጣን 
አጠቃቀምና ገደብ ላይ ችግር አይጠፋም፤ ለእኔ ግን 
ዋናው ቁምነገሩ ችግሩን እየተነጋገሩ መፍታት ላይ 
ነው። በክልሎችና በፌዴራል መንግሥቱ መካከል 
ጤናማ የሆነ የግንኙነት ስርዓት መኖር አለበት። 
ይህንን በሚመለከት በቅርቡ የክልል መንግሥታት 
ግንኙነት ስርዓትን ለመወሰን የሚያስችል ህግ በምክር 
ቤቱ  ወጥቷል። ይህ የወጣበት ዋና ዓለማ ክልሎች 
ችግሮቻቸውን ቁጭ ብለው እንዲወያዩ  ለማድረግ 
ነው። ዞሮ ዞሮ ሁሉም ክልል በአንድ ሃገር ቀጣና 
ውስጥ ነው የሚኖሩት፤ ለአንድ ህዝብ ነው የሚሰሩት። 
ክልሎችም ሆነ የፌዴራል መንግሥቱ የየራሳቸው ስራ 
ቢኖራቸውም የጋራ ኃላፊነት ደግሞ አለባቸው።  

ስለዚህ መፍትሔው ሊሆን የሚችለው ቁጭ 
ብሎ መነጋገር ነው። ህገ-መንግሥቱ ስለመጣሱ 
ትርጉም የሚሰጥ አካል በመኖሩ ችግሩን ለዚያ 
አካል ማቅረብ ይገባል። ቁጭ ብለው ተነጋግረው 
የማይፈቱት ከሆነ ስልጣኔ ተወሰደብኝ የሚለው 
አካል ለህገ መንግሥት ተርጓሚው አካል ማቅረብ 
አለበት። እርግጥ  ይህ አሰራር ብዙም አልተለመደም። 
እርምጃም ብዙም አይወሰድም። በህዝብ ብዛት፤ 
በቆዳ ስፋትና በአቅም የፈረጠመ ክልል ስለሆነ ብቻ 
ከህግ ተጠያቂነት ሊያመልጥ አይችልም። በተሰጠው 
ስልጣን ነው መንቀሳቀስ ያለበት። ሌላው የእኛ ሃገር 
ችግር መንግሥትና ፓርቲ መደበላለቅ ነው። ይህም 
ከዲሞክራሲ ባህላችን ካለማደጉ ጋር ተያይዞ የመጣ 
ነው። ለዚህ እኮ ነው አስተሳሰባችን ላይ መስራት 
አለብን የምልሽ። በአንድ ጊዜ  ፍፁም ዲሞክራሲያዊ 
የሆነ ስርዓት መፍጠር አንችል ይሆናል፤ ግን በሂደት 
እያሻሻልን መምጣት መቻል አለብን። 

አዲስ ዘመን፦ ይቅርታ ላቋርጦት፤ እርሶ  
በተለይ ሰላም ከማስፈን አኳያ አሁን ያለው ችግር 

በሂደት ዲሞክራሲው ሲሻሻል የሚመጣ ነው 
ብለን የምንተወው ነው ብለው ያምናሉ?

ዶክተር ሃይለየሱስ፡- የፌዴራል መንግሥቱ 
ስልጣኑን ተጠቅሞ ሰላም ማስፈን ያልቻለው አቅም 
አጥቶ ነው ብዬ አላምንም። ምክንያቱም ህገ- 
መንግሥት የሃገር ሰላም የማስጠበቅ ስልጣን በዋናነት 
የሰጠው ለፌዴራል መንግሥቱ ነው። የክልሎች 
ስልጣን ከገደብ አለፈ ተብሎ ከሁሉም ጋር ጦርነት 
አይገጠምም። እርግጥ እንዳልሽው ለምሳሌ ክልሎች 
የየራሳቸው ልዩ ሃይል ማቋቋማቸው በራሱ የፌዴራል 
መንግሥቱን ስልጣን እንደመጋፋት ሊታይ ይችላል። 
እሱም ቢሆን ግን የራሱ ፖሊሲና መነሻ አለው። 
ክልሎች ቢፈረጥሙም እንኳን የፌዴራል መንግሥቱም 
ስልጣኑን መጠቀም ይችላል። እስካሁን ለምን በአግባቡ 
ስልጣኑን አልተጠቀመም? የሚለው ነገር አብረን 
ልንጠይቅ እንችላለን። ለእኔ ግን ጉዳዩ ፖለቲካዊ 
ምክንያት እንዳለው ነው የሚሰማኝ። አሁንም ችግሩ 
የፖለቲካ ጉዳይ እንጂ የህግ ጉዳይ አይደለም። 

ለምሳሌ በክልሎች ሰብአዊ መብት ከተጣሰ 
የፌዴራል መንግሥቱ እንዲገባ የተወካዮች ምክር 
ቤትና የፌዴሬሽን ምክር ቤት በጋራ ሆነው ማዘዝ 
እንደሚችሉ ህገ-መንግሥቱ ይደነግጋል።  ስለዚህ 
የሚባለው ችግር ካለ አሁንም ለመነጋገር የሚያስችል 
የህግ አግባብ አለ። ሁለቱ ምክር ቤቶች ካመኑበት 
የክልሉ ፍቃድ ላይጠየቅ ይችላል። እስካሁን ይህ ሊሆን 
ያልቻለው ፖለቲካ ስለሆነ ነው። የፌዴራል ስርዓቱ ግን 
ያንን አልከለከለም።  በሌላ በኩል  ህገ-መንግሥታዊ 
ስርዓት ከተናደ የፌዴሬሽን ምክር ቤት ማዘዝ ይችላል። 

በእኛ ሃገር ትልቅ ችግር የሆነው የፖለቲካ ውጥረቱ 
ነው።  የፖለቲካ ውጥረቱ ደግሞ በስሜት ውስጥ 
በሚሆንበት ጊዜ ችግሮች እየገነኑ የሚሄዱበት ሁኔታ 
አለ። ከሁሉ በላይ ግን በአንድ ክልል ውስጥ  ለሚፈጠር 
ችግር መፍታት  ዋነኛ ኃላፊነት የክልሉ መንግሥት 
ነው ብዬ ነው የማምነው።  የአማራ ክልል መንግሥት 
የኦሮሚያ ውስጥ ያለውን ችግር ሊፈታ አይችልም። 
ለዚህ ነው ሁሉም ቁጭ ብለው ይነጋገሩ የምንለው። 
ካለበለዚያ እርስ በርስ እልቂት ከመፍጠር ያለፈ ሚና 
ይኖረዋል ብዬ አላምንም። ሃገራችንን የምንወድ ከሆነ 
ችግሮች በሰላም እንዲፈቱ በማድረግ ነው። የራስን 
ዜጋ ገድሎ ዘራፍ ማለት አይመቸኝም። ከዚህ ባህል 
ካልወጣን ችግሩ አይፈታም፤ ምንአልባትም እንደሃገር 
ላንቀጥል እንችላለን። 

አዲስ ዘመን፡- ህገ-መንግሥቱ ራሱ የግጭት 

ምክንያት በመሆኑ ፈፅሞ መቀደድ አለበት ብለው 
የሚሉ አሉ፤ በሌላ በኩል ደግሞ አንቀፅ 39ኝን 
ጨምሮ የተወሰኑ አንቀፆች መሻሻል አለባቸው 
የሚል አለ። እርሶ ከየትኛው ወገን ኖት?

ዶክተር ሃይለየሱስ፡- እንዳልሽው  አንዳንዶች 
መገንጠልን እንደመብት የሚወስዱ አሉ፤ ግን የዚህ 
አንቀፅ ዋነኛ አተያይ  አስቀድሞ መብት ከተሰጠ 
መገንጠል አይታሰብም ከሚል ነው። አንዳንድ 
ፀሐፊዎች እንደሚሉት አብረሽ ለመኖር የተስማማሽው 
በጋራ ስለሆነ ካልተስማማሽ መለየት ህግና ስርዓት 
ተከትሎ ከሆነ ችግር የለውም ብለው ነው የሚያምኑት። 
በጦርነት ከሚሄድ በህግ ቢለያዩ የተሻለ እንደሆነ ነው 
የሚመክሩት። በሌላ በኩል ደግሞ የተመሰረተው 
የፌዴራል ስርዓት የሚወስነው እንደሆነ የሚናገሩም 
አሉ። ከእኛ ሃገር ነባራዊ ሁኔታ ጋር ስናመሳክረው 
እኛ የመሰረትነው ፌዴሬሽን በዘላቂነት አብሮ ህብረት 
ለመፍጠርና በጋራ ለመቀጠል ነው። 

እንዲህ አይነት ቅሬታ ካለ በመጀመሪያ በውይይት 
ነው መፈታት ያለበት ብዬ ነው የማምነው። 
በመጀመሪያ አብረው ለመሆን ሲሞክሩ ያላቸውን 
ጥያቄ ሁሉ አቅርበው መስማማት አለባቸው። ከምንም 
በፊት አብሮ ለመኖር መተማመን ያስፈልጋል። እኔም 
የምደግፈው ይህንን ነው።  በመሰረቱ እስከተማመኑ 
ድረስ አንቀፁ መካተቱ ትክክል አልነበረም የሚል 
ሃሳብ  ነው ያለኝ። ልዩነት ያለው አካል ካለ ልዩነቱን 
አምጥቶ ውይይት ተደርጎበት ሊካተት ይችል ነበር። 
ህገመንግሥቱ ከጸደቀ በኋላ ግን አብረን እንቀጥላለን 
የሚል እምነት ነው ማምጣት ያለበት። ከዚህ አንፃር 
አሁን ባለው ነባራዊ ሁኔታ ከሕወሓት በስተቀር ከዚህ 
ቀደም እንገነጠላለን ብለው የሚያስቡ ሁሉ ስርዓቱ 
ዲሞክራሲ ከሆነ አብሮ ለመቀጠል ነው ፍላጎታቸው።  
ያ ማለት ከስጋት ነፃ ነን ማለት አይደለም። ይህንን ስጋት 
ለመቅረፍ ደግሞ አስተሳሰብ ላይ መስራት ያስፈልጋል። 

አዲስ ዘመን፡- ግን  በዚህ ስርዓት ከአንድነት ይልቅ 
ልዩነት እየተሰበከ ትውልዱ የጋራ የሚለው እንዳይኖር 
በተደረገበት ሁኔታ አሁን ላይ የፈለገውን ያህል 
አስተሳሰብ ለመቀየር ቢሰራ ለውጥ ይመጣል ተብሎ 
ይታመናል?

ዶክተር ሃይለየሱስ፡- ልክ ነሽ፤ ከሃገር አንድነት 
ይልቅ የራስ አስተዳደር ብቻ እንዲጎለብት ነው 
የተሰራው። ትውልዱ የራሱን ጥቅም ከማስጠበቅ 
ባለፈ የጋራውን ፍላጎት ማሟላትና አብሮ የሚኖርበትን  
አስተሳሰብ እንዲኖረው አልተደረገም። ይህንን ችግር 

ደግሞ በክልሎች መዝሙር ላይ ጎልቶ እናየዋለን። 
በዚያ መዝሙር የሚተላለፈው መልዕክት ከአንድነት 
ይልቅ ልዩነትን ነው የሚሰብኩት። ይህም ደግሞ 
የህፃናትን አዕምሮ በመበረዝ ረገድ  ቀላል አይደለም። 
ከአማራ ክልል መዝሙር ይሻላል እንጂ አብዛኞቹ የጋራ 
ነገር ወይም አንድነት የሚሰብኩ ሃሳቦች የለባቸውም። 
አብሮ ለመኖር የሚያስችሉ አይደሉም። አንድነት ላይ 
የሚሰራ ከሆነ አንድነት ላይ መሰራት አለበት። ሃገር 
ሃገር የሚሸት ነገር መካተት አለበት። 

በነገራችን ላይ እኔ ህገ-መንግሥቱ ፍፁም ነው 
የሚል እምነት የለኝም። የሁሉም ሃገር ህገ-መንግሥት 
ችግር ሊኖርበት ይችላል፤ በሂደት ነው እየተስተካከለ 
የሚመጣው። ለምሳሌ የአሜሪካ ህገ-መንግሥት 
የተፃፈው በ1789 ነው። የተፃፈው ያኔ በነበረው 
እሳቤ መሰረት ነው። ያንን ህገ-መንግሥት የፃፉ 
ሰዎች ቤታቸው ባርያ ነበራቸው፤ ግን እስካሁን 30 
ጊዜ ተሻሽሏል። ስለዚህ እኛ ሃገርም ማሰብ ያለብን 
ሁልጊዜ አዲስ ህገመንግሥት እየፃፍን መሄድ ሳይሆን 
እንደየጊዜውና ሁኔታው  እያየን ማሻሻል ነው ያለብን። 
እስካሁን ሶስት ህገ-መንግሥት ጥለን አራተኛ ፅፈናል።  
ስለዚህ ህገ-መንግሥቱ የሚሻሻሉ አንቀፆች ይኖሩታል። 
ያ ግን የእኔ ሃሳብ ነው፤ ህዝቡ ግን መወያየት አለበት። 

በመሰረቱ አሁን ያለው ህገ-መንግሥት ሲፀድቅ 
አልተሳተፍንም የሚሉ ሰዎችን አልቀበልም፤ 
ተሳትፈዋል፤ የተሳተፉት ግን በፓርቲ መስመር 
ነው።  ተሳትፎውን የሚወስነው የዲሞክራሲው 
ሂደት ነው።  የአማራ ክልልም ቢሆን ብአዴን ውስጥ 
በነበሩ ሰዎች አማካኝነት ተወክለዋል። በየቀበሌው 
ህዝቡን ማወያየታቸውን የሚገልፅ ቃለ ጉባኤ አለ። 
አሁንም ቢሆን የሕዝብ ተሳትፎ የሚወሰነው አሁን 
ካለው ነባራዊ ሁኔታ ነው። በተለይም የተመረጡ 
የሕብረተሰብ ክፍሎችና ሊሂቃን ናቸው የሚሳተፉበት 
እንጂ ሁሉም ሰው ይሳተፍበታል ማለት አይደለም። 
ስለዚህ ተሳትፎን አንፃራዊ በሆነ መልኩ ብናየው ጥሩ 
ነው። 

ህገ-መንግሥቱ አንዳንዶቹ እንደሚሉት ጨርሶ 
የማያስፈልግና ተቀዶ መጣል ያለበት አይደለም፤ 
እንዳውም አብዛኛው አንቀፅ ስለመብት ነው 
የሚያወራው። አንዳንድ ሰው እሱ ብቻ የሚፈልገውን 
ብቻ አንብቦ ሌላውን መቀበል አይፈልግም። ሌላው 
ደግሞ ጭራሽ እንዳይነካብኝ የሚል አለ። ያም ትክክል 
አይደለም። አሁን ካለው የማህበረሰብ ንቃተ ህሊና 
እድገት አኳያ መሻሻል አለበት።  ህገ-መንግሥቱን ሰበብ 
በማድረግ ህዝብ ላይ ጥቃት የሚያደርሱ ግለሰቦች 
እንደነበሩ አከራካሪ አይደለም። ግን ደግሞ ይሄ የህገ-
መንግሥቱ ችግር ነው ብዬ አላምንም። ለምሳሌ 
አንድ ክልል የሚካለለው በህዝቡ ፍቃድ ላይ መሆኑ 
ቢታመንም ህዝቡ ግን ፍቃድ ተጠይቆ አያውቅም።  
ከህዝብ ፍቃድ ውጪ መካለሉ ህገ-መንግሥቱ ሳይሆን 
አመራሩ ነው ተጠያቂ ሊሆን የሚገባው። ያኔ አብሮ 
በህዝብ ላይ በደል ሲፈፅሙ የነበሩ ግለሰቦች አሁንም 
ሰበብ የሚያደርጉት ህገ-መንግሥቱን ነው። በእኔ 
እምነት ግን እንዲህ አይነት ግለሰቦች ተጠያቂነት ከራስ 
ላይ ለማውረድ ነው። ከችግር መውጣት የምንሻ ከሆነ 
ተጠያቂነትንም አብረን መውሰድ አለብን። 

ለምሳሌ እኔ አንቀፅ 39 በተለይ መገንጠል 
የምትለው ሃሳብ ብትወጣ ደስ ይለኛል። በሁለተኛ 
ደረጃ ደግሞ አንቀፅ 47 ማንኛውም ብሔረሰብ 
በማንኛውም ጊዜ የራሱን ክልል መመሰረት 
እንደሚችል መደንገጉ ተገቢነቱ አይታየኝም። 
ምክንያቱም ስለጠየቁ ብቻ 76 ክልል መመስረት 
አይቻልም። ምክንያቱም ያንን ለማድረግ የሚያስችል 
አቅም የለንም። ስለዚህ ይህ አንቀጽ ቢሻሻል ጥሩ ነው 
የሚል እምነት አለኝ። በአጠቃላይ ግን ህገ-መንግሥቱን 
ሙሉ ለሙሉ ከመቀየር ይልቅ መሻሻሉ ላይ ብንስማማ 
ጥሩ ነው። ከሁሉ በላይ ግን የክልሎች ህገ-መንግሥት 
በመሰረታዊነት መሻሻል አለበት። ሊያሻሽሉ የሚገቡት 
የክልሎቹ ህዝቦች ናቸው። ያ ማለት ክልላቸው ውስጥ 
የሚኖረውንም ዜጋ መብት  ባስጠበቀ መልኩ ሊሆን 
ነው የሚገባው። ለሌሎች ማህበረሰቦች እውቅና 
መስጠት አለባቸው፤ በፈለገው ቋንቋ ሊናገርና 
ሊስተናገድ ይገባል። እንደሃገር አብረን እንቀጥል ካልን 
የሚያዋጣን ይህ ነው። 

አዲስ ዘመን፡- ለነበረን ቆይታ በአንባቢዎቼና 
በዝግጅት ክፍሉ ሥም ከልብ አመሰግናለሁ።

ዶክተር ሃይለየሱስ፡- እኔም አመሰግናለሁ።

ማህደረ ጤና  
ማህበራዊ

ለጤንነትዎ

አስናቀ ፀጋዬ

አስናቀ ፀጋዬ

ብዙውን ጊዜ ሰዎች በቶንሲል ህመም በተደጋጋሚ 
መያዝ የልብ በሽታን ያመጣል ሲሉ ይደመጣሉ።የጤና 
ባለሙያዎች ደግሞ ይህን ሀሳብ እንደማይቀበሉት 
ሲናገሩ ይደመጣሉ።እንደውም ሰዎች የቶንሲል ህመም 
በመድሃኒት ታግዞ አለመታከም ነው እንጂ ህመሙ በራሱ 
የልብ በሽታን እንደማያስከትል ሽንጣቸውን ገትረው 
ይከራከራሉ።

የአንገት በላይ ስፔሻሊስት ሃኪሞች እንደሚሉት 
ከሆነ ደግሞ የቶንሲል በሽታ በውቅቱ ካልታከመ ሰዎች 
ሪዩማቲክ ፊቨር (rheumatic fever) ለተሰኘ ሌላ 
በሽታ ሊጋለጡ ይችላሉ።ይህ በሽታ ሪዩማቲክ የተሰኘ 
የልብ በሽታ (rheumatic heart disease) ሊያስከትል 
እንደሚችልም ያስጠነቅቃሉ።

ቶንሲል  ከጉሮሮ ጀርባ በጎንና በጎን ያሉ ግድግዳዎች/
እጢዎች/ ሲሆኑ በሽታን በመከላከል ሚና ላይ ትልቅ 
አስተዋጽኦ ያደርጋሉ።እርስዎም ቀዝቃዛ መጠጦችን 
ተጎንጭተው አልያም ደግሞ አፍዎን ከፍተው እየተነፈሱ 
በሚተኙበት ወቅት በጀርሞች አማካኝነት ቶንሲልዎን 
ሊያምዎት ይችላል።በቶንሲል ህመም ምክንያት ምግብ 
ሲመገቡ ለመዋጥ ተቸግረው አልያም የህመም ስሜት 
ተሰምትዎትም ሊሆን ይችላል።እስቲ የሚከተለውን 
አጭር ማስታወሻ እንመልከት።

የቶንሲል ህመም ምልክቶች
ቶንሲሎች በኢንፌክሽን ሲጠቁ ያብጣሉ፤ ይህም 

ሰዎች ምግብ አላምጠው በሚውጡበት ግዜ የህመም 

የፀረ ተህዋሲያን መድሃኒቶች በጀርሞች መለመድ 
በአለም አቀፍ ደረጃ በሰዎች ጤና ላይ ከፍተኛ 
ጉዳት እያስከተለ ይገኛል። ከዚህም ጋር በተያያዘ 
የመድሃኒቶች ምርት እየቀነሰ መጥቷል። መድሃኒቶቹ 
ወደፊት የመመረታቸው እድልም መንምኗል። 
በኢትዮጵያም ከሌሎች በሽታዎች ባለተናነሰ መልኩ 
የፀረ ተህዋሲያን መድሃኒቶች በጀርሞች መለመድ 
አሳሳቢ የጤና ችግር ሆኗል።  

በእንስሳት በኩል ያለው የፀረ ተህዋሲያን 
መድሃኒቶች በጀርሞች መለመድም ከግዜ ወደ ግዜ 
በሰዎች ጤና ላይ ከፍተኛ ጉዳት እያስከተለ ይገኛል። 
በተለይ ደግሞ አግባባዊ ባልሆነ የእንስሳት መድሃኒት 
አጠቃቀም ምክንያት የችግሩ አሳሳቢነት ከግዜ ወደ 
ግዜ እየጨመረ መጥቷል።

ዶክተር በላቸው ባጫ በኢትዮጵያ ግብርና 
ባለስልጣን የእንስሳት ውጤቶች መድሃኒትና መኖ 
ጥራት ምርመራ ማእከል የፊሲኮ ኬሚካል ላብራቶሪ 
ዳይሬክተር ናቸው። እርሳቸው እንደሚሉት የፀረ- 
ተህዋሲያን መድሃኒት በጀርሞች መላመድ በእንስሳት 
በኩል የሚከሰትባቸው መንገዶች በርካቶች ቢሆኑም 
ዋናዎቹ በሳይንስ የተረጋገጡት ናቸው። እንስሳት 
በሽታ ሲይዛቸው ለማከም፣ በሽታ እንዳይዛቸው 
ለመከላከል፣ በአካባያቸው ካለው ሌላ እንስሳ ጋር 
ንኪኪ ኖሯቸው በሽታ እንዳይዛቸው አምራቹ፣ 
ገበሬው ወይም የእንስሳት ጤና ባለሙያው የእንስሳት 
ፀረ-ተህዋሲያን መድሃኒቶችን በሚጠቀምበት 
ግዜ በሽታን የሚያመጡት የእንስሳት ተህዋሲያን 
መድሃኒቱን በግዜ መራዘም ሂደት ይለምዱታል። 
በዚህም ምክንያት የፀረ-ተህዋሲያን መድሃኒቶች 
እንስሳትን ሳይፈውሱ ይቀራሉ፤ ወይም የመፈወስ 
እድላቸውን ያራዝማሉ።  

የፀረ-ተህዋሲያን መድሃኒቶች በእንስሳት 

ውስጥ በጀርሞች መላመድ ሊከሰት የሚችለው 
በዋናነት መድሃኒቶቹን በአግባቡና በሚፈለገው 
መጠን ባለመጠቀም ሲሆን፤ በተለይ ደግሞ በሽታን 
ለመከላከል፣ የእንስሳት ምርትና ምርታማነትን 
ለመጨመርና በእንስሳት አረባብና አያያዝ ሂደት 
ውስጥ ያሉ ስህተቶችን ለመሸፈን መድሃኒቶችን 
መጠቀም እንስሳው በበሽታው በሚያዝበት ግዜ 
መድሃኒቱ እንዳይሰራና እንዳያድነው ያደርገዋል 
ወይም ደግሞ የመድሃኒት ሂደቱ እንዲራዘም 
ያደርገዋል። 

እነዚህ ችግሮች በእንስሳው ላይ ብቻ ተወስነው 
አለመቀመጣቸው ችግሩን አሳሳቢ ያደርገዋል። 
በተለይ ደግሞ ሰዎች ከእንስሳቱ በሚወስዱት 
ተዋፅኦዎች ለጤና እክል መጋለጣቸው የከፋና አስጊ 
ያደርገዋል።   

እንደ ዶክተር በላቸው ገለፃ ካለው ችግር 
አንፃር እንደ ሀገር ትኩረት ተሰጥቶ እየተሰራበት 
ይገኛል። በፊት የነበረው የእንስሳት መድሃኒት 
አያያዝ፣ አጠቃቀምና ከእንስሳት የሚገኙ የምርትና 
ምርታማነትን ጥራት ደረጃ መቆጣጠር አቅም ስራዎች 
ወደ አንድ ተቋም እንዲመጡ ተደርጓል። ከዚህ በፊት 
በተናጠል ሲሰሩ የነበሩ ስራዎች በአንድ መስሪያ ቤት 
ጥላ ስር፣ በአንድ አካሄድ፣ በተደራጀ፣ በተቀላጠፈና 
ውጤት በሚያስገኝ መልኩ  እየተከናወኑ ይገኛሉ። 
ከዚህ አንፃር የቀድሞ የእንስሳት መድሃኒትና መኖ 
አስተዳደርና ቁጥጥር ባለስልጣን የአሁኑ የኢትዮጵያ 
ግብርና ባለስልጣን  ይህንኑ ጥራት የሚቆጣጠር 
ላብራቶሪ ገንብቷል። በዚህም ደረጃውን የጠበቀ፣ 
የወቅቱን አለም አቀፍ የሳይንስ ደረጃ ባገናዘበ 
መልኩ ከፍተኛ ቴክኖሎጂ ያላቸውን መሳሪያዎችን 
በማስገባት፤ የአሰራር ሂደቶችን በመከተል የምርመራ 
ዘዴዎችን እየተጠቀመ፤ በተለይ ወደ ውጭ ሀገር 
የሚላኩ የእንስሳት ተዋፅኦዎችን በሀገር ውስጥ 
እንዲመረመሩና ጥራታቸው እንዲረጋገጥ እያደረገ 
ይገኛል። 

በየአመቱ ደግሞ የእንስሳት ቅሪት /Antimi-
crobial residues/ ዳሰሳዎች እንዲሰሩ በማድረግ፤ 
የመድሃኒቶች መላመድ በእንስሳቶች ውጤቶችና 
ምርቶች ላይ ምን እንደሚመስል ውጤቶችን 
ለባለሙያዎች፣ ባለድርሻ አካላቶች፣ ለፖሊሲ 
አውጪዎችና ለግብርና ሚኒስቴር የላይኛው መዋቅር 
በማቅረብ ርምጃ እንዲወሰድባቸው፣ አቅጣጫ 
እንዲሰጥባቸውና ትኩረት እንዲያገኙ የማድረግ 
ስራዎችንም ይሰራል። 

ዶክተር በላቸው እንደሚሉት የፀረ-ተህዋሲያን 
መድሃኒቶች በጀርሞች መለመድ በእንስሳት በኩል 
ያለው ችግር ከግዜ ወደ ግዜ እየከፋ መጥቷል። እንደ 
ሀገር ችግሩ ቢኖርም እየተከሰተ ያለበትን መጠን 
ለማረጋገጥ ተጨማሪ ጥናት ማካሄድና መረጃዎችን 

መሰብሰብ ያስፈልጋል። ከዚህ አኳያ ችግሩን በአንድ 
ሚኒስቴር መስሪያ ቤት ወይም ጉዳዩ በሚመለከተው 
አካል ብቻ መፍታት አይቻልም። ስለዚህ ሁሉንም 
ባካተተ መልኩ በተለይ ደግሞ የጤናና ግብርና 
ሚኒስቴርን፣ የአካባቢ፣ ደንና የአየር ንብረት ለውጥ 
ኮሚሽንን ባቀናጀ መልኩ በአንድና ወጥ በሆነ የጤና 
አቀራረብ (አፕሮች) ችግሩን መፍታት ያስፈልጋል።  

ሁሉም ባለድርሻ አካላት ለህብረተሰቡ ግንዛቤ 
ከመፍጠር አንስቶ ታች በገበሬና  በአርብቶ አደሩ 
ደረጃ ያሉ የእንስሳት አመራረትና አያያዝ ደረጃዎችን 
በማሻሻል በማስተማር፣ ተግባራዊ እንዲሆኑ 
በማድረግ መልካም የአመራረት፣ ፅዳትና ንፅህና 
አጠባበቆችን እንዲያውቁ በማድረግም ጭምር 
ችግሩን መፍታት ይቻላል። 

ከሁሉም በላይ ችግሩ እንዳይከሰት አስቀድሞ 
ለመከላከል በእንስሳት አመራረት ላይ ቅድሚያ 
መሰራት አለበት። በተለይ ደግሞ ገበሬውና 
አርብቶ አደሩ እንስሳው ሲታመምበት ማሳከም 
ያለበት ቢሆንም የመጀመሪያ ስራው ግን እንስሳው 
እንዳይታመምበት መንከባከብ፣ ማስከተብና 
በአካባቢው ከሚገኝ የእንስሳት ህክምና አገልግሎት 
ሰጪ ተቋም ጋር መስራት ይኖርበታል። 

እንስሳቶች ከታመሙም አግባባዊ የሆነ 
የመድሃኒት አጠቃቀም መንገዶችን መከተል አለበት። 
በተለያዩ ደረጃዎች ላይ የሚገኙ የእንስሳት ህክምና 
ባለሙያዎችም ገበሬው ወይም አርብቶ አደሩ 
በአግባቡና በትክክለኛው ሰአት ለታመመ እንስሳ 
መድሃኒት እንዲሰጥ ድጋፍ ሊያደርጉ ይገባል። 
ገበሬው ወይም አርብቶ አደሩ መድሃኒቶችን 
ለእንስሳቱ ከተጠቀመ ደግሞ መድሃኒቱ ጥቅም 
ላይ ውሎ እስኪወጣ ድረስ ይህን ባገናዘበ መልኩ 
የመድሃኒት ምርቶችን ሰብስቦ ለሌላ ጥቅም 
የሚውሉበትን መንገድ መፈለግ ወይም ማስወገድ 
ያስፈልጋል።   

አስከፊው የመድኃኒቶች ከጀርሞች
 መላመድና የእንስሳት ጤና

ፎ
ቶ

፡-
 በ

አ
ስ

ና
ቀ

 ፀ
ጋ

ዬ

ዶክተር በላቸው ባጫ፤

ስሜት እንዲሰማቸው ያደርጋል።የቶንሲል ህመም 
በአብዛኛው የሚከሰተውም በልጆች ላይ ነው።በተለይ 
እድሜያቸው ከ5 እስከ 15 አመት ባሉ ልጆች ላይ 
የቶንሲል ህመም የመከሰት እድሉ ስፊ ስለመሆኑ ጥናቶች 
ይጠቁማሉ።

የቶንሲል ህመም መንስኤዎች
የቶንሲል ህመም በቫይረስ ወይም ባክቴሪያ 

አማካኝነት ይከሰታል።በባክቴሪያ የሚመጣ የቶንሲል 

ህመም አብዛኛውን ጊዜ በታማሚው ላይ ትኩሳት  
ያስከትላል። ከቶንሲሎች መቅላትና ማበጥ በተጨማሪ 
ቶኒሲሎቹ በራሳቸው መግልም ሊይዙ ይችላሉ። 
በቫይረስ የሚመጣ የቶንሲል በሽታ ደግሞ አብዛኛውን 
ጊዜ ሳልና የአፍንጫ መደፈን ምልክቶችን ያመጣል።

በቶንሲል ኢንፌክሽን በተደጋጋሚ መያዝ እንዴት 
የልብ በሽታ ያስከትላል?

በባክቴሪያ የሚመጣው የቶንሲል ኢንፌክሽን 

አብዛኛውን ጊዜ ስትሬፕቶኮካይ (Streptococci) 
በሚባል የባክቴሪያ አይነት የሚመጣ በመሆኑ ባክቴሪያው 
በደም ውስጥ ሲዘዋወር ሰውነት እንደማንኛውም 
ጊዜ ባክቴሪያውን ለመከላከል አንቲቦዲ (antibody) 
ያመነጫል። እነዚህን ባክቴሪያዎች ለመግደል ሰውነት 
የሚያመነጫቸው አንቲቦዲዎች ግን የልብ ቫልቮችን /
ቱቦዎችን/ ያጠቃሉ። ለዚህም የሚጠቀሰው ምክንያት 
በዚህ ባክቴሪያ ላይ ያለው ኤም-ፕሮቲን (M-protien) 
በአወቃቀሩ ከልብ ቫልቮች ጋራ ተመሳሳይነት ያለው 
በመሆኑና በተመሳሳይ መልኩ መገጣጠሚያዎችን 
ስለሚያጠቁ ነው።

በዚህ መልኩ የሚከሰተው በሽታ ታዲያ ሪዩማቲክ 
ፊቨር (rheumatic fever) ይሰኛል።ሪዩማቲክ የተሰኘው 
የልብ ህመም /rheumatic heart disease/ መንስኤም 
ይሄው ሪዩማቲክ ፊቨር ነው።  

ቶንሲልን እንዴት መከላከል ይቻላል?
የቶንሲል ህመም ሲከስት በአግባቡ የጤና 

ባለሙያዎች የሚያዙትን መድሃኒት መውሰድ 
ያስፈልጋል።ምልክቶቹ ጠፍተዋል በማለት መድሃኒቱን 
ማቋረጥም ተገቢ አይደለም።መድሃኒቱ ቢቋረጥ 
በደም ውስጥ ሙሉ በሙሉ ባክቴሪያው ስለማይጠፋ 
ልብን ይጎዳል።ባክቴሪያው ሙሉ በሙሉ ከደም 
ዝውውር እንዲጠፋ መድሃኒቱን በአግባቡ መውሰድ 
የሚያስፈልገውም ለዚህ ነው። 

ከዚህ ባለፈ በጣም የቀዘቀዙ መጠጦችን 
ባለመጠቀምና አፍን ገጥሞ በመተኛት በቶንሲል ህመም 
ከመያዝ አስቀድሞ መከላከል እንደሚቻል የጤና 
ባለሙያዎች ይመክራሉ። 

ቶንሲል የልብ በሽታ ያመጣል?

ነፃ ሃሳብ
አዲስ ዘመን    ቅዳሜ ግንቦት 6 ቀን 2014 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።  

በ(ጌታቸው በለጠ /ዳግላስ ጴጥሮስ)

gechoseni@gmail.com 

“መልክአ” - ሲበየን፤
“መልክአ” የሚለው ቃል በስፋት አገልግሎት 

ላይ ውሎ የምናገኘው ለሃይማኖታዊ ጉዳዮች 
ነው።በተለይም የኢትዮጵያ ኦርቶዶክስ ተዋህዶ 
ቤተክርስቲያን ለእምነታቸው መስዋዕትነት 
ከፍለው ያለፉትንና በቀኖናዋ መሠረት ተከብረው 
የተለዩትን የጻድቃን፣ የሰማዕታትና የቅዱሳን ገድሎች 
የምትተርከው “መልክአ…” የሚለውን ገላጭ 
ቃል በመጠቀም ነው።“መልክአ” ውጪአዊውንና 
አካላዊውን ላህይ (መልክ፣ ውበት፣ ወዝ፣ ደምግባት፣ 
ግርማ ሞገስ) ለመግለጽ የሚውል ብቻም ሳይሆን 
ውስጣዊ ብቃት፣ ንጽሕናንና ቅድስናን የሚያመለክት 
ጭምር ነው፡፡

“መልክአ” በሚል ርእስ ኢትዮጵያን ለመግለጽ 
የተፈለገበት ዋና ጉዳይ የገጸ ምድሯን አማላይ 
ውበት፣ የወንዝና የተራሮቿን ሞገስ፣ የታሪካዊ 
ቅርሶቿን ድምቀትና ክብር ለመተንተን ተፈልጎ 
አይደለም።እነዚህ ሁሉ የተፈጥሮ ሃብቶቿ፣ ኩራቶቿና 
የፈጣሪ ስጦታ የሆኑ ፀጋዎቿ በሚገባ ሲተዋወቁና 
ሲገለጹ ስለኖሩና ዛሬም በስፋት እየዋወቁና እየተገለጹ 
ስለሆነ ዜጎቿ ብቻም ሳይሆኑ ባዕዳንም ጭምር 
ለእነዚህና ለመሰል ውጫዊ ገጸ ምድሯ በቂ እውቀት 
እንዳላቸው ይታመናል፡፡

በዚህ ጽሑፍ ለመዳሰስ የሚሞከረው የአገሬ 
ፊት በወቅት ወለድ ችግሮችና መከራዎች፤ 
በውጫዊ ተጽእኖዎችና በውስጣዊ የቤት ጉዳዮቿ 
ምክንያት ላይዋ ጠውልጎ እንደምን ማዲያት ለብሳ 
እንደተከፋች ለማመልከት ተፈልጎ ነው።ማዲያት 
(Melasma) በፊት ቆዳ ላይ የሚከሰት የጤንነት 
ችግር ነው።አብዛኛውን ጊዜ በሽታውን በተመለከተ 
በምክንያትነት የሚገለጸው የሰውነታችን ሆርሞን 
መዛባት ሲገጥመው እንደሆነ በዘርፉ ባለሙያዎች 
ተረጋግጧል።Progesterone እና Estrogen የሚባሉ 
ሆርሞኖች ሲዛቡ በቆዳ ስር የሚገኙ Melanin 
የተባሉ ለቆዳ ቀለም መለወጥ አስተዋጽኦ የሚያደርጉ 
ሆርሞኖችን ያባዛሉ።እነዚህ የተባዙ ሆርሞኖች 
ደግሞ ቆዳ ላይ ተጽእኖ በመፍጠር ለህመምና ለስቅቅ 
ይዳርጋሉ።

ለማዲያት መፈጠር በዋነኛነት ምክንያቱ 
ከላይ የተጠቀሰው ሳይንሳዊ ትንታኔ ይሁን እንጂ 
ጭንቀትና ድብርትን የመሳሰሉ እረፍት የሚነሱ 
የውስጥ ስሜቶች ሲስተናገዱም ማዲያት ሊከሰት 
እንደሚችል ተረጋግጧል።አብዝቶ ለፀሐይ መጋለጥና 
በእርግዝና ወቅትም አልፎ አልፎ ይሄው መልክ 
አጥፊ ጸር እንደሚያጋጥም ሐኪሞች በማረጋጊያ 
ምክራቸው ውስጥ አጽንኦት ይሰጡበታል።ሕመሙን 
ለማስወገድና ለመከላከልም ብዙውን ጊዜ በፋብሪካ 
ውስጥ ከሚመረቱት መድኃኒቶች ይልቅ ጥንቃቄ 
ታክሎበትና ምጣኔው ተስተካክሎ ቤት ውስጥ 
በሚዘጋጁ ባህላዊና ተፈጥሯዊ “መቆነጃጃዎች” እና 
ፈዋሾች መጠቀም ቢቻል ተመራጭ እንደሚሆንና 
የጎንዮሽ ጉዳቱም እንደሚቀንስ የዘርፉ ሐኪሞች 
አበክረው ይመክራሉ፡፡

መልክአ ኢትዮጵያን ለማዲያት የዳረገው ዋነኛ 
ችግር ከውጭ አካላት የሚመጣው ተግዳሮት 
ብቻ ሳይሆን ከውስጧ የሚመነጨው የእኩያን 
ልጆቿ ተደራራቢ ችግር እንደሆነ እምባችን ተሟጦ 
እስኪደርቅ አስለቅሶናል።ያረገዘቻቸው መከራዎቿም 

ፊቷን ለማዲያት ዳርጎታል።ከአሁን ቀደም ደጋግሜ 
የጠቀስኩትና በዘመነ ተማሪነታችን አዘውትረን 
የምናነበንበው የመምህሬ የዶ/ር ኃይሉ አርአያ አንድ 
ግጥም ተቆንጥሮ ቢታወስ ከዛሬው ርእሰ ጉዳይ 
ጋር በሚገባ ስለሚገጥም ጥቂት ስንኞችን መዘን 
እንድንቆዝምባቸው መልካም መስሎ ታይቶኛል፡፡

“ይኸው ትታያለች ለሕዝብ በይፋ፣
ጥቁር ተከናንባ ጥቁር ተጎናጽፋ፡፡
እኔስ መስሎኝ ነበር፤ ዘመድ የሞተባት፣
የእናት ሞት የአባት ሞት የልጅ ሞት 

ያጠቃት፣
ፊቷን ያከሰላት ጥቁር ያስለበሳት፣
ለካ እሷስ ኖራለች ዘመን የሞተባት፡፡”
የአገሬ ችግር ለምን እንደ መዥገር ተጣብቆና 

ተጣብቶን የፈውስ አቅም እንዳሳጣን አስበንም 
ሆነን ተመራምረን መንስኤው “ይኼ ነው” ለማለት 
እንደተቸገርንበት ዘመን ጠብቶ ነግቷል። የአገሬን 
ዘመን ለመግደል እያደቡ ያሉት የውጭ ታሪካዊ 
ጠላቶች ሴራና ተንኮል ያነሰን ይመስል የራሳችን 
በምንላቸው የእንግዴ ልጅ ሽሎች እነሆ የአገር መልክ 
ወይቦ፤ የእኛም ኑሮ ተመሳቅሎ በልዩ ልዩ ወጀቦች 
እንደተላጋን “ኑሮ ካሉት…” እያልን፤ ኑሮን እየገፋን 
ሳይሆን ኑሮ ራሱ እያላጋን ዕድሜያችንን እየቆጠርን 
ወደ ፍጻሜያችን እንገሰግሳለን። ቀብራችንን 
በውዳሴና በአበባ እያስዋብንም በቁም ያላማረብንን 
የኑሮ ሳንካ በሞታችን ተበቅለን በእንባና በአደባባይ 
ስጦታ እንከበራለን፡፡

ለዚህ ጸሐፊ እንቆቅልሽ ከሆኑበት ዋነኛ ጉዳዮች 
መካከል አንዱና “ለካስ በውስጣችን ሸሽገን የኖርነው 
ይህንን ሁሉ ጉድ ነው!” በማለት አጃኢብ የሚሰኝበት 
አንዱ ትዝብቱ መመሰጋገን ብርቅ፤ መደናነቅ ውድ 
የመሆኑ ጉዳይ ነው። ጥቂት ላፍታታው። በአገር 
ሰማይ ስር መልካም ተግባራት ሲስተዋሉ መተቸት፣ 
በጎ እቅዶች ጥንብ እርኩሳቸው እንዲወጣ መረባረብ፣ 
ደሃ ሲደገፍ መተቸት፣ መሪዎች  ከሕዝብ ጋር አደባባይ 
ሲውሉ መቃረን፣ ስራ በዝቶባቸው ከሚዲያ ገለል 
ሲሉ ማሟረት፣ ለመሆኑ ምን ይሉት “የአገር ባህል 
አባዜ” ነው ጎበዝ? እውነት ነው የኢትዮጵያ ችግሯ 
ዘርፈ ብዙ መሆኑን እንኳን ለእኛ ለባለጉዳዮቹ ቀርቶ 
ለሌሎች ባዕዳንም ሳይቀር እንደተገለጠ መጽሐፍ 
በጉልህ የሚነበብ ነው።አንዳንዱን እንጠቃቅስ፡፡

የእርስ በእርስ ጦርነታችንና መጠፋፋታችን፣ 
ከመደማመጥ ይልቅ “ውረድ እንውረድ” እየተባባልን 
መፎከራችን፣ ሃይማኖትን ሽፋን በማድረግ ተጻራሪ 
መንፈስን እየካደምን ሰይፍ መማዘዛችን፣ ፖለቲካ 
በሚሉት ቁስላም ደዌ ከተለከፍንበትና ከምንለከፍበት 
ሴራ ራሳችንን ነፃ በማውጣት ለአገር ክብር ከበሬታ 
ለመስጠት አገንጋኝ መሆናችን፣ ኢኮኖሚው 
እንዳይረጋጋ “የባህር ጃዊሳ” ሆነን የነውጥ ሰበብ 
መሆናችን፣ ፍትሕን በቂም፣ ርትዕን በበደል 
ማርከሳችን ወዘተ. በዚህ ሁሉ እንቅልፍ በሚነሳ አበሳ 
የኢትዮጵያ መልክ በማዲያት ቢወረር ያንስ ካልሆነ 
በስተቀር በዛ አያሰኝም፡፡

የአገር ማዲያት በአንድ ሁኔታና ወቅት ብቻ 
ተገልጦና አሳቅቆ የሚያልፍ  የግል ደዌ አይደለም። 
ተስቦው ከትውልድ ትውልድ ተሸጋግሮ የሚበክል 
ነው።ለነገውም ትወልድ ይቀጥላል፣ ይገሰግሳል፣ 
ይጓዛል። ዛሬ ኢትዮጵያን ጥቁር የሀዘን ጨርቅ 

ለማልበስ ብቻም ሳይሆን ቢሆንላቸው በሩቅ ሆነው 
በከፈን ገንዘው ሊቀብሯት የሚፈልጉ ኃይላት ቁጥርም 
በዋዛ የሚታይ አይደለም።እጅግ የሚያሳዝነውና 
የሚያሳፍረው ጉዳይ ደግሞ ከገዳዮቿ ጋር የሚያብሩት 
“በላዔ አገር” ዜጎች የራሴ የምትላቸው “ፍልፈሎች” 
መሆናቸው ነው፡፡

የአገር ፊት ፈክቶ ላለማየት የተማማሉት ጠላቶቿ 
ፍላጎታቸው ሁሌም ኢትዮጵያ ሀዘንተኛ መስላ 
እንድትታይ መትጋታቸውና ዐይናቸውን ለመልካምነት 
አሳውረው የሚቃዡት ስቃዩዋ እንዲበረታ ለማድረግ 
ነው።የአገር ልማት ጉዳይ ሲነሳ የተለከፉበት የክፋት 
አብሾ እያስገዘፈ ያስለፈልፋቸዋል።መልካም ሲታቀድ 
መንፈሳቸው እየተረበሸ ጨርቃቸውን እስከ መጣል 
ያደርሳቸዋል።እነርሱ የሚረኩት በስቃይና በሞት 
ዜና ነው።የሰላምና የደስታ ዜና ሲሰሙ ውስጥ-
ውጫቸውን ያሳክካቸዋው። ያስፎክታቸዋል። 
ያቅበዘብዛቸዋል። እምባ እንጂ የሕዝብ ዕልልታ 
መስማትም ያጥወለውላቸዋል። ቢሆንላቸው 
ኢትዮጵያ በዓለም ፊት ከምትከበር ይልቅ ተዋርዳ 
መሳለቂያ ብትሆን ፈቃዳቸውና “ሰይጣናዊ 
ጸሎታቸው” ጭምር ነው፡፡

አገር በማፍረስ ፈራሽ ሥጋቸውን ማደለቡ 
ዋናው አጀንዳቸውና መሪ ሃሳባቸው ነው። የመልክአ 
ኢትዮጵያ ገድል በዓለም አደባባይ ፊት ከሚነበብ 
ይልቅ ሽንፈቷ እየተተረከ ብትዋረድ ምርጫቸው 
ነው።ከጠላት ጋር አብረው ለማሴርም የቀን እረፍትም 
ሆነ የሌት እንቅልፍ አይናፍቃቸውም። ሁሌም የሀዘን 
ጨርቅ እንደመተሩላት፣ የመቀበሪያ ጉድጓድም 
እንደማሱላት ውለው ያድራሉ።ዛሬ እውነቱን 
እንነግራቸዋለን።እነርሱ ራሳቸው ተዋርደው እውነት 
እርቃናቸውን ታስቀራቸዋለች እንጂ ኢትዮጵያ 
እንደሆነች ቢያደነቅፋትም ተንገዳግዳ ፀንታ መቆም 
ታውቅበታለች። ይብላኝ ቀባሪ አጥቶ አደባባይ 
ለተሰጣው በድን ህሊናቸው። ይብላኝላቸው በውጭ 
ልብስ ቢጀቦኑም የውስጥ ስብዕናቸው ተራቁቶ 
እርቃናቸውን ለሚኖሩት የውስጥ ጠላቶች!

እርግጥ ነው የአገሬ ፊት በማዲያት አልተጠቃም 
ማለት አይቻልም።ከሃዲያኑ “የይሁዳ ልጆች” ለሞት 
አሳልፈው ሊሰጧት በጦርነት ብቻ ሳይሆን በተለያዩ 
የውስጥ አሻጥሮች “መስቀል በማሸከም” ወደ ጎልጎታ 
ሊገፈታትሯት ሞክረዋል፤ አስሞክረዋልም። በዓለም 
አደባባዮች ፊት በመቆምም “ትሰቀል!” እያሉ “ፈራጅ 
ነን ላሉት ጲላጦሳዊያን” አሳልፈው ለመስጠት 
ሞክረዋል። የአውሮፓዎቹና የአሜሪካኖቹ ጲላጦሳዊ 
ስብስቦችም ከአንዴም አሥር ጊዜ በወንጀል ሊከሷት 
ፋይል ከፍተው ፎክረዋል። “እንኳን ከተፎከረ 
ከተወረወረም ያድናል” እንዲል የሕዝባችን እምነት 
እውነቱና ንጋቱ እየጠራ ሲሄድ የመዘዙትን የክፋት 
ሰይፍ ወደ ሰገባው ለመመለስ እየተገደዱ ነው፡፡

እርዳታን ለማስፈራሪያ፣ ብድርን ለድርድር፣ 
ድጋፍን ለማእቀብ ቅደመ ሁኔታነት እያቀረቡ ማዲያት 
የአገሬንና የሕዝቧን ፊት እንዲወር ብዙ ጥረትና 
ሙከራ አድርገው አልተሳካላቸውም። ጥርሳቸው 
ውስጥ ከተው ለማላመጥ ሞክረውም “የብረት አሎሎ” 
ሆናባቸው ተደናግጠዋል። ለሰላም እንዳትዘምር 
ቅኝቷን ወደ ሀዘን እየለወጡ ሙሾ እንድታሞሽ 
ያልፈነቀሉት ድንጋይ፤ ያልመለመሉት አስለቃሽ 
አልነበረም። የሕዝቧ ጸሎትና የፈጣሪዋ ተራዳኢነት 

ታክሎበት ኢትዮጵያ እንደተከበረች ትኖራለች እንጂ 
“በጅብ ቆዳ የወጠሩትን ከበሮ ቢደልቁም” ደንብራ 
ወጥመዳቸው ውስጥ አትገባም።መልኳን ለማዲያት 
የዳረጋት የውጭ ተግዳሮት ከጦረኞቹ የራሷ የሞት 
ሱሰኛ ልጆቿ ጋር ተዳምሮ ሲገመገም ዓይነቱም ሆነ 
መልኩ ይህንን ይመስላል፡፡

ሌላው የማዲያቷ በሽታ ምክንያቱ ከውስጥ 
እየተፈለፈለ ጤናዋን የሚያውከውና እለት 
በእለት የሚስተዋለው ሥር የሰደደ አገራዊ ችግር 
ነው።“በቡሃ ላይ ቆረቆር” እንዲሉ ክብራቸው 
ነውራቸው በሆነ በአንዳንድ መንግሥታዊ ሹመኞችና 
ባለሙያዎች እየተፈጸሙ ያሉ ግልጽ በደሎች 
ሕዝቡን እየቆሰቆሱ ወደ አልተፈለገ አቅጣጫ 
እየመሩት እንደሆነ መወትወት ከጀመርን ዓመታት 
ተቆጥረዋል። መንግሥት እየሰማ እንዳልሰማና 
እያየ እንዳላየ በመሆን እስከ መቼ እንደሚቆይ ግራ 
ያጋባል።ተስፋውና ተግባሩ አልጣጣም ሲለንም 
የእንቆቅልሹ ፍቺ ተወሳስቦ ግራ ያጋባናል።      

በየትኛውም የመንግሥትም ሆነ የግል ሴክተር 
ውስጥ የሚሰሩ ሰራተኞች ለተገልጋዮች የእርካታ 
ምንጭ ከመሆን ይልቅ ማስለቀስን ለምን እንደ 
መርህ እንደሚቆጥሩት ለማሰብና ለማሰላሰል 
ያዳግታል።ሰው በወገኑ ደስታ ይደሰታል እንጂ 
እንዴት ባለጉዳይን በማጉላላት መደሰት ይቻላል? 
ይሄ ተቀዳሚውና የአገሬን ፊት በማዲያት አድምቆ 
ያጠቆረው መከራዋ ነው፡፡

ከቅርብ ጊዜ ወዲህ አገልግሎት የሚሰጠው በጉቦ 
ብቻ መሆኑ የታወጀ እስኪመስል ድረስ “ይህን ያህል 
ክፈል!” ማለት ትዕዛዝ እንጂ የድብቅ ሹክሹክታ መሆኑ 
አብቅቷል። በተለይም ከመሬት አቅርቦት፣ ከሕጋዊ 
ካርታና ከተያያዥ አገልግሎት ጋር የተያያዙ ጉዳዮች ያለ 
ጉቦ ተፈጸሙ የሚል አንድ ዜጋ ማግኘት እስከሚያቅት 
ድረስ የመንግሥት መዋቅር ክፉኛ ተተብትቦበታል፤ 
ተግማምቷል። ተጣሞ ያደገው የፍትሕ አሰጣጥ 
ሥርዓትማ በማንና በምን እንደሚቃና ለመተንበይ 
እስከሚያስቸግር ድረስ የሕዝብ እምባ ማከማቻ ጎታ 
ወደ መሆን ተቀይሯል ማለቱ ይቀላል፡፡

መንግሥታችን ሰሚ ጆሮና አንባቢ ዐይን ካለው 
አንዳንድ የመፍትሔ አቅጣጫዎችን እንጠቁም።እንደ 
ስልጡን አገራት ልምምድ በመንግሥታዊም ሆነ 
በሕዝባዊ አገልግሎት መስጫ ተቋማት ውስጥ 
የየዕለቱን የአገልግሎት አሰጣጣቸውን የሚታዘቡ 
ዜጎች ተራ ተደልድሎላቸው በየተቋማቱና በየፍርድ 
ቤቶች ቢመደቡና የዕለት ተዕለት ተግባራቱን 
አክብረው አገልግሎት ሰጪዎቹን በዐይነ ቁራኛ 
መከታተል እንዲችሉ ቢደረግ መፍትሔ ሊገኝ ይችል 
ይሆናል፡፡

መቼም አንድ በጎ ሃሳብ ሲሰጥ ማፋረሻውን 
ማዘጋጀት ያደግንበትና ያሳደግነው “ባህላችን” ስለሆነ 
“ምን ሲደረግ ይታሰባል” የሚሉ ፎካሪዎች ዘራፍ 
እንደሚሉ አይጠፋንም። አቅራሩም አላቅራሩም 
ቢቸግረን ይህንን ሃሳብ የምናቀርበው የአገራችን 
ፊት ከማዲያቱ እንዲፈወስ ስለሆነ መንግሥት ሆይ 
“ሰምቻለሁ በለን!” ማረጋገጫውን ስጠን ወይንም 
እንደተለመደው ማፋረሻውን በቁጣ ግለጽና 
ብእራችንን አደብ አስገዝተን እንደጨስን ኖረን 
እንለፍ። አቤት! አቤት! አቤት! የመንግሥት ያለህ! 
ሰላም ይሁን!

“መልክአ ኢትዮጵያ”



 አዲስ ዘመን   ቅዳሜ ግንቦት 6 ቀን 2014 ዓ.ም

ተናጋሪው ዶሴ
ፖለቲካና ወቅታዊ

ውሳኔ...
የሰሜን ወሎ ዞን ከፍተኛ ፍርድቤት በተከሳሽ 

ሙሉጌታ አድማሱ ላይ የተከፈተውን  የክስ መዝገብ 
ሲመረምር ቆይቷል፡፡ ተከሳሹ  ወይዘሮዋንና  ጨቅላ  
ልጃቸውን በጭካኔ መግደሉ  በማስረጃዎች ተደግፎም 
ጥፋተኛ መሆኑ ተረጋግጧል፡፡ ግለሰቡ ወንጀሉን 
በትክክል  መፈጸሙን  ባለመካዱና  በማመኑ ለመጨረሻ 
ውሳኔ  ፍርድቤቱ በቀጠሮ ተገኝቷል፡፡

የዞኑ ከፍተኛ ፍርድቤት በሰየመው የመጨረሻ 
ችሎት ፍርዱን ለመስማት የተገኙት ታዳሚዎች የሆነውን 
እያስታወሱ፣ በተፈጸመው ድርጊት እያዘኑ  ውሳኔውን 
ይጠብቃሉ፡፡ ችሎቱ  በተከሳሹ  ላይ ውሳኔ ለማሳለፍ ጊዜ 
አልወሰደም፡፡ የቀረበለትን  መረጃ ከማስረጃዎች አገናዝቦ 
ወር ባልሞላ ጊዜ  ለውሳኔ ደርሷል፡፡ ፍርድቤቱ በዕለቱ 
በሰጠው ፍርድም ግለሰቡ እጁ ከተያዘበት ጊዜ አንስቶ 
በሚታሰብ የሃያ አምስት አመት ጽኑ እስራት እንዲቀጣ 
ሲል ወስኗል፡፡

መልካምሥራ አፈወርቅ

ሰሞኑን የቤቱ በር ተዘግቶ መክረሙ ብዙዎችን 
አስደንግጧል። ለወትሮው በአካባቢው ሰው አይጠፋም። 
በደጃፉ ተቀምጠው ልጃቸውን የሚያጠቡት ወይዘሮ 
አላፊ አግዳሚውን ሰላም ሲሉ ይውላሉ። መንደርተኛውና 
የቅርብ ዘመዶች የማይጠፉበት አጸድ  ዛሬ በዝምታ  መዋጡ 
የተለመደ  አልሆነም፡፡

የቤቱን በር ጠጋ ብለው ያስተዋሉ አንዳንዶች ከውጭ 
በኩል በትልቅ ቁልፍ መዘጋቱን አውቀዋል።እንዲህ 
የሚሆነው ወይዘሮዋ ከቤት ሲወጡና ራቅ ብለው ሲሄዱ 
ብቻ  ነው።ከሰሞኑ ወይዘሮ አርጎ ልጃቸውን አዝለው ከቤት 
ሲወጡ አልታዩም።እንዲህ ቢሆን ኖሮ ከመንደርተኞች 
አንዳቸው እንኳን ያውቁ ነበር።ጉዳዩ ያስጨነቃቸው 
የቅርብ ሰዎች ለመፍትሄው አበክረው  መከሩ፣ ተማከሩ ፡፡

ወይዘሮዋና የአንድ ዓመት ከስድስት  ወር ሴት ልጃቸው 
ጋር  ከአካባቢው ከተሰወሩ ሁለት ቀናት ተቆጥረዋል። 
እንዲህ መሆኑ በእጅጉ ያሳሰባቸው ጎረቤቶች ከእናትና ልጁ 
ጋር  የሚኖረውን  ሰው   አስታወሱ። ይህ ሰው  ለዓመታት 
አብሯቸው የዘለቀ  ሠራተኛቸው ነው።በዓመት ሰባት ሺህ 
ብር እየተከፈለው የግብርና ሥራን ይከውናል።ወይዘሮዋ 
ጊዜው ሲደርስ የለፋበትን አይነፍጉትም።እሱም ቤተሰብ 
ሆኖ ግዴታውን በወጉ እየተወጣ የእጁን፣ የላቡን  ዋጋ፣ 
ይቀበላል፡፡

የአካባቢው ሰዎች  እሱን  ጭምር ያለማየታቸው 
ይበልጥ አስደንግጧቸዋል። ያለአንዳች ምክንያት ሦስቱም   
እንደማይጠፉ  ቢገባቸው  የእነሱን ጥረት አቁመው  
ለወዳጅ  ዘመዶች ተናግረዋል።ጉዳዩን የሰሙት የቅርብ 
ዘመዶች ሰዎቹ እነሱ ዘንድ ያለመምጣታቸውን ያውቃሉ። 
ለቀናት ድምጻቸው ሳይሰማ፣ መድረሻቸው ሳይታወቅ 
መጥፋታቸው ደግሞ አስደንግጧቸዋል፡፡

 የቅርብ ዘመዶችን ያካተተው የሦስቱ  ሰዎች ፍለጋ 
ተጠናክሮ ቀጠለ። ሰዎቹ ከቤት ደርሰው የተዘጋውን ቤት 
ለመክፈት ሞከሩ። ቤቱ በቁልፍ የተከረቸመ ነበርና በዋዛ 
አልተከፈተም። ምንአልባት ወይዘሮዋ ከሄዱበት ቢመለሱ 
የበሩ መከፈት መልካም አይሆንም። ዘመዶቻቸው ቁልፉን 
ሌሎች ዘንድ አስቀምጠው እንደሆን ጠየቁ።ጎረቤቶች 
ለማንም በአደራ እንዳልተዉ መለሱላቸው፡፡

የአካባቢው ነዋሪና የወይዘሮዋ ዘመዶች በቤቱ ላይ 
ዝርፊያ እንዳይፈጸም ቢሰጉ ለጥበቃው ተጉ።የሰዉን 
አለመኖርና የቤቱን መዘጋት  ያስተዋሉ አንዳንዶች 
ስርቆት እንዳይፈጽሙ ያሰቡ ጉዳዩን ለአካባቢው ቀበሌ 
አስታወቁ።ቀበሌው ጥበቃውን በወጉ እንዲከውኑ 
እውቅናውን  ሰጣቸው።ሰዎቹ ቤቱን እየጠበቁ፣ ንብረቱን 
ሊቃኙ  ተስማሙ፡፡

አሁን የሦስቱ ሰዎች ድንገት  ወጥቶ ያለመመለስ 
አሳሳቢነት ጨምሯል።ሰዎቹ በዚህ በኩል ሲያልፉ አየን፣ 
ያሉበትንም ሰማን  የሚል አለመገኘቱ ሁሉንም ከጭንቀት 
ጥሏል። ከፍለጋው ጊዜያት ጥቂት ቆየት ብሎ ድንገት ወሬ 
ሰማን ያሉ ሰዎች መልዕክት ይዘው መጡ።አብሯቸው 
የሚኖረው ሠራተኛ  መናኸሪያ አካባቢ መታየቱንና 
በዕለቱም  ብቻውን እንደነበር ተናገሩ፡፡

ይህን የሰሙት ፈላጊዎች ውስጣቸው በተስፋ ሞላ። 
ቢያንስ የእሱ መኖር የሌላውን ሰላም መሆን ይናገራል ሲሉ 
አሰቡ። በስፍራው የደረሰውን  የወይዘሮዋን  የቅርብ ዘመድ  
ነዋሪዎቹ ቤቱ ተሰብሮ ውስጡ እንዲፈተሽ  ጠየቁት። 
ዘመድዬው የሰዎቹን ጥያቄ ከልብ አድምጦ ወደቤቱ  
ተጠጋ። 

ሰውዬው የተዘጋውን ቤት ቆም ብሎ አስተዋለው።በሩ 
የተዘጋው ከውጭ በኩል ነው።ይህንን ሲያውቅ  ወይዘሮዋ  
በሩን በትክክል በቁልፍ  ዘግተውት እንደሄዱ ገባው። 
ወዲያው  እውነታውን  ለጎረቤት አሳውቆ  ምንም ስጋት 
እንደማይኖር ገለጸላቸው፡፡

  የአካባቢው ነዋሪዎች ከዚህ በኋላ በሩ ተዘግቶ መቆየት 
እንደሌለበት ጫና ፈጠሩ። ዘመድዬው የሰዎቹን ሀሳብ 
አልተቃወመም። በቁልፍ የተከረቸመውን በር በአግባቡ 
ሰብረው ወደውስጥ እንዲዘልቁ ተስማማ። እንደታሰበው 
ሆኖ የተቆለፈውን  በር  ለመክፈት በርካታ እጆች ተባበሩ፡፡

በመኝታ ቤቱ… 
ትልቁ ቁልፍ አጥብቆ የያዘው መሸጎሪያ  ሲከፈት 

አፍታ አልፈጀም።የበሩን መበርገድ ያዩት  ሰዎች  ዋናውን 
በር አልፈው፣ በሳሎኑ  ተራምደው ወደመኝታ ክፍሉ 
አመሩ።ገና ወደውስጥ ከማለፋቸው ለአፍንጫ የሚከብድ 
ክፉ ሽታ  ተቀበላቸው።

ሰዎቹ ግራ እንደገባቸው ራመድ አሉና  ወደውስጥ  
ከሚያሳልፈው ክፍል በር ላይ ቆሙ። በቅርብ ርቀት 
የተጠቀለለ ነገር ታያቸው ሰሌን ነው። ወደክፍሉ አለፉና 
ጥቅሉን ሰሌኑን ዘረጉት። ከስሩ ብርድልብስ አለ። አፋቸውን 
እንደሸፈኑ ብርድልብሱን  በፍርሀት አነሱት። ዓይናቸው 
ያየውን እውነት  ማመን አልቻሉም።

ወይዘሮዋና ትንሽዋ ልጃቸው አካላቸው ተመቶ 
እንዳልሆነ  ሆነዋል። በሰሌንና በብርድልብስ የተጠቀለለውን 
የእናትና ልጅ የተለያየ  አካል ማየት በእጅጉ ከባድና አሰቃቂ 
ሆነ። ስፍራው  በድንገቴ ጩኸት ሲደባለቅ የሰሙ ሰዎች 
እየተሯሯጡ ቤቱን ከበቡት። ሁሉም የተመለከቱትን 
አምነው መቀበል ቸገራቸው፡፡

ጥቆማ ለፖሊስ ..
የአካባቢው ነዋሪዎችና የቅርብ ዘመዶች በእናትልጅ ላይ 

የተፈጸመውን ግድያ  እንዳዩ ፈጥነው ወደ ፖሊስ ደወሉ። 
ፖሊስ የደዋዮቹን ጥቆማ እንደተቀበለ የሰዎቹን  ድንጋጤና 
መርበትበት አጤነ። በከባድ ጭንቀት ውስጥ እንዳሉ 
ያስታውቃል። ፖሊስ  በስፍራው ሲደርስ የቀበሌውን 
ሊቀመንበርና የአካባቢውን ነዋሪዎች አገኘ።ወንጀሉ 
ተፈጽሞበታል ከተባለው መኖሪያ ቤት ሲጠጋ የበሩ 
ቁልፍ ተሰብሮ  ወለል ብሎ መከፈቱን አስተዋለ። ከሕግ 
አካላት እውቅና ውጪ እንዲህ ዓይነቱ ድርጊት ሲፈጸም 
በቂ መረጃዎችን ለመውሰድ ያስቸግራል። ለሥራው 
ፈታኝ ቢሆንም ባሉት እውነታዎች መረጃዎችን ለማግኘት 
የምርመራቡድኑ ወደውስጥ ዘለቀ፡፡

የፖሊስ ቡድኑ አባላት ክፉ ሽታ ለአፍንጫቸው 
እየደረሰ  ወደ ሁለተኛው  ክፍል  ዘለቁ።የሆነውንም በግልጽ  
ተመለከቱ። ወይዘሮ እርጎ ኑርዬና ጨቅላዋ ልጃቸው 
ሰውነታቸው ክፉኛ ተጎድቶ በደም እንደተነከሩ ወድቀዋል። 
ድርጊቱ በምን ዓይነት መሣሪያ እንደተፈጸመ ለማወቅ  
ቡድኑ በጥንቃቄ  ምርመራውን ቀጠለ፡፡

አስከሬኑን  ማንሳት ለብዙሀን ፈታኝ ቢሆንም 
አስፈላጊው ጥንቃቄ  ሳይጓደል  የሟቾቹ  በድን ከስፍራው 
ተንቀሳቀሰ። ይህኔ አካላቸው ተጠቅልሎበት የነበረው 
ብርድልብስ ብቻውን ቀረ።የፖሊሶቹ ዓይን ከሌሎች ሰዎች 
በተለየ በብርድልብሱ ላይ  አነጣጠረ።ሁሉም በውስጡ 
አንዳች ነገር ደብቆ እንደያዘ ጠርጥረዋል፡፡

 ፖሊሶቹ ሳያመነቱ ብርድልብሱን በጥንቃቄ  ገለጡት። 
ጠቅልሎ የያዘው ምስጥር  ግድያው  የተፈጸመበትን ጥልቆ 
(መጥረቢያ) ነበር። ፖሊስ  ያገኘውን ማስረጃ በጥንቃቄ 
አንስቶ ስለግድያው የሚኖረውን  ጥርጣሬ  የአካባቢውን 
ሰው  ጠየቀ። አብዛኞቹ  ነዋሪዎች  የቀድሞው ግምታቸው 
ተቀይሯል።

ነዋሪዎቹ    የወይዘሮዋ  ሠራተኛ  ሙሉጌታ አድ 
ማሱ ከእናትና ልጁ ጋር  ተሰውሮ እንደነበር ሲገምቱ 
ቆይተዋል። አሁን ግን  ነባሩ ሀሳባቸው ተወግዶ ግለሰቡን 
ዋንኛ ተጠርጣሪ አድርገውታል። ይህን እውነት በመረጃነት 
የመዘገበው ፖሊስ  ተገቢውን  ምርመራ ለማካሄድ 

‹‹ይበጁኛል›› ያላቸውን ሀሳቦች ሰበሰበ።ወዳጅ ዘመድን 
ጨምሮ የአካባቢው ነዋሪ ተፈላጊውን   ለመያዝ ትብብሩን 
አሳየ።

ፖሊስ የግለሰቡን መልክና ቁመና፣ አለባበስና 
አረማመዱን ከሌሎች ጠይቆ  አሰሳውን ከአካባቢው 
ጀመረ። በበቂ ሁኔታ መረጃዎች ተሰባሰቡ። ከአካባቢው 
ሰዎች ለድርጊቱ መፈጸም መነሻ ይሆናሉ የተባሉ ምክንያቶች 
አንድ በአንድ  ተዘረዘሩ፡፡

ፖሊስ ወይዘሮዋ በአካባቢው አልታዩም ከተባለበት 
ጊዜ አንቶ  የግለሰቡን  መሰወር ከጥርጣሬ  አስገብቶ 
ፍለጋውን ቀጥሏል። ያለአንዳች ምክንያት ለቀናት 
እንደማይጠፋ ገምቶም እርምጃውን አፋጥኗል።ነዋሪው 
በየዕለቱ  እየተሰበሰበ ይወያያል። ተፈላጊውን በእጅ 
ለማድረግ ፎቶግራፉን መያዝ እንደሚያስፈልግ አምኖም 
በየስልኩ ምስሉን   ለመፈለግ   ዘዴና መላ ፈጥሯል፡፡

ከመንደሩ ወጥቶ ዙሪያገባ አካባቢዎችን ማሰስ 
የጀመረው የምርመራ ቡድን ተፈላጊው ከአንድ ቀን በፊት  
ሀራ ገበያ  የሚሸጡ ጥጆችን  ይዞ  መታየቱን  ሰማ።ይህን 
መረጃ መነሻ  አድርጎም ቆቦ፣ ትግራይና አጎራባች አካባቢዎች 
ሊሻገር  ይችላል የሚለውን ግምት አጠናክሮ የአሰሳ ቡድኑን 
አሰማራ።

አዲስ መረጃ…
በድንገት ከፖሊስ ጆሮ የደረሰው አዲስ መረጃ 

የምርመራ ቡድኑን አባላት አንቅቷል።ግለሰቡ በትውልድ 
አገሩ ጉባ ላፍቶ ወረዳ ልዩ ስሙ ‹‹ላይ ገዶ›› ከተባለ ስፍራ  
እንደታየ  መረጃ ተገኝቷል። ፖሊስ የኅብረተሰቡን የጸጥታ 
አካላትንና የወረዳውን ትብብር አጣምሮ ፍለጋውን ቀጠለ። 
እንደተባለው ግለሰቡ በስፍራው ከታየ ቦታው ድረሰ 
ሄዶ ለመያዝ ጥንቃቄ ያስፈልጋል።ከፍተኛ ኃላፊነትን 
በሚጠይቀው የዘመቻ ሥራ  እያንዳንዱ ባለድርሻ ኃላፊነቱን 
በጥንቃቄ መወጣት አለበት፡፡

ፖሊስ የደረሰውን መረጃ ከተፈላጊው ግለሰብ ጋር 
እያገናዘበ  ወደጉባለፍቶ ወረዳ አቀና።ወረዳው ወንጀሉ 
ከተፈጸመበት ወረዳ ቀጥሎ የሚገኝ አካባቢ ነው።የአሰሳ 
ቡድኑ አባላት ከወረዳ ከተማው ደርሰው አስፈላጊውን 
የሥራ ክፍፍል ወሰዱ።ግለሰቡ ‹‹ይገኝበታል›› ከተባለበት 
ስፍራ ደርሰው እንዴት እንደሚይዙት  ስልትና ዘዴ ቀየሱ። 
ሁሉም የተሰጣቸውን ግዳጅ ተቀብለው ሲለያዩ ከታላቅ 
ሞራልና ኃላፊነት ጋር ነበር፡፡

የንስር ዓይኖች…
ውሏቸውን በተፈላጊው ግለሰብ የትውልድ ስፍራ 

ያደረጉት አሳሽ ፖሊሶች አመሻሹን ወደቤተሰቦቹ መንደር 
ዘልቀው ስፍራ ይዘው አድፍጠዋል። ግለሰቡን ሲገባ 
አልያም ሲወጣ ጠብቀው ለመያዝ ራሳቸውን መደበቅና 
ምስጢር መጠበቅ አለባቸው። ጸጉረ ልውጥ መሆናቸውን 
ያዩ  ሌሎች ተመልካቾች እንዳይጠረጥሯቸው ለመመሳሰል 
ሞክረዋል፡፡

 አሁን ምሽቱ እየገፋ ጨለማው እየበረታ ነው። 

የደሞዝተኛው እጆች …
የወንጀል መከላከል ቡድኑ በተፈላጊው ቤተሰቦች መኖሪያ 
እንደከበበ ነው። እስካሁን ተጠርጣሪውን ለመያዝ 
የሚያስችሉ ምልክቶች የሉም። ስፍራው ያለአንዳች ኮሽታ 
በጭርታ ዘልቋል። በተጠንቀቅ ዘብ የቆሙት ፖሊሶች 
እንደንስር ዓይን  የሚወረወር ዕይታቸውን  ሳያረግቡ   
በግቢው  ላይ አፍጥጠዋል፡፡

ብርዱና የሌቱ ውርጭ ያልበገራቸው  ብር ቱዎች  
በጥንካሬ እንደቆሙ ሌሊቱ ነግቶ ወፎች ተንጫጭተዋል። 
አሁን ባለንስር ዓይኖቹ ይበልጥ ነቅተው እንደ ነብር 
ማድባታቸውን  ይዘዋል። ፖሊሶቹ ከተከበበው ግቢ አንድ 
አቅጣጫ የተለየ ነገር ውል ሲል አስተውለዋል።እርምጃቸውን 
አፍጥነው፣ ጆሯቸውን ተክለው ወደጠረጠሩት ስፍራ 
ተጠግተዋል፡፡

ከግቢው አንድ አቅጣጫ ውል ያለው ነገር ለፖሊሶቹ 
በግልጽ ታይቷቸዋል። ታዳኙ ሙሉጌታ ነበር። ፖሊሶቹ  
በሚገርም ፍጥነት መሣሪያቸውን ደግነው አካባቢውን 
በስልት  ሸፈኑት። ዙሪያውን እንደተከበበ የገባው ተፈላጊ 
ከበባውን አምልጦ ለመውጣት ሩጫውን ቀጠለ። ፖሊሶቹ 
መሣሪያቸውን ሽቅብ እንደያዙ ‹‹እጅ ወደላይ፣ እጅ ወደላይ›› 
እያሉ ተጠጉት። የሰማቸው አይመስልም።በመጣበት 
ፍጥነት እየሮጠ  አጥሩን  ለመዝለል ሞከረ፡፡

ፖሊሶቹ የዘላዩን አቅጣጫ ተከትለው ወደ ሰማይ 
አከታትለው  ተኮሱ።ተፈላጊው ተስፋ አልቆረጠም። 
የሞትሞቱን እየሮጠ ከበባውን ለመጣስ ጥረቱን ቀጠለ። 
ሙከራው ብዙ አልዘለቀም።እንዳሰበው ርቆ ሳይርቅ፣ 
በፖሊሶቹ ብርቱ ክንድ አርፎ  በጥብቅ ካቴና ታሰረ፡፡

የፖሊስ ምርመራ
አሁን ተፈላጊው ግለሰብ ጠፍቶ ከተደበቀበት 

ታስሶ በቁጥጥር ስር ውሏል።ፖሊሶች ተጠርጣሪውን 
ይዘው እንደተመለሱ ቃሉን ይሰጥ ዘንድ ጥያቄ 
አቀረቡለት።ሙሉጌታ አድማሱ ወንጀሉን ስለመፈጸሙ 
አልካደም።ከአሰሪው እማወራ ጋር ለሁለት ዓመታት 
በአሰሪና ሠራተኛ ደንብ ተስማምተው አብረው ሲኖሩ 
ቆይተዋል፡፡

ተቀጣሪው ሥራውን ሲጀምር በዓመት ስድስት 
ሺህ ብር ይከፈለው ነበር። በቀጣዩ  ዓመትም የአንድ 
ሺህ ብር ጭማሪ አግኝቷል። ሌላ ዓመት ሲጨምር 
የጠየቀው የደመወዝ ጭማሪ ግን ከአሰሪው ጋር 
አላስማማቸውም።ወይዘሮዋ የሚከፈለው ገንዘብ 
በቂ እንደሆነና ከዚህ በላይ መጨመር እንደማይችሉ 
አስታውቀውታል፡፡

ሙሉጌታ ከአሰሪው የተሰጠው ምላሽ እጅግ 
አበሳጭቶታል። አብሯቸው ቢኖርም በሁኔታው ከልብ 
እየተናደደ  ነው። ይህን ስሜቱን ይዞ ሀራ ገበያ የዋለው 
ግለሰብ መጠጥ ጠጥቶ  ማምሻውን ሲመለስ እናትና 
ልጁን ለመግደል እንዳልሳሳና  በወቅቱ ድርጊቱን ሲፈጽም 
የሚያደርገውን እንደማያውቅ ቃሉን ሰጥቷል፡፡

የሀሮ ፖሊስ ንዑስ ጣቢያ የግለሰቡን መዝገብ 
አደራጅቶ ወደሚመለከተው  ለማሳለፍ በቂ መረጃዎችን 
በማስረጃዎች አስደግፎ በአግባቡ ሰነደ።ዶሴውን  በወጉ 
አዘጋጅቶም ክስ እንዲመሠረት ወደ ዓቃቤሕግ መዝገብ 
አሳለፈ።ዓቃቤሕግ የቀረበለትን ማስረጃ  በመመርመር  
ግለሰቡን ፍርድቤት አቁሞ ፍትሕ ይበየን ዘንድ ተከራከረ።

ዓለም አቀፍ

ሩሲያ ጎረቤቷ ፊንላንድ የሰሜን አትላንቲክ ጦር 
ቃል ኪዳን ድርጅት (ኔቶን) ለመቀላቀል የምታደርገውን 
ጥረት የምትቀጥል ከሆነ አጸፋዊ እርምጃ እወስዳለሁ 
አለች። የፊንላንድ ፕሬዚዳንት ሳውሊ ኒኒስቶ እና ጠቅላይ 
ሚኒስትሩ ሳና ማሪን ከትናንት በስቲያ  በጋራ በሰጡት 
መግለጫ፤ ፊላንድ የኔቶ አባል እንድትሆን መወሰኗን እና 
ለዚህም አስፈላጊው ሂደት በፍጥነት መጀመር እንዳለበት 
ተናግረዋል፡፡

የፊንላንድን ውሳኔ ተከትሎ የክሬምሊን ቃል አቀባይ 
ዲሚትሪ ፔስኮቭ በሰጡት መግለጫ እንዳስታወቁት፤ 
ፊንላንድ ኔቶን ለመቀላቀል የጀመረችው እንቅስቃሴ ግልጽ 
ጠብ አጫሪነት ነው፡፡ እንቅስቃሴው የሁለቱን አገራት 
ግንኙነት ይበልጥ ከማሻከሩ ባለፈ በሰሜን አውሮፓ 

የሚስተዋለውን አለመረጋጋት ይበልጥ እንደሚያባብሰውም 
አመላክተዋል፡፡

ስለሆነም ሩሲያ ከድርጊቱ የሚመነጭን ማንኛውንም 
ስጋት ለመቀልበስ አስፈላጊውን አጸፋዊ እርምጃ 
እንደምትወስድ አስጠንቅቀዋል። ኔቶ ሩሲያን ለመክበብ  
ወደ አገሪቷ ድንበሮች የሚያደርገው መስፋፋትም ለአውሮፓ 
ብሎም ለዓለም ሰላም ጠንቅ መሆኑን አስገንዝበዋል፡፡ ሩሲያ 
ከዚህ ቀደም ዩክሬን ኔቶን ለመቀላቀል እንቅስቃሴ መጀመሯን 
ተከትሎ በአገራቱ መካከል የተከሰተው ጦርነት አሁንም 
ተጠናክሮ መቀጠሉን አር ቲ በዘገባው አስታውሷል፡፡

ፊንላንድ ከሩሲያ ጋር ሰፊ ድንበር የምትዋሰን 
አገር ከመሆኗ ጋር ተያይዞም ሞስኮ ድርጊቱን በቀላሉ 
እንደማታየው እየተነገረ መሆኑ ታውቋል።

ዘካርያስ ዶቢ

ህገወጥ ግብይት በሀገራችን እየተንሰራፋ ነው።ህገወጥ 
ግብይቱ በተለያዩ መንገዶች እየተፈጸመ ሲሆን፣ በዚህም 
ህዝቡም መንግስትም ክፉኛ ተማረዋል።እኔ ከህገ ወጥ ግብይቱ 
ኮንትሮባንዱ ላይ ነው ትኩረቴ። 

የኮንትሮባንድ ነገር ሲነሳ በማናችንም ህሊና ውስጥ 
የሚታወሰው በህገወጥ መንገድ ከውጭ ሀገሮች ወደ ሀገራችን 
የሚገቡ ምርቶች ጉዳይ ነው።ብዙዎቻችን የምንመለከተውም 
የሸቀጦቹን ዋጋ መቀነስ፣ አንዳንዴም ጥራትን ነው።ኮንትሮባንድ 
ሲባል የሚታሰቡን እነዚህ ናቸው።

በዚህ ህገወጥ ንግድ አዳዲስ አልባሳት፣ የሞባይል 
ቀፎዎች፣ የቤት ውስጥና ሌሎች መገልገያ እቃዎች፣ ወዘተ 
በስፋት ወደ ሀገር ቤት ይገባሉ። የሚገርመው ደግሞ ያገለገሉ 
አልባሳት፣ ጫማዎች/ ቶርሽን የሚባለው ስኒከር ጫማ/ጭምር 
በኮንትሮባንድ ወደ ሀገራችን ገብተው ሲቸበቸቡ ይታያሉ፤ 
እነዚህ ጫማዎች በአብዛኛው ይሸጡ የነበረው ከጠረፍ 
አካባቢዎች ብዙም ባልራቁ አካባቢዎች ነበር።አሁን አሁን 
በክልል ዋና ዋና ከተሞች እንዲሁም በአዲስ አበባም ጭምር 
እንደሚቸበቸቡ ይገለጻል፡፡

በኮንትሮባንድ ንግዱ እየተደረገ ያለውን ቁጥጥር ተከትሎ 
አሁን አሁን ለውጦች እንዳሉ ይነገራል።ቀደም ሲል ከፍተኛ 
ቁጥጥር ይደረጋል በሚባልበት ወቅት ጭምር ንግዱ በጣም 
የጦፈ እንደ ነበር ይታወቃል።የመንግስት ባለስልጣናት 
በተለይ የትህነግ ሰዎችና ከእነሱ ጋር ግንኙነት የነበራቸው 
ብዙ ተጠቅመውበታል።ኮንትሮባንድ ንግድን እንዲቆጣጠሩ 
የተቀመጡ አካላት ጭምር በዚህ እጃቸው ተጨማልቆም ነበር 
ይባላል፡፡

በዚያን ዘመን የኮንትሮባንድ ሸቀጦች በቁጥቁጥ ሳይሆን 
ይመጡ የነበረው በከባድ መኪኖች ጭምር ነበር ሲባል 
አስታውሳለሁ።ይህ ሁሉ ይደረግ የነበረው ተጓዥ ግለሰቦችና 
ነጋዴዎች ይዘዋቸዋል የተባሉ ሸቀጦች እየተወረሱ ባለበት ፣ 
በኮንትሮባንድ ንግድ ጠንካራ እርምጃ ሊወሰድ ነው፣ እየተወሰደ 
ነው በሚባልበት ወቅትም ነው። 

የኮንትሮባንድ ንግዱ እንደ ፊቱ የተንሰራፋ ባይሆንም 
አሁንም በስፋት እየተፈጸመ ስለመሆኑ መረጃዎች ያመለክታሉ፤ 
ለእዚህ ደግሞ በየጊዜው ተያዙ የሚባሉት የኮንትሮባንድ ሸቀጦች 
ይጠቀሳሉ።በአዲስ አበባና በተለያዩ ከተሞች እየተቸበቸቡ 
ያሉት ልባሽ ጨርቆች፣ የተዘጋጁ አዳዲስ ልብሶች፣ የሞባይል 
ቀፎዎች፣ ሽቶዎች  ጥሩ ማሳያ ናቸው።

የኮንትሮባንድ ንግዱ ከውጭ ወደ ሀገር ውስጥ የሚደረግ 
ብቻ አልሆነም፤ ከሀገር ውስጥ ወደ ጎረቤትና ሌሎች ሀገሮች 
የሚደረግበት ሁኔታ እየሰፋ መጥቷል።ወርቅ ፣ የግብርና 
ምርቶች፣ የቁም እንስሳት፣ ወዘተ በስፋት በኮንትሮባንድ ወደ 
ጎረቤት ሀገሮች እየተላኩ ናቸው። የውጭ ምንዛሬ ማሸሺያ 
አንዱ መንገድም ይሄው የኮንትሮባንድ ንግድ ሆኗል።

ከሀገር ቤት ወደ ጎረቤት ሀገሮች የሚደረገው የኮንትሮባንድ 
ንግድ በእነዚህ ብቻ አልተወሰነም።እንዲወጡ እየተደረጉ ያሉት 
ምርቶች አይነትና መጠን እየጨመረ መጥቷል።በውጭ ምንዛሬ 
ወደ ኢትዮጵያ የገቡ ምርቶች ሳይቀሩ በኮንትሮባንድ ወደ 
ሶማሊያ፣ ኬንያ ፣ ደቡብ ሱዳን እና ሱዳን እየተላኩ ናቸው። ይህ 
ሁኔታ የኮንትሮባንድ እንቅስቃሴው በጣም እየተስፋፋ መሆኑን 
ያስገነዝባል። ሀገሪቱ ዜጎችን ከኑሮ ውድነት ለመታደግ በሚል 
ውድ በሆነው የውጭ ምንዛሬ ከውጭ ሀገር እያስገባቻቸው 
ያሉት የምግብ ዘይትና ነዳጅ የዚህ ሰለባ ሆነዋል።

ነዳጅ ለኮንትሮባንድ ንግድ እንዲጋለጥ ያደረገው አንዱ 
ምክንያት በጎረቤት ሀገሮች ነዳጅ የሚሸጥበት ዋጋ ከፍተኛ 
መሆኑ ነው ይባላል።ኮንትሮባንዲስቶች በድጎማ የገባውን 
ነዳጅ  ወደ እነዚህ ጎረቤት ሀገሮች ለማሻገር  በስፋት እየተሰማሩ 
እንደሚገኙ እየተጠቆመ ነው።

ይህ አንድ የሚገርም ነገር መሆኑ እንዳለ ሆኖ ደግሞ የነዳጅ 
ማደያዎች በጠረፍ አካባቢዎች መስፋፋት ሌላው አሳሳቢ ጉዳይ 
መሆኑ እየተጠቆመ ይገኛል።በቅርቡ በዚሁ አምድ የጠቀስኩት  
በጠረፍ አካባቢዎች የማደያዎች መበራከት ምናልባትም ከዚሁ 
ህገወጥ ግብይት ጋር ሳይያያዝ አይቀርም እየተባለ ነው።ከፍተኛ 
የተሽከርካሪ እንቅስቃሴ ካለበት የሀገሪቱ ከተማ ይልቅ   ያን 
ያህል የትራፊክ እንቅስቃሴ በሌለበት የጠረፍ ከተማ በርካታ 
የነዳጅ ማደያዎች መገንባታቸውን በነዳጅ ላይ የሚሰሩ አካላት 

ጤነኛ ኢንቨስትመንት እንዳልሆነ እያመለከቱ ናቸው።
ይህ ወደ ጎረቤት ሀገሮች የሚደረግ የኮንትሮባንድ ንግድ 

በኢትዮጵያ የቁም እንስሳት የውጪ ንግድ ላይም አሉታዊ 
ተጽእኖ እያሳደረ ነው።ኮንትሮባንዲስቶች የቁም እንስሳትን ወደ 
ጎረቤት ሀገሮች በኮንትሮባንድ እንዲወጡ ሲያደርጉ ኖረዋል፤ 
እያረጉም ናቸው።አሁን ይህን ችግር አሳሳቢ የሚያደርገው የቁም 
እንስሳቱን ወደ ውጪ የሚልኩ አካላት  በቀጥታ ወደ መዳረሻ 
ሀገሮች ከመላክ ይልቅ ወደ ጎረቤት ሀገሮች እየላኩ ያለበት 
ሁኔታ ነው።ላኪዎቹ ጎረቤት ሀገር የሚልኩት ለኳረንቲን ሊሆን 
ይችላል።

 በኳረንቲን በኩል ያለውን ችግር ለመፍታት በሀገር ውስጥ 
የኳረንቲኖች ግንባታ ተጀምሮ እንደነበርም አስታውሳለሁ። 
ግንባታው አልቆ ስራ ጀምሯል ስለተባለ ኳረንቲን የተባለ 
ነገር ግን እስከ አሁን አልሰማሁም። ይህ ትልቅ ክፍተት 
ነው።በኳረንቲን እጦት  የቁም እንስሳት ንግዱ ለኮንትሮባንድ 
ንግድ ሊጋለጥ አይችልም ተብሎ አይታሰብም፡፡

ይህን ጉዳይ እንዳነሳ ያደረገኝ በቅርቡ የኢፌዴሪ ጠቅላይ 
ሚኒስትር ዶክተር ዐቢይ አሕመድ የቁም እንስሳት ንግድን 
በተመለከተ የሰጡት ማብራሪያ ነው፤ የቁም እንስሳት የወጪ 
ንግዱ በኢትዮጵያውያን ብቻ እንዲፈጸም በሚል አሰራር 
ቢቀየስም ነገሮች እንደታሰበው እየፈጸሙ እንዳልሆኑ ጠቅላይ 
ሚኒስትሩ ተናግረዋል። ከዚህም ንግዱ የውጭ ላኪዎች እጅ 
ከሚገባ በኢትዮጵያውያን ቢሰራ በሚል የተሰጠውን እድል 
እየተጠቀሙ እንዳልሆነ መረዳት ይቻላል።

ከዚህ መረዳት የሚቻለው ኢትዮጵያውያኑ ለቁም እንስሳቱ 
አስፈላጊውን ምርመራ አስደርገው ወደ መዳረሻ ሀገሮች በቀጥታ 
ይልካሉ ተብሎ ሲጠበቅ ከብቶቹን በጎረቤት ሀገሮች  ለሚገኙ 
የውጭ የቁም ከብት ላኪዎች በማሻገር ላይ መጠመዳቸውን 
ነው።ይሄ ደግሞ ከኮንትሮባንድ ንግድ ምንም አይለይም፡፡

ኢትዮጵያውያኑ የቁም እንስሳትን ወደ ውጪ ለመላክ አንዱ 
ወሳኝ መሰረተ ልማት የሆነውን ኳረንቲን ገንብተው ወይም 
መንግስት እንዲገነባ ጠይቀው ቢሰሩና ከብቶቹን በቀጥታ ወደ 
መዳረሻቸው ሀገሮች ቢልኩ ሀገርም እነሱም በእጅጉ መጠቀም 
ይችሉ ነበር።

ኢትዮጵያ የቁም እንስሳቱን ምርመራና የመሳሰሉትን ራሷ 
ጨርሳ እስካልላከች ድረስ የቁም እንስሳት  የወጪ ንግዱ ጤነኛ 
መንገድን ሊከተል አይችልም።የቁም እንስሳትን ወደ ጎረቤት 
ሀገሮች እየላኩ በማስመርመር ለውጭ ገበያ ማቅረብ/ ላኪዎቹ 
ኢትዮጵያውያን ቢሆኑም እንኳ/ ሀገርን አይጠቅምም። መንግስት 
ይህን ሁኔታ ሊመለከተው ይገባል። ኳረንቲኖች ከሌሉ እንዲኖሩ 
ማድረግ፤ ከሌሉም በውጭ ኳረንቲኖች ለመጠቀም የሚያስችል 
ስርአት መዘርጋትና መቆጣጠርና መከታተል ይኖርበታል፡፡

ሌላም አንድ ጉዳይ ላንሳ።ከጥቂት አመታት በፊት ቢሾፍቱ 
ላይ አንድ የአህያ ቆዳ የሚፈልግ  የቻይና ኩባንያ ቄራ ከፍቶ 
ነበር።ቄራው ብዙም ሳይቆይ ከኢትዮጵያውያን ባህል ጋር 
በተያያዘ  ኢትዮጵያውያን መተቸታቸውን ተከትሎ ሳይሆን 
አይቀርም እንዲዘጋ ተደረገ። ኩባንያው ግን ከኢትዮጵያ ብዙም 
ሳይርቅ ኬንያ ውስጥ ለሞያሌ ቅርብ በሚባል አካባቢ ቄራውን 
ከፍቶ ነበር ይባላል።በእዚያ ስፍራ ቄራውን የከፈተውም 
የኢትዮጵያን አህዮች በቅርበት ለማግኘት አስቦና አቅዶ መሆኑ 
ሲገለጽ ነበር።

እንደተባለውም የኢትዮጵያ አህዮች ወደ ተባለው ቄራ 
ተጫኑ። ይህ መሆኑ ካልቀረ ተብሎ ይሁን ወይም በሌላ ሰበብ 
ቄራው ከኬንያ ተነቅሎ ኢትዮጵያ ውስጥ እንደገና እንደተከፈተ  
ሰምቻለሁ። ኬንያ እያለ ቄራው የሚያስፈልገውን አህያ ያገኝ 
የነበረው ከኢትዮጵያ ነበር ይባላል።ይህ መቼም በህጋዊ 
መንገድ አይደለም ሲፈጸም የነበረው፤ በኮንትሮባንድ ነጋዴዎች 
አልተፈጸመም ተብሎም አይታሰብም።

ከአጠቃላይ      የኮንትሮባንድ    ንግዱ   በመነሳት 
ከነዳጅ ፣ ከቁም እንስሳትና ከቄራው አኳያ ያነሳኋቸው 
መረጃዎች ኮንትሮባንዲስቶች የኮንትሮባንድ ንግዱን 
ለማጧጧፍ ብዙ ርቀት እየሄዱ መሆናቸውን ለማሳየት 
ሞክሬያለሁ። በተለይ ከሀገር ቤት ወደ ጎረቤት ሀገሮች 
የሚደረጉ የኮንትሮባንድ ንግዶች አሳሳቢ ደረጃ ላይ 
መድረሳቸውን በጽሁፉ ተመልክቷል፤ ይህ የኮንትሮባንድ 
እንቅስቃሴ እስከ አሁንም ካሉት የተለየና የአሁኑ ይባስ 
የሚያሰኝ እንደመሆኑ አፋጣኝ መፍትሄ ሊቀመጥለት 
ይገባል እላለሁ።   

ፊንላንድ ኔቶን የምትቀላቀል ከሆነ ሩሲያ 
አጸፋዊ እርምጃ እንደምትወስድ አስታወቀች

በሰሜን ሕንድ 
በምት ገኘው የኡታ 
ራካንድ ግዛት የሚ 
ኖሩ ሕንዳ ውያን 
ወላጆች የልጅ ልጅ 
አል ወለዱልንም ሲሉ 
ብቸኛ ልጃቸውን እና 
ባለቤቱን ፍርድ ቤት 
ገተሩ።

ሳንጄቭ እና 
ሳድሃና ፕራሳድ እንደ 
ሚሉት ልጃቸውን 
ለማሳደግ የነበራቸው 
አንጡራ ሃብት አፍስ 
ሰውበታል። የበረራ 
ትምህርቱን እንዲከታተል ከመርዳት ባለፈም ድል ባለ 
ድግስ እንደዳሩት አስታውቀዋል።በአንድ ዓመት ጊዜ 
ውስጥ የልጅ ልጅ ካላገኙ 650 ሺህ ዶላር ካሳ ከልጃቸው 
እንደሚፈልጉም አስታውቀዋል።ልጃቸው እና ሚስቱ 
በጉዳዩ ላይ አስተያየት አልሰጡም።ያልተለመደ ነው 
የተባለው ክስ “ስነ-ልቦናዊ ጉዳት” በማድረስ በሚል የቀረበ 
ነው።

አባት ፕራሳድ ያላቸውን ጥሪት በሙሉ ልጃቸው 
የአውሮፕላን አብራሪ እንዲሆን 65 ሺህ ዶላር ወጪ 
አድርገው አሜሪካ እንደላኩት ተናግረዋል።እንደ ታይምስ 
ኦፍ ኢንዲያ ዘገባ ከሆነ ልጁ ወደ ሕንድ ከተመለሰ በኋላ 
ሥራ በማጣቱ ለሁለት ዓመት ያህል በወላጆቹ ሲደገፍ 
ቆይቷል።

የ35 ዓመቱ ሽሬይ ሳጋራ በኋላ ላይ ሥራ ለማግኘት 

ሕንዳውያኑ ወላጆች የልጅ ልጅ 
አላሳየንም ያሉትን 

ልጃቸውን ከሰሱ

ችሏል። እአአ በ2016 ሹብሃንጊ ሲንሃን ሲያገባም 
ወላጆቹ የልጅ ልጅ እናገኛለን በሚል ተስፋ እንደዳሩት 
አስታውቀዋል።እንደ ወላጆቹ ከሆነ ሠርጉን ባለአምስት 
ኮከብ ሆቴል መደገሳቸውን አስታውቀዋል። 80 ሺህ 
ዶላር የሚያወጣ ቅንጡ መኪና እና ከሃገር ውጭ የጫጉላ 
ሽርሽር እንዳዘጋጁለትም ተናግረዋል።

“ልጄ ካገባ ስድስት ዓመት ቢሆነውም ልጅ የመውለድ 
ዕቅድ የላቸውም” ያሉት አባት “አብሮን የሚሆን የልጅ ልጅ 
ቢኖረን ሕመማችንን እንረሳ ነበር” ብለዋል። ጠበቃቸው 
ኤኬ ስሪቫስታቫ ለዘ ናሽናል እንዳስታወቁት፤ ጥንዶቹ 
ገንዘቡን የፈለጉት “በስነ-ልቦናዊ ጉዳት ምክንያት ነው።” 
“የልጅ ልጅ ማየት የሁሉም ቤተሰብ ፍላጎት ነው።” አያት 
ለመሆን ለዓመታት ጠብቀዋል።ሃሪድዋር የተከፈተው ክስ 
ከቀናት በኋላ እንደሚሰማ ቢቢሲ ዘግቧል።

ያሁኑ ይባስ!

መጋቢ አዕምሮ
ማህበራዊ

በአገልጋይ ዮናታን አክሊሉ

የዛሬው መንደርደሪያ ታሪካችን የአንድ ግለሰብ 
እውነተኛ ታሪክ ነው። ከጀርባው ተወግቶ ወደ ጎዳና 
የወጣ የሰባዎቹ የአዲስ አበባ ዩኒቨርሲቲ የምህንድስና 
ምሩቅ። ሰዎች ፍትህን አጉድለው ከጀርባው የወጉት 
ሆኖ ራሱን በመቁጠር ከራሱ ጋር ብቻ ለመኖር ወስኖ 
ከተደላደለ ቤቱ በመውጣት ብዙ ኪሎሜትሮችን 
አቆራርጦ ዱከም መስመር ላይ የጎዳና ተወዳዳሪ ለመሆን 
የወሰነ አባት። 

እውነት በአደባባይ ተክዳ እውነት ያለው ሰው 
ተሸናፊ ተብሎ ተቆጥሮ፤ አብረውት እንደሆኑ የገለጹ 
ግለሰቦች አይናቸውን በጨው አጥበው ሌላ ሰው ሆነው 
ሲያገኝ፤ እውነቴን አይክዱም ያላቸው ፈጽሞውኑ 
እንደማያውቁት ሲሆኑ፤ ለፈጣሪ ቃል ቦታ የሚሰጡ ሰዎች 
ፈጽሞውኑ አላውቅህም ብለው እንደ ጴጥሮስ ሲክዱት፤ 
ብቻውን ይዞት ለቆመለት እውነት የሚከፈለውን ዋጋ 
ለመክፈል ወደፊት በተራመደ ጊዜ ብቻውን መሆኑን 
የተረዳ ሰው ከጀርባ በመወጋት ውስጥ የተሞላው ልቡ 
የጎዳና ተዳዳሪ ኢንጂነር አደረገው። ስሜቱን ልቅም 
ባለእንግሊዝኛ ጽፎ ከሚኖርበት የመንገድ ዳር የላስቲክ 
ቤት ውስጥ በጥንቃቄ አስቀመጠ አንድ ቀን የእውነት ቀን 
ሲመጣ ሁሉንም እንደሚያወራው አምኖ የማያውቀውን 
አንድ ቀን እንዲሁ አሻግሮ የሚጠብቅ ግለሰብ። ያቺ 
ቀን ደርሳ «እንዴት ወደጎዳና ወጣህ? የሚሉኝ ሲመጡ 
አንብላቸዋለሁ»  ብሎ እውነታውን የከተበበትን ወረቀት 
በጥንቃቄ ያስቀመጠ።

ከዕለታት አንድ ቀን ሰብሰብ ብለው ለሚስዮናዊ 
አገልግሎት ወደ ዱከም ቢሾፍቱ ያመሩ የዩኒቨርሲቲ 
ተማሪዎች ከእዚህ ሰው የጎዳና ጎጆ ላይ ደረሱ። 
ተማሪዎችም ስለ እውነት አወሩ፤ «ዛሬ መንገድ ላይ 
ቢሆኑም ነገ ከእዚህ ይወጣሉ፤ የሚያስፈልገው ከፈጣሪ 
ጋር መታረቅ ነው» ብለው መልዕክታቸውን አደረሱ። 
የእኒህ አባት የመንገድ ዳር ምሁር ምላሽ የተደበቀውን 
ደብዳቤ አውጥቶ ለዩኒቨርሲቲ ተማሪዎቹ ማንበብ 
ነበር። ደብዳቤው ወጥቶም ተነበበ፤ ከተማሪዎቹም ጋር 
እየተላቀሱ ከጀርባቸው የመወጋታቸውን ታሪክ ተረኩ። 
ግለሰቡን ከጎዳና ላይ ለማንሳት ተማሪዎቹ ተንቀሳቀሱ። 
የግለሰቡን ገላ በማጠጥ፤ ንጹህ ልብስም በማልበስ 
አዲስ ምዕራፍ ወደፊት ይራመዱ ዘንድ ተማሪዎቹ 
አበረታቷቸው። እርሳቸውም ከጀርባ በመወጋት ወደ 
አደባባይ ያወጣቸውንና የጎዳና ተዳዳሪ ያደረጋቸውን 
ሽሽት ሊያቆሙ ወሰኑ። እውነትን ይዘው ሰዎችን በፍቅር 
ወደ እውነት ለመመለስ ምድር ከጀርባ ወጊዎች የሞሉባት 
በመሆኑ ለእነርሱ ቦታውን ለቆ መቀመጥ ውጤት አልባ 
ተሸናፊነት መሆኑን አምነው ተነሱ። ጉዞቸውም ከጀርባ 
ተወግቶ ሳለ እንዴት ሕይወትን በጤናማነት መምራት 
ይቻላል የሚለውን ለመመለስ ሆነ። ረጅሙን ታሪክ 
ለመንደርደሪያ ያህል እንዲህ ከተመለከትን ወደ ቀጣዩ 
እንለፍ።

ዛሬ በጎዳናዎቻችን ላይ ወድቀው ሃሩርና ብርዱ 
የሚፈራረቅባቸው መካከል ስንቶቹ ከጀርባቸው የተወጉ 
ስለመሆኑ ለማሰብ እንሞክር። እንደ ቤተሰብ በአጠቃላይ 
እንደ ማህበረሰብ ስንኖር እንዴት በመወጋጋት ውስጥ 
እንደምንኖር ምንያህል እንደሚያሳየን እናሰላስል። ወደ 
አደባባይ ያልወጡ በየጎዳናዋ የታፈኑ ድምጾች ምንያህል 
ሊሆኑ እንደሚችሉ እንዲሁ እናስብ። 

አንባቢ ሆይ እውነትን ፊትለፊት ተነጋግሮ ነገሮችን 
ወደ ትክክለኛው መስመር ማምጣት የመቻል አቅም 
በሌለበት ሁኔታ አጋጣሚው ያመቻቸው ሰዎች ያሉት 
ነገር እውነት ይመስልና ንጹሃን ሰለባ ሆነው የሚገኙበት 
አጋጣሚ ጥቂት አይደለምና በአንተ ደርሶ ከሆነ በርታ። 
መተማመንን ሰርስሮ ጥሎ እየኖርን እንዳልኖርን 
የሚያደርግ ነውና። ከእሴቶች መካከል ታላቁን እሴት 
የሚመታ ታላቅ ህመም። 

መተማመን - ታላቁ እሴት
አንድ ሰው ብቻውን ሊሠራ የሚችለው ነገር 

ምን ሊሆን ይችላል? ምላሹ ምንም የሚል ነው። 
በዚህ ዘመን አንድ ሰው ብቻውን ሊሠራ የሚችለው 
ምንም ነገር የለም። ሁሉም ነገር በአብሮነት የሚሠራ 

ነውና። ሰዎች አብረው ሆነው ያላቸውን ነገር አብረው 
አድርገው የሚሠሩት ነገር ብዙ ነው ሳይሆን ሁሉም ነገር 
እንደእዚያው። 

ነጋዴው ገንዘቡን አውጥቶ የከፈተው ምግብቤት 
በደንበኞች የተወደደ ይሆን ዘንድ አስተዋጽኦ 
የሚያደርጉት አካላት ብዙ ናቸው። የአንዱ ሰው በቦታው 
እንደሚገባው አለመሆን ደንበኛው ጋር የመድረስ 
ፍጥነቱ ከፍተኛ ነው። ማብሰያ ክፍል የሚፈጠረው 
ችግር፣ በመስተንግዶ አካባቢ የሚፈጠረው ማናቸውም 
ለደንበኛው የማይመቸው ነገር፣ ሂሳብ ሥራ ጋር 
የሚፈጠረው እንዲሁ መዛነፍ ወዘተ ድምር ውጤቱ 
ምግብቤቱ እስከመዘጋት ሊያደርሰው የሚያስችል 
ውድቀት ውስጥ ሊጨምረው ይችላል። እኒህ የተለያዩ 
አካላት መካከል ያለው እሴት፣ ያላቸው በሥራው 
ላይ ያላቸው ግልጸኝነት፣ ወዘተ ተዳምሮ ውጤታማ 
ያደርጋል። በተመሳሳይ ሁኔታ በሌሎች ተቋማትም ሆነ 
ማህበረሰባዊ አደረጃጀቶች ውስጥ ይሠራል። እሴት 
ደግሞ ነገሮችን አስተሳስሮ የሚይዝ ሆኖ ይገኛል። 
በሁሉም አካላት መካከል የሚኖረው መተማመን ደግሞ 
ታላቁ እሴት ሆኖ የሚጠቀስ ይሆናል። 

የማይተማመኑ ባልንጀሮች በየወንዙ ይማማላሉ 
እንደሚባለው አለመተማመን ሲሆን አላስፈላጊ የሆኑ 
ስብሰባዎችን ያበዛል፣ የሥራ ሰዓትን ያሳጥራል፣ ለአንድ 
አላማ የተሰለፉ ሰዎች መካከል መከፋፈልን ይፈጥራል 
ወዘተ። በመተማመን ውስጥ ግን ነገሮች ቅርጽ ይዘው 
ወደ ውጤት መፍሰስ ባለባቸው ልክ ሊፈስሱ ይችላሉ። 

መተማመን ታላቁ እሴት በመሆኑ በጥንቃቄ ሊያዝ 
እና አንዴ ከተሰበረ በቀላሉ መጠገን የማይታሰብ 
መሆኑን መረዳት ላይ መድረስን ይጠይቃል። ከጀርባ 
መወጋትን ከባድ የሚያደርገው የመተማመንን አጥር 
አልፎ የሚመጣ በመሆኑ ነው። የመተማመንን አጥር 
አልፎ የሚመጣ ስለሆነ መከዳት ከባድ ይሆናል፤ 
አገላለጹም ከጀርባ መጎዳት።  

መጠርጠር እስከምን ድረስ
በመከዳት ጊዜ ነገሮችን ውስብስብ የሚያደርገው 

አስቀድሞ መከዳት ቢኖር ብሎ ካለማሰብ እንደሆነ 
አጥኚዎች ይናገራሉ። በአገራዊ አባባላችን «ያልጠረጠረ 
ተመነጠረ» እንደሚባለው። ሰዎች በመሆናችን ግን 
ፊትለፊት ከሚታየው ነገር ጀርባ ያለውን ለማየት 
መሞከር አስቸጋሪ ነገር መሆኑን እንረዳለን። ሰዎችን 
በጥርጣሬ ውስጥ እየተመለከቱ ይህን ያለው ከምን 
ተነስቶ ነው ማለት እንቅስቃሴን የሚያስርም ሆኖ 
ልናገኘው ደግሞም ልናስብም እንችላለን። 

ይህ ማለት ግን ለጥርጣሬ ቦታ መስጠት አለመቻል 
ትክክል ነው ማለት አይደለም። ያለ እምነት አብሮ 
መሥራት ወይንም መኖር እንደማይቻለው አንድነገር 
ከመሆኑ በፊት እንዲህ ቢሆንስ ብሎ ሳያስቡ መኖር 
ደግሞ በክፉ ቀን አደጋውን ከፍተኛ ያደርገዋል። የጀርባ 
መጎዳት ክብደቱ ባልጠረጠሩት ሰው በመወጋት እንጂ 
በሚጠረጥሩት በመወጋት አይደለም። የሚጠብቁት 
ሰው ያንን ቢያደርግ ላያስገርም ይችላል። የምንጠብቀው 
ስለሆነ እንደ አመጣጡ ልናስተናግደው ይገባል። 

መጠርጠር መስመሩን አጥቶ ሁሉንም ነገር ወደ 
መጠርጠር ውስጥ ከገባ ለእንቅስቃሴ አስቸጋሪ መሆኑ 
የማይቀር በመሆኑ መፍትሔ ያስፈልገዋል። መፍትሔው 
በተለያየ አቅጣጫ ጉዞ ማድረግ ወይንም እምነትን 
የመገንባት ሥራን መሥራት ሊሆን ይችላል። እንደ 
እርግብ የዋህ መሆን ጥቅም እንዳለው ሁሉ የእባብ 
ብልህነትም ቦታ ሊሰጠው የተገባ ነው። 

የመንደርደሪያ ታሪካችን ላይ የጠቀስናቸው 
የምህንድስና ባለሙያው ግለሰብ በሕይወት ጉዟቸው 
ውስጥ አንድ ቀን ወደ ጎዳና እወጣለሁ ብለው አስበው 
ሊሆን የመቻላቸው ዕድል አነስተኛ ነው። ሰዎች በዚያ 
ደረጃ ሊጎዱኝ ይችላሉ ብለው ጠብቀውም አያውቁ፤ 
ምክንያቱም ጠብቀው ቢሆን ኖሮ ወደ ጎዳና ለመውጣት 
ውሳኔ አያሳልፉም ደግሞም ብዙ ኪሎሜትሮችን 
አቆራርጠው የሚያውቃቸው ሰው በማይኖርበት ቦታ 
ላይ ተደብቀው ለመኖር የፌስታል ጎጆ አይቀይሱም። 

ከጀርባ መወጋት በሕይወት ውስጥ የሚያጋጥም 

መሆኑን ከተረዳን ሊያጋጥም ቢችል የሚለው ግንዛቤ 
አስፈላጊ ነው። በእምነት እና በጥርጣሬ መካከል ያለውን 
የእውቀት ሚዛን ፈልጎ ማግኘት ደግሞ ብልህ ያደርጋል። 
ጀርባወጊዎች ቢመጡ፤ ከማዕዳችን ባስቀመጥነው ሰው 
ብንከዳ፤ ኩላሊታችንን ያጋራነው ሰው የማያውቀን 
መሆኑን ቢነግረን፤ ያለንን ሁሉ ሰውተንለት የእኛ ያልነው 
ሰው ጀርባችንን የሚወጋ ሆኖ ቢገኝ ወዘተ እንዲህ 
ሊሆን ይችላል ብሎ አስቀድሞ የሚያስብና በሚዛን 
ውስጥ የሚኖር ሰው ጉዳቱ ለከፋ የሚሰጥ አይሆንም። 

ሰዎች ዓላማቸውን እንዲተዉ፣ ሰብዓዊ 
ስሜታቸውን ከውስጣቸው ተሟጦ እንዲወጣ፣ 
ለመልካም ተጽእኖ ከመሥራት ይልቅ ዝምብሎ ነዋሪ 
ሊያደርጋቸው የሚችሉ፣ ትልቅ ነገርን ከሰዎች ጋር ሆኜ 
ሠርቼ ዳር አደርሳለሁ የሚል እምነት እንዳይኖራቸው 
የሚያደርገው ወዘተ በአብዛኛው በትናንት ውስጥ ያለ 
የእርስበእርስ መስተጋብር ውጤት ነው። 

በሆነስጊዜ
ከጀርባ መወጋት በሆነ ጊዜ፤ የስሜት መዘበራረቅ 

ሲገጥመን፤ ሁሉንም ተጠራጣሪ ሆነን ስንገኝ 
ለምንወስደው እርምጃ ጥንቃቄ ማድረግ ይኖርብናል። 
ምናልባት በአሁን ሰዓት በጀርባ መገፋት ስሜት 
ውስጥ ያላችሁ አንባብያን ይህንን ልብ እንድትሉት 
ይገባል። ከጀርባ መጎዳት በሚሆን ጊዜ ትልቅን ምስል 
የሚያደበዝዝና በበዛ ስሜታዊነት ውስጥ የሚያስገባ 
ነው። ስሜታዊ ውሳኔዎቹ ወደ በቀል የሚወስዱ፣ ራስን 
መጉዳትን እንድናስብ የሚያደርጉ፣ ከራስ ጋር ብቻ 
ንግግር የሚያደርግ ሰው ማድረግን ወዘተ ያስከትላል። 

ዛሬ ላይ በመከዳት ወይንም በጀርባ መወጋት 
ስሜት ውስጥ ያልሆነ ሰው ነገን ታሳቢ አድርጎ በእኔ 
ሕይወት ቢሆን ብሎ ማሰብ ያስፈልጋል። ስለሆነም 
በሆነ ጊዜ ሊደረጉ የሚገባቸው ቁልፍ ተግባራት መካከል 
የመጀመሪያው እውነታውን መቀበል ነው። እውነታውን 
በመቀበል ውስጥ የሚኖር ከራስ ጋር የሚኖር ፍትጊያ 
ብዙ አቅምን ሊጨርስ ይችላል። ያ እንዳይሆን ፈጥኖ 
የሆነውን ነገር ተቀብሎ፤ የአገሬ ሰው «ጉድ አንድ ሰሞን 
ነው» እንደሚለው ሕይወት ልትቀጥል እንደምትችል 
ማሰብ አለበት። ሕይወት በሌላ አቅጣጫ የሚቀጥል 
መሆኑን በማመን ከመከዳት ስሜት በላይ መራመድን 
ይጠይቃል። ይሁድ ክርስቶስን አሳልፎ ከሰጠ በኋላ 
ይሁዳ በጸጸት ራሱን ቢያጠፋም ተላልፎ የተሰጠው 
ከሞት ተነስቶ ክርስትና እምነት ሆኖ በዘመናት መካከል 
መዝለቅ ችሏል። በጦር ግንባር፣ በቤተእምነት፣ 
በፖለቲካ፣ በትዳር፣ በማህበራዊ ሕይወት ወዘተ ከጀርባ 
መወጋት የሚስተዋል ነው። 

ከመቀበል ቀጥሎ ከጀርባ ከወጋን ሰው ጋር እንዴት 
ባለሁኔታ ጋር ቀጣይ ሕይወትን መኖር እንደሚገባ 
መደንገግ አስፈላጊ ነው። ብዙ ጊዜ ከጀርባ የሚወጋ 
ሰው በቅርባችን ያለ ሰው ይሆንና ቀጥሎ ያለውን ነገር 
ከማስተካከል አንጻር ነገሮች አስቸጋሪ ሆነው ሊታዩ 
ይችላሉ። ቢሆንም ቅሉ ቁጭ ብሎ ጉዳዩ ላይ አውርቶ 
ቀጣይ ህመምን ሊቀነስ ከተቻለም ሊያጠፋ በሚችል 
አግባብ በሌሎች ምክርም በመታገዝ ቀጥሎ ያለውን ነገር 
መመልከት ያስፈልጋል። ቀጣዩን አቅጣጫ መተለም 
አስቸጋሪ ቢሆንም ከእዚያ በመቀጠል ሊከተል የሚገባው 
ከጀርባ የወጋንን ሰው መነሻ አድርገን ሌሎች ሰዎችን 
ሁሉ በተመሳሳይ መንገድ እንዳንመለከት ውስጣችን 
ለማከም ጊዜ መስጠት ነው። ችግሩን ተቀብለን፣ የችግሩ 
ምንጭ ከሆነው አካል ጋር በቀጣይ ምን ማድረግ 
እንዳለብን ካሰመርን በኋላ የገጠመን ነገር ተጽእኖው 
በቀጣይ ሕይወታችን ላይ ጥላውን እንዳያጠላ ማድረግ 
ነው። የመጨረሻው ነጥብ ከጀርባ ለመጎዳታችን የእኛን 
አስተዋጽኦ በመመርመር በቀጣይ ሕይወታችን የእኛ 
ጥፋት ያልነውን ማስተካከል ያለብንን ጥፋት ያልነውን 
ነገር ማስተካከል ነው። የራስን ጥፋት መርምሮ እውቅና 
እንደመስጠት አስቸጋሪ ነገር የለም። እያንዳንዱ ሰው 
እራሱን እንደንጹህ የመመልከት ዝንባሌ ስላለ ሂደቱ 
አስቸጋሪ ቢሆንም ራስን እያስተካከሉ ለመሄድ ግን 
ጥቅሙ የትየለሌ ነው። ብልህ ሰው ብቻ ሊያደርገው 
የሚችለው ተግባር። ቀጥሎ ብልህ ማን ነው? ብለን 

በመጠየቅና ትርጉም በመስጠት ወደ ማጠናቀቂያው 
እንምጣ።

ብልህ ማን ነው?
ብልህነት የሚታወቀው በአስቸጋሪ ጊዜ ውስጥ 

ላለመግባት ጥንቃቄ በማድረግ ከአስቸጋሪ ነገሩ 
ለመውጣት በብልሃት የተሞላን አካሄድ በመሄድ 
ውስጥ ነው። የአገራችን ፖለቲካ ብልሃት የጎደለው 
መሆኑን የምንረዳው ሁሉም ታጋይ ከጀርባው የተወጋ 
የመሆኑ ትርክትን ይዞ የሚታገል፤ ብሶትና በቅልን ቅኝት 
ያደረገ በመሆኑ ነው። ብልህ ሰው ግን ከትናንት ችግር 
ለነገ የሚሆን ቤትን ይሠራል እንጂ ከትናንት ችግር 
በመሸሽ ለነገ ሌላ ችግር ዛሬ አይፈጥረም። ተመሳሳይ 
ችግር በሃይማኖት ቤቶች ትርክት ውስጥ እናገኛለን። 
የሃይማኖት እንቅስቃሴዎች የሚያምኑበትን እውነት 
ከማስተማር ባለፈ መወጋትን ታሳቢ ያደረገ ትርክት ላይ 
ተከታዮቻቸው ሲሰማሩ እናስተውላለን። 

ብልህ ሰው ግን የእርግብን የዋህነት የእባብን 
ብልጠት ታሳቢ አደርጎ ለነገ ሕይወቱ የተሻለውን 
መንገድ የሚቀይስ ነው። በመከዳት ወይንም ጀርባን 
በመወጋት ስሜት ውስጥ ላለው ሰው በብልህነት ወደ 
መፍትሄ መሄድ እንጂ ሌላ አማራጭ የሌለ መሆኑን 
የሚረዳ። 

ሌላው የብልህ ሰው መገለጫ ቀመር ዕድሜውን 
እየቆጠረ የሚሄድ ነው። ሕይወት አጭር ነች፤ ብልህ 
ለዘላለም መኖር እንደማይችል ያውቃል። ሁሉንም 
ከማግበስበስ በቁጥብነት፤ እኔ እኔ ከማለት በሌላው 
ጫማ ውስጥም ሆኖ ማሰብ፤ ከራስ አማራጭ በተሻለ 
ሌላማ አማራጭ ይኖር ይሆን ብሎ ማሰብ ወዘተ 
ይገባል። ብልህ ሰው ዕድሜውን ቆጥሮ የብርታት 
ዘመኑን በብልሃት የሚጠቀም ነው። 

አንተ ወጣት ዕድሜህን በአግባቡ ለመጠቀም 
ምንም ዓይነት ምክንያትን ላለመቀለብ ውሳኔን 
አሳልፍ። ከጀርባ መወጋት ቢሆን ሌላ ተጽእኖ 
በኃይል የተሞላውን ዕድሜ ወደ ፍሬያማነት ጎዳና 
ከመውሰድ እንዳይከለክልህ ጥረትን ልታደርግ 
ይገባል። 

ብልህ ሰው ኃላፊነትን እና ተጠያቂነትን የሚወስድ 
ነው። ሰዎች ሌላ ሰውን የሚጎዱት ተጠያቂነታቸውን 
ለማሸሽ ሲያስቡ ነው። እራስን ተጠያቂ ላለማድረግ ሌላ 
የመስዋእት በግ ፍለጋ ስንሄድ በሰዎች ሕይወት ውስጥ 
የመገፋት፣ የመከዳት እና ከጀርባ የመወጋትን ስሜት ላይ 
እንደርሳለን። 

አንባቢ ሆይ እንደማህበረሰብ እብደት በሚመስል 
ወቅት ላይ እንገኛለን። ኑሮው፣ ማህበራዊ ሚዲያው፣ 
ፖለቲካው፣ ወንጀሉ፣ ሽፍታው፣ ፍቺው፣ ወዘተ 
ተደማምሮ ሁሉም እብደት እየመሰለ አለ። እንዲህ 
ባለወቅት ደግሞ የበለጠ መከዳዳት፤ የበለጠ 
የጀርባ መወጋጋት አጋጣሚ ይኖራል። ከጀርባችሁ 
ለተወጋችሁ፤ ከጀርባ ወጊ በመሆን በህሊናችሁ 
ለምትወቀሱ፤ ምናልባት ዛሬ ሁሉም ሰላም የሆነላችሁና 
ነገ እንዲህ ዓይነት ሕይወት ሊገጥማችሁ ለሚችል 
ስለሁላችሁ እኒህ የቁምነገር ቃላት ሰፈሩ። አንባቢው 
ለእራሱ ሲል ያንብብ፤ ጨው ለራሱ ሲል ይጣፍጥ 
እንደሚል። አሜን።

ከጀርባ መወጋት!

ስኬት 
ኢኮኖሚ
አዲስ ዘመን    ቅዳሜ ግንቦት 6 ቀን 2014 ዓ.ም 

ፍሬሕይወት አወቀ

ተወልዳ ያደገችው በሀዋሳ ከተማ ነው።መምህር 
ከሆኑት ወላጅ አባቷ ሰርቶ ማደርን ራስን ማሸነፍና በራስ 
መተማመንን  ተምራለች። ለቤተሰቧ ሶስተኛ ሴት ልጅ 
ስትሆን ወላጅ አባቷ ቤተሰቡን ለማኖር ከመምህርነት 
በተጨማሪ የሥዕል ሥራዎችን ጨምሮ የገቢ ምንጭ 
የሚሆናቸውን በርካታ ሥራዎች ሲሰሩ እየተመለከተች 
ብቻ ሳይሆን ሥራውን እያገዘች አድጋለች። አባቷ 
ለእጽዋት ልዩ ፍቅር የነበራቸው በመሆኑም በግቢያቸው 
የተለያዩ አይነት ዛፎችና የጓሮ አትክልቶችን በማልማት 
ቀዳሚ አልነበራቸውም።ከእነርሱ ግቢ ችግኝ መትከልና 
እጽዋትን መንከባከብ መደበኛ ሥራ ከመሆን ባለፈ 
ያሸልማል።

እጽዋትን መትከልና መንከባከብን ባህሉ ካደረገ 
ቤተሰብ የተገኘችው የዛሬዋ የስኬት  እንግዳችን ከእህት 
ከወንድሞቿ በተለየ ወደ ችግኝ ተከላና እጽዋትን ወደ 
መንከባከብ አዘንብላለች - ወይዘሮ በረከት ወርቁ።ወይዘሮ 
በረከት፤ ዳያስፖራ ከመሆን ባለፈ አየርላንዳዊ ከሆነው 
የትዳር አጋሯ ሁለት ልጆችን ወልዳለች።በአገሯ ሰርታ 
መለወጥና ለሌሎችም መትረፍ ያለባት መሆኑን 
በማመን ኑሮዋን በአገሯ አድርጋ በተለያዩ የሥራ ዘርፎች 
በመሰማራት ለበርካቶች የሥራ ዕድል መፍጠር ችላለች። 
በተለይም በግብርናው ዘርፍ በመሰማራት የስኬት ማማ 
ላይ ለመድረሷ በልጅነቷ ከወላጅ አባቷ ጋር በመሆን 
ያሳለፈችው የተግባር ሥራ  የጎላ ድርሻ አለው።

በችግኝ ተከላና የጓሮ አትክልትን በማልማት 
ያደገችው  ወይዘሮ በረከት፤ እራሷን ለመቻል ባደረገችው 
ጥረት ለመጀመሪያ ጊዜ በደቡብ ሱዳን ሥራ የመሥራት 
አጋጣሚ አግኝታለች።በደቡብ ሱዳን መከላከያ ውስጥ 
በምትሠራበት ወቅት  ለአትክልት ካላት ውስጣዊ 
ፍቅር የተነሳ አብዛኛውን ጊዜዋን በግቢ ውስጥ ችግኝ 
እያፈላች ዛፍ በመትከልና በመንከባከብ ታሳልፍ 
ነበር።ከደቡብ ሱዳን ወደ ኡጋንዳ በተላከችበት ወቅትም 
ኢትዮጵያ እያለች አቋርጣ የነበረውን የህግ ትምህርቷን 
ቀጥላለች።አየርላንዳዊ ዜግነት ያለው የትዳር አጋሯንም 
በዚሁ አጋጣሚ ማግኘቷን ትናገራለች።  ሰርጋቸውም 
ኢትዮጵያ ውስጥ ‹‹ቱላማ›› በተባለው በኦሮሞ ባህል 
እንደነበር ታስታውሳለች፡፡

በደቡብ ሱዳን መከላከያ ተቋም ውስጥ ዋና ሥራዋ 
የነበረው የጦሩን ትጥቅ ማቅረብ  ቢሆንም ቆስጣና 
ሰላጣን ጨምሮ ለምግብ የሚሆኑ አትክልቶችንና የተለያዩ 
ዛፎችን በፓርላማ ግቢ ውስጥ ሳይቀር ትተክል የነበረችው 
በረከት ጋብቻዋን ከመሰረተች በኋላ ኑሮዋን በአየርላንድ 
አድርጋለች።

‹‹ከኢትዮጵያ ውጪ አንድ ሳምንት ስቀመጥ አገሬን 
የማጣት ይመስለኛል›› የምትለው ወይዘሮ በረከት፤ 
ታድያ ለአገሯ ያላትን ፍቅር በተግባር ለማሳየት ወደ 
አገር ቤት ተመልሳ ኢንቨስት ለማድረግ ብዙ ማሰብ 
ሳያስፈልጋት ከልጅነት እስከ ዕውቀት የምታውቀውን 
የግብርና ዘርፍ ተቀላቅላለች።ፊቷን ወደ ግብርና ለማዞር 
በአገር ቤት ከነበራት ተሞክሮ በተጨማሪ በአየርላንድ 
የተመለከተችው የግብርና ሥራ እጅጉን ያስደመማትና 
ያስቆጫት እንደነበር ትናገራለች።በአገሪቱ ያለውን የአየር 
ንብረት በተለይም በረዶውን ተቋቁመው አነስተኛ በሆነው 
ቦታ ላይ የሚያመርቱት ምርት ከራሳቸው አልፈው 
አፍሪካን መርዳትና ወደ ውጭ መላክ መቻላቸው  ይበልጥ 
እንድትቆጭና ወደ መስኩ እንድትገባ  አድርጓታል፡፡

በተመሳሳይ ደግሞ ኢትዮጵያ በተፈጥሮ የታደለች 
ውሃ፣ ለም አፈርና ምቹ የአየር ንብረት ያላት ሆና ለምን 
ተራብን የሚለው ደግሞ ይበልጥ  አስቆጭቷታል። 
ከዚህም በመነሳት ወደ ሀገሯ ተመልሳ  የእርሻ ሥራን 
ለማስፋፋት ወሰነች።በወቅቱም በኦሮሚያ ክልል ወንዝ 
ያለበት ቦታ እንዲሰጣት በጠየቀችው መሰረት አርሲ 
ዝዋይ ዱግዳ ወረዳ ላይ 40 ሄክታር መሬት ተቀብላ 
በረከት ወርቁ አትክልትና ፍራፍሬ በሚል ሽንኩርትና 
ቲማቲምን ጨምሮ የተለያዩ አትክልትና ፍራፍሬዎችን 
ስታለማ ቆይታለች።

በ40 ሄክታር ላይ 46 ሠራተኞችን ቀጥራ 
በምታለማበት ጊዜ አንድ ዓመት እንዳስቆጠረች ታድያ 
ከተራራ ላይ የመጣ ከባድ ጎርፍ ፓፓዬን ጨምሮ 
ሙሉ ለሙሉ በሚባል ደረጃ ወድሞባታል።ይሁን 
እንጂ  በደረሰው አደጋ ተደናግጣ ወደ ኋላ ሳትል ችግሩን 
በመጋፈጥ መፍትሔውን አፈላልጋ ለውሃው መውረጃ 

መንገድ በመክፈት ወደ ሥራዋ ብትመለስም  ሌላኛው 
ፈተና ከደጃፏ ደርሷልና በ2009 ዓ.ም በኦሮሚያ ክልል 
በተፈጠረው ረብሻ ሰላም የሚሻው ኢንቨስትመንት 
ልማቱ ተናጋ።የእርሻ ቦታዋ በድጋሚ ሰው ሰራሽ በሆነው 
አደጋ ሙሉ ለሙሉ በሚያስብል ደረጃ ወደመ።ያም 
ሆኖ ወይዘሮዋ በአገሯ ተስፋ አልቆረጠችም ፤ሌሎች 
አማራጮችን ማማተር ቀጠለች፡፡

በወቅቱ 30 ሚሊዮን አምስት መቶ ሺ ብር የሚገመት 
የንብረት ውድመት የደረሰባት ቢሆንም ከህመሟ በላይ 
መቀየር በምትችለው ነገር ላይ ታማና ተጨንቃ ዳግም 
ወደ ሥራዋ ተመልሳለች።በወራት ጊዜ ውስጥ የደረሰባትን 
ጉዳት ተቋቁማ ወኔዋን በማሰባሰብ የማይቀረውን ሥራ 
ለመቀጠል መቂ ላይ 140 ካሬ ሜትር መሬት ከገበሬው 
ገዝታ የእርሻ ሥራዋን ስትቀጥል ታድያ የአካባቢው 
ተወላጅ የሆኑ ሠራተኞቿን እዛው በመተው ሌሎቹን ይዛ 
ነበር፡፡

በዚሁ ይብቃኝ ያላለችው ትጉዋ ባለሀብት፤ 
የእርሻ ሥራዋን ለማስፋፋት ወደ ደቡብ ክልል 
ፊቷን አዙራለች።በወቅቱ የነበረው የወላይታ ዞን 
ኢንቨስትመንት ኃላፊ ባደረገላት ቀና ትብብር ወላይታ 
ኦቢቻ ወረዳ ላይ 600 ሄክታር መሬት ተረክባ ወደ ሥራ 
ገብታለች።ይሁንና አካባቢው ድቅድቅ ያለ ጫካ ከመሆኑ 
የተነሳ በወቅቱ ብዙዎች ሊለማ የሚችል ቦታ አይደለምና 
ይቅርብሽ ብለዋታል።ውስጧን በማዳመጥ ከራሷ ጋር 
በመምከር  ድቅድቁን ጨለማ ብርሃን በማድረግ ጫካ 
መንጥራ ወንዝ ጠልፋ የእርሻ ሥራዋን በመሥራት ዛሬ 
ተዝቆ የማያልቅ አትክልትና ፍራፍሬዎቿን ለገበያ ማቅረብ 
ችላለች። 

በዚሁ የእርሻ ቦታ ታድያ ለሠራተኞች መኖሪያ ቤት 
ከመገንባት ባለፈ በአባቷ ግቢ  ስትተክል የኖረችውን 
ዛፍም ለአካባቢ ጥበቃ በሚል የተለያዩ አገር በቀልና 
የውጭ ዛፎችን በመትከል አካባቢውን ገነት ማድረግ 

ችላለች። ዛፎቹን የሚንከባከቡ ሠራተኞችን ለብቻ 
በመቅጠር ከ700 ሜትር ርቀት ላይ ውሃ በመጥለፍ ዛፍ 
መትከልን ከእርሻ ሥራዋ እኩል አስቀጥላለች።

ለአካባቢው ሰባተኛ አልሚ የሆነችው ወይዘሮ 
በረከት፤ ከእርሷ አስቀድመው ስድስት አልሚዎች 
ገብተው አቅቷቸው እንደወጡ ታስታውሳለች። 
የአካባቢው ሰዎች ግን እርሷም  አቅቷት እንደምትወጣ 
ግምት የነበራቸው ቢሆንም ግን ጫካውን መንጥራ ውሃ 
ጠልፋ አካባቢውን የምድር ገነት በማድረግ ማሳየት 
ችላለች።ከእርሻ ቦታውም የሚመረተውን አትክልትና 
ፍራፍሬ በዋናነት ለሲዳማ ክልል ኤልቶ ሸማቾች፣ ለሀዋሳ 
ከተማ ሸማቾች፤ ለአዲስ  አበባ ከተማ ጋርመንት ገበያ፣ 
ጣፎና ለሌሎችም የገበያ ቦታዎች እያቀረበች እንደሆነ 
አጫውታናለች፡፡

ለግብርናው ዘርፍ ቅርብ ከመሆን ባለፈ ጥልቅ 
ፍቅር ያላት ወይዘሮ በረከት፤ በሰላም እጦት ንብረቷ 
በወደመባት አርሲ አካባቢ ለአካባቢው ማህበረሰብ 
የተለያዩ ድጋፎችን በማድረግ ትታወቅ ነበር።በመሆኑም 
በአሁኑ ወቅት ወደ አካባቢው ተመልሳ ማልማት 
እንድትችል የአገር ሽማግሌዎች ሳይቀሩ ይቅርታ 
ጠይቀዋት ተመልሳ በ40 ካሬ ሜትር ቦታዋ ላይ ማልማት 
ጀምራለች።በድጋሚ ወደ ልማት በተመለሰችበት አርሲ 
ዝዋይ ዱግዳ ወረዳ ላይ አትክልትና ፍራፍሬ ከማልማት 
ባለፈ በዙሪያዋ ላሉት አርሶ አደሮች ትራክተርን ጨምሮ 
የተለያዩ ድጋፎችን በማድረግ ምርታማ መሆን እንዲችሉ 
በማገዝ ማህበራዊ ኃላፊነቷን እየተወጣች ትገኛለች፡፡

በኦሮሚያና በደቡብ ክልል አትክልትና ፍራፍሬን 
በስፋት እያመረተች የምትገኘው  ባለሀብት፤ በተለይም 
በደቡብ ክልል ብላቴ ላይ ሙዝ በከፍተኛ መጠን 
ታመርታለች። በዘንድሮ ዓመት ብቻ 42 ሺ የሙዝ እግር 
መትከል የቻለች  ሲሆን፤ በዓመቱ መጨረሻም 100 ሺ 
የሙዝ እግር የመትከል ዕቅዷን ለማሳካት እየሠራች 

ነው። የገበያ መዳረሻዋም ሱማሌ ድረስ እንደሆነ 
አጫውታናለች፡፡

ከግብርና ሥራዋ በተጨማሪ ከብቶች በማርባት 
ወተትና የወተት ተዋጽኦዎችንም ለገበያ ታቀርባለች። 
በከብቶች እርባታ ዘርፍ በአሁኑ ወቅት ከፍተኛ ችግር 
የሆነውን የከብቶች መኖ እጥረት ለመከላከልም በእርሻ 
ቦታዋ የከብቶች መኖን ማምረት ቀጥላለች። በቀጣይም 
ምርቱን በስፋት ለማምረት ዕቅድ ያላት ሲሆን፤ በአሁኑ 
ወቅት ከሁለት የእርሻ ቦታ ጥሩ ምርት አለ ከተባለ 
በአማካኝ ከ28 እስከ 30 ሺ ኪሎ ግራም ምርት 
ይሰበሰባል። ዝቅተኛ ከሆነ ደግሞ ከአምስት እስከ ስድስት 
ኪሎ ግራም ታገኛለች፡፡

መንግሥት የኢንቨስትመንት መሬት ለባለሃብቱ 
ሲያቀርብ የአካባቢው ማህበረሰብ ከኢንቨስትመንቱ 
የሚጠቀመው ነገር እንዲኖር ታሳቢ በማድረግ 
መሆኑን የተረዳችው ወይዘሮ በረከት፤ ለእርሻ ሥራዋ 
በተሰማራችበት አካባቢ በርካታ ማህበራዊ ኃላፊነቶችን 
እየተወጣች ትገኛለች። ለአብነትም በደቡብ ክልል 
ብላቴ ላይ የጤና ኬላ ለአካባቢው ማህበረሰብ እየሠራች 
ሲሆን በኦሮሚያ ደግሞ የአንደኛ ደረጃ ትምህርት ቤት 
እያስገነባች ትገኛለች፡፡

“ሀገሬ ላይ ሠርቼ እለወጣለሁ፤ ሀገሬንም 
እለውጣለሁ፤ ብዙዎችን በመጥቀም ለአገሬ ውለታዋን 
እከፍላለሁ” በማለት ከምትኖርበት አየርላንድ ወደ 
ኢትዮጵያ በመምጣት በእርሻ ሥራ ላይ ተሰማርታለች። 
ምንም እንኳን ተፈጥሯዊና ሰው ሰራሽ ችግሮች የገጠሟት 
ቢሆንም ተስፋ ሳትቆርጥ ችግሩን ተቋቁማ ለአገሯ 
የድርሻዋን ለማበርከት በቁጭት ትሠራለች።ከልብ 
ካለቀሱ እንባ አይገድም ነውና ብሂሉ በአሁኑ ወቅት ለ130 
ሠራተኞች የሥራ ዕድል በመፍጠር ከአራት መቶ ሚሊዮን 
ብር በላይ ካፒታልም ማስመዝገብ  ችላለች፡፡

ከእርሻ ሥራዋ ጎን ለጎን በአካባቢ ጥበቃ ላይ 
በርካታ ችግኞችን በመትከል ለዛፍና አትክልቶች ያላትን 
ጥልቅ ፍቅር መወጣት የቻለችው  ወይዘሮ በረከት፤ 
በደቡብ ክልል ኦቢቻ ወረዳ ላይ ብቻ 84 ሺ የሚበላ 
ፍሬ የሚሰጡና የማይሰጡ፤ አገር በቀልና የውጭ 
ዛፎችን መትከል የቻለች ሲሆን በኦሮሚያ ክልል አርሲ 
ላይም እንዲሁ ከ100 ሺ በላይ አገር በቀልና የውጭ 
ዛፎችን ተክላለች፤ በቀጣይም ዛፍ ተከላውን አጠናክራ 
የምትቀትል እንደሆነ ተናግራለች።

በአሁኑ ወቅት አምርታ ለገበያ እያቀረበች 
ያለውን ትኩስ አትክልትና ፍራፍሬ በቀጣይ እሴት 
በመጨመር ከአገር ውስጥ ባለፈ ወደ ውጭ ገበያ 
የመላክ ዕቅድ አላት። ለአብነትም ቲማቲም ድልህና 
ጁስ ፣ ካቻፕና ሌሎችንም ፕሮሰስ በማድረግ በስፋት 
የማምረትና ወደ ውጭ ገበያ በመላክ አገሪቱ የውጭ 
ምንዛሪ ማግኘት እንድትችል ማድረግ ነው፡፡

ዘርፉን ማስፋት ሲቻል በአካባቢው ያሉ አርሶ 
አደሮችንም ይዞ ማደግ ይቻላል የምትለው ወይዘሮ 
በረከት፤ ከዚህ ቀደም በዓመት አንድ ጊዜ ብቻ 
ያመርቱ የነበሩ አርሶ አደሮች በአሁኑ ወቅት ግን 
እርሷ በምታደርገው እገዛ ሁለትና ሶስት ጊዜ ማምረት 
እንዲችሉ አድርጋለች። ለዚህም ከረጅም ርቀት ውሃ 
ጠልፋ በማምጣት እንዲሁም የእርሻ ቦታዋን አልፎ 
የሚሄድ ጎርፍን በማስቆም ወደ እርሻ ውስጥ እንዲገባ 
በማድረግ ትጠቀማለች። በተጨማሪም ምርጥ ዘር 
በማባዛት፣ ማዳበሪያ በማቅረብ ለምታግዛቸው አርሶ 
አደሮች መሬታቸውንም በትራክተር እንዲያርሱ 
ምክንያት ሆናለች፡፡

ከግብርና ሥራ ጋር ተወዳጅታ በርካታ ችግሮችና 
በማለፍ ስኬታማ መሆን የቻለችው በረከት፤ ሁሉም 
ሰው ከልቡ ለአገሬ ብሎ በቁጭት መሥራት ከቻለ 
በአጭር ጊዜ ውስጥ አገሪቷን መለወጥ የሚቻል 
መሆኑን ስትናገር፤ በተለይም በውጭ አገር ያሉ 
ዲያስፖራዎች በሰው አገር ተቀምጠው እንዲህ 
ቢሆን እንዲያ ቢሆን ከሚሉ ወደ አገራቸው 
ገብተው ማልማት ቢችሉ ከራሳቸው ባለፈ አገርን 
መለወጥ እንደሚቻል ትመክራላች።ለዚህም እርሷ 
ምስክር ናት። የማይቻል የሚመስለውን ችላ ጫካ 
መንጥራ ከባድ የሚባለውን የግብርና ሥራ በስኬት 
ተወጥታዋለች። እኛም የእርሷን ምክር በመዋስ 
በአገር ውስጥም ሆነ በውጭው ዓለም ያላችሁ 
ኢትዮጵያውያን ያለችን አንድ አገር ናትና ሰርተን 
አገራችንን እንለውጥ በማለት አበቃን።   

“ሀገሬ ላይ ሠርቼ እለወጣለሁ፤ ሀገሬንም እለውጣለሁ”
   - ወይዘሮ በረከት ወርቁ 



መሠረተ ልማት
ኢኮኖሚ

አዲስ ዘመን   ቅዳሜ ግንቦት 6 ቀን 2014 ዓ.ምገጽ 14

መላኩ ኤሮሴ

በዓባይ ወንዝ ላይ ከተገነቡት ድልድዮች አንዱ 
በውቧ ባህር ዳር ከተማ የሚገኘው ነው። በ1954 
ዓ.ም እንደተገነባ የሚነገርለት የዓባይ ድልድይ ላለፉት 
ስድስት አስርት ዓመታት የአማራ ክልል አካባቢዎችን 
እንዲሁም ኢትዮጵያን ከሱዳን ጋር ሲያገናኝ ቆይቷል። 
ድልድዩ ለትራንስፖርት አገልግሎት ካለው ፋይዳ 
ባሻገር ላለፉት ስድስት አስርት ዓመታት ለባህርዳር 
ከተማ ልዩ መለያ በመስጠት ውበትን አላብሶ 
ቆይቷል። ሆኖም ከእድሜ መርዘም እና በመንገዱ 
እየጨመረ ከመጣው የትራፊክ ፍሰት አንጻር 
ተደጋጋሚ ጉዳቶችንም ሲያስተናግድ ቆይቷል። 

በተለይም ከጊዜ ወደ ጊዜ እየጨመረ የመጣው 
የሀገሪቱ ወጪና ገቢ ንግድ ምክንያት በዚህ ድልድይ 
የሚመላለሱ ከባድ የጭነት ተሽከርካሪዎች ፍሰት 
ከጊዜ ወደ ጊዜ እያደገ በመምጣቱ ድልድዩ ላይ 
ጫና ፈጥረውበታል። ድልድዩ በቀን እስከ 24 ሺህ 
የሚደርሱ ቀላልና ከባድ የጭነትና የህዝብ ማመላለሻ 
ተሽከርካሪዎችን ሲያስተናግድ መቆየቱን የኢትዮጵያ 
መንገዶች አስተዳደር መረጃ ያመላክታል።

ድልድዩ 169 ሜትር ርዝመትና 10 ሜትር 
የጎን ስፋት ያለው ሲሆን ፤  የጎን ስፋቱ ጠባብ 
በመሆኑ ለትራፊክ መጨናነቅ ምክንያት ከመሆኑ 
ባሻገር ለእግረኛና ለብስክሌት ተጠቃሚዎች አመቺ 
እንዳልነበረ የከተማዋ ነዋሪዎች ይናገራሉ።ከአቅሙ 
በላይ አገልግሎት በመስጠት ላይ በሚገኘው በነባሩ 
የዓባይ ወንዝ ድልድይ ላይ ይደርስ የነበረውን ጫና 
እና የትራፊክ መጨናነቅ ለመቀነስ በአይነቱ በሀገራችን 
ግዙፍ እና ዘመናዊ ቴክኖሎጂዎች የተተገበረበት አዲስ 
ድልድይ በአባይ ወንዝ ላይ እየተገነባ ይገኛል ።

ለግንባታው ከአንድ ነጥብ አራት ቢሊየን ብር 
በላይ ወጪ የተደረገበት ይህ ድልድይ ግንባታ 
ፕሮጀክት የውል ስምምነት የተፈጸመው መጋቢት 18 
ቀን 2011 ዓ.ም ነው። ድልድዩ 380 ሜትር ርዝመት 
እና 43 ሜትር የጎን ስፋት አለው። የድልድዩ የጎን 
ስፋት ከነባሩ የአባይ ድልድይ ጋር ሲነጻጸር በአራት 
እጥፍ ይሰፋል። ድልድዩ በግራና በቀኝ በአንድ 
ጊዜ ስድስት ተሽከርካሪዎችን ማስተናገድ የሚችል 
ባለሁለት አካፋይ አለው። በተጨማሪም በድልድዩ 
በሁለቱም አቅጣጫ የብስክሌት ተጠቃሚዎች 
መስመር ያለው ሲሆን አምስት ሜትር የእግረኛ 
መሄጃም ተካትቶበታል። በተጨማሪም የትራፊክ 
ምልክቶች ፣ የድልድይ ላይ መብራቶች ፣ የተሽከርካሪ 

መውጫና ሌሎች የኮንክሪት መዋቅሮችን አካቶ የያዘ 
ነው።

የድልድዩ ግንባታ ሙሉ ወጪ በኢትዮጵያ 
መንግስት የሚሸፈን ሲሆን፤ የፕሮጀክቱ ተቋራጭ 
የቻይና ኮንስትራክሽን ኮሙዩኒኬሽን ካምፓኒ 
(ሲሲሲሲ) ሲሆን፤ የማማከር ስራውን ደግሞ የቱርኩ 
ቦቴክ ቦስፈረስ የተሰኘ ድርጅት ካስታዲያ ኢንጂነሪንግ 
ስራዎች ድርጅት  ከተባለ ሀገር በቀል ተቋም ጋር 
በመሆን እያከናወኑት ይገኛሉ።

የፕሮጀክቱ ምክትል ተጠሪ መሐንዲስ ኢንጂነር 
ፍቅረስላሴ ወርቁ እንደሚሉት፤ ድልድዩን በ2014 
መጨረሻ ለማጠናቀቅ እቅድ ተይዞ የነበረ ሲሆን፤ 
በአሁኑ ወቅት የድልድዩ ግንባታ 61 ነጥብ 5 በመቶ 
ላይ ይገኛል።  የድልድዩን ግንባታ ለማጠናቀቅ 
ከተሰጠው ጊዜ 83 በመቶ ብቻ ተጠናቋል። 
ግንባታው በተያዘው እቅድ መሰረት እንዳይከናወን 
ያደረጉ የተለያዩ እንቅፋቶች ያጋጠመ ሲሆን፤  ኮቪድ 
19 ፣ የወሰን ማስከበር ችግሮች፣ የግብዓት እጥረት 
እና  የጸጥታ ችግሮች ግንባታው በተያዘለት ጊዜ 
መሰረት እንዳይካሄድ ምክንያት ሆነዋል ። በመሆኑም 
በየጊዜው ማሻሻያዎችን ማድረግ ያስፈለገ ሲሆን፤ 
በዚሁ መሰረት መስከረም 2015 እንዲጠናቀቅ 
የጊዜ ማሻሻያ ተደርጓል። በቀጣይ ስድስት ወራት 
ውስጥ ፕሮጀክቱን በማጠናቀቅ ለአገልግሎት ክፍት 
ለማድረግ ርብርብ እንደሚደረግ ነው ያብራሩት።

ድልድዩ ሲጠናቀቅ ለአካባቢውና ለሀገሪቱ 
ከፍተኛ ፋይዳዎችን የሚያስገኝ ነው። አንዱን አካባቢ 
ከሌላው አካባቢ ጋር በማስተሳሰር የምርትና ሸቀጥ 
ልውውጥ ያለ እንግልት እንዲከናወን በማስቻል 
ለአካባቢው እና ለሀገሪቱ ኢኮኖሚያዊ እድገት ከፍተኛ 
ሚና ይጫወታል።

በአሁኑ ወቅት ከአቅሙ በላይ አገልግሎት 
በመስጠት ላይ የሚገኘውን ነባሩ የአባይ ወንዝ 
ድልድይ ላይ ይደርስ የነበረውን የትራፊክ መጨናነቅና 
ጫና በእጅጉ እንደሚቀንስ ምክትል ተጠሪ መሃንዲሱ 
አብራርተዋል። ከዚያ በሻገርም ከባህርዳር እድገትና 
ውበት ጋር ያልተመጣጠነ የነበረውን ነባሩን ድልድይ 
በመተካት ከተማዋ ከዘመኑ ጋር አብሮ የሚሄድ 
ደረጃውን የጠበቀ የመሰረተ ልማት ተጠቃሚ 
እንድትሆን እንደሚያደርጋት ጠቁመዋል።

አዲሱ ድልድይ ሰሜን ምዕራቡን ኢትዮጵያ 
ከቀሪው የኢትዮጵያ ክፍል ጋር ያለውን ግንኙነት 
የበለጠ ከማሳለጡም ባሻገር ኢትዮጵያን ከጎረቤት 
ሀገር ሱዳን ጋር የሚያገናኝ በመሆኑ የሁለቱ 

ሀገራትን  የንግድና የህዝብ ለህዝብ ግንኙነት ይበልጥ 
እንደሚያስተሳስር ተጠቁሟል። ድልድዩ ለሀገሪቱ 
የወጪ ገቢ ንግድ እንቅስቃሴ መሳለጥም የበኩሉን 
አስተዋጽኦ ያበረክታል።

ነባሩ ድልድይ ጠባብ በመሆኑ ምክንያት እግረኞች 
ድልድዩን በሚያቋርጡበት ወቅት ለተለያዩ አደጋዎች 
የመጋለጥ ስጋት ነበር። አዲሱ ድልድይ ሰፊ ከመሆኑም 
ባሻገር ለእግረኞች 5 ሜትር ስፋት ያለው መሄጃ 
ተዘጋጅቶለታል። በመሆኑም እግረኞቹን ከትራፊክ 
አደጋ ስጋት ነጻ ያደርጋቸዋል። ብስክሌት የሚጠቀሙ 
የከተማዋ ነዋሪዎችና ቱሪስቶችን ታሳቢ ያደረገ 
የመንገድ ክፍል  በመሆኑ  ምቹ ሁኔታ ይፈጥራል። 

ድልድዩ በግዝፈቱ በሀገሪቱ ትልቁ ሲሆን ፣  እጅግ 
ዘመናዊ የሚባል ነው። በድልድዩ ላይ የሚተገበረው 
ቴክኖሎጂ ከዚህ ቀደም በሀገሪቱ ያልተለመደ መሆኑን 
የፕሮጀክቱ ምክትል ተጠሪ መሐንዲሱ ያብራራሉ። 
በመሆኑም የበርካታ የቱሪስት መስህቦች መገኛ 
ለሆነችው ባህር ዳር አዲሱ ድልድይ ራሱን የቻለ 
ተጨማሪ መስህብ የመሆን እድል አለው።

ከዚህ ቀደም ያለው ድልድይ ጠባብ በመሆኑ 
ተሽከርካሪዎች ወረፋ ጠብቀው ድልድዩን ለመሻገር 
ይገደዱ ነበር። ይህም ለባህር ዳር ከተማ የትራፊክ 
መጨናነቅ የራሱን አስተዋጽኦ ሲያደርግ መቆየቱን 
የከተማዋ ነዋሪዎች ያነሳሉ። አሁን በመገንባት ላይ 
ያለው ፕሮጀክት ሲጠናቀቅ ለተሽከርካሪዎች ሁለተኛ 
እና ምቹ አማራጭ ስለሚሆን የከተማዋን የትራፊክ 
መጨናነቅ ለመቅረፍ የበኩሉን ሚና እንደሚጫወት 
ኢንጂነር ፍቅረስላሴ አስረድተዋል።

ፕሮጀክቱ ገና ከአሁኑ  የስራ ዕድል በመፍጠር 
ለበርካታ ዜጎች ጥቅም እያስገኘ ሲሆን በርካቶች 
ተቀጥረው የራሳቸውን እና የቤተሰባቸውን ህይወት 
እየለወጡበት ይገኛሉ። ይህም ለሀገሪቱ የኢኮኖሚ 
እድገት የራሱን ሚና ያበረክታል። ለፕሮጀክቱ 
መዘግየት አንዱ ምክንያት እየሆነ ያለው የግብዓት 
ችግሮች ከተቀረፉ እስከ መስከረም 2015 ድረስ 
ለማጠናቀቅ ከፍተኛ ርብርብ እንደሚደረግም 
አስታውቀዋል። 

የማማከር ስራውን እያከናወነ ያለው የቦቴክ 
ኮንሰልቲንግ ኢንጂነርስ ባልደረባ እና የፕሮጀክቱ 
ዲዛይነር  ኢንጂነር አሚር እንደተናገሩት፤ የድልድዩ 
አይነት በኢትዮጵያ ያልተለመደና አዲስ ነው። 
የተንጠልጣይና የሳጥን ቅርጽ ያላቸውን ረጃጅም 
ድልድዮችን ዲዛይን በማዋሃድ በአዲስ የዲዛይን 

ጥበብ የሚገነባውን ኤክስትራዶስድ የተሰኘ እጅግ 
ዘመናዊ  ድልድይ ነው። ይህም ሀገሪቱ እጅግ ዘመናዊ 
የሚባል ድልድይ ባለቤት የሚያደርጋት ሲሆን የሀገሪቱ 
መታወቂያ ሊሆን የሚችል ድልድይ ነው ብለዋል።

ድልድዩ ዘመናዊ፣ በአይነቱ የተለየ እና እጅግ 
ግዙፍ  ነው የሚሉት ኢንጂነር አሚር ፤ ለግንባታው 
የሚወጣው ወጪም ከፍ ያለ መሆኑን አንስተዋል። 
ለቀጣይ 100 ዓመታት ገደማ ያለ እንከን የማገልገል 
አቅም እንዲኖረው ሆኖ እየተገነባ ነው። ይህም 
በየወቅቱ ለእድሳት በሚል የሚወጣውን ወጪ 
ከመቀነሱም ባሻገር በተለያዩ እንከኖች ምክንያት 
የሚፈጠሩ ስጋቶችን የሚያስቀር ነው።

ፕሮጀክቱ ሲጠናቀቅ በትራንስፖርት ዘርፍ 
ከሚኖረው የላቀ ፋይዳ ባሻገር በግንባታ ዘርፍ 
ለቴክኖሎጂ ሽግግር ከፍተኛ ሚና እየተጫወተ 
ይገኛል። ይሄንኑ ዘመናዊ ፕሮጀክት  የኢትዮጵያ 
መንገዶች አስተዳደር አመራሮችና ባለሙያዎች 
ጎብኝተዋል። በጉብኝቱ በርካታ የፕሮጀክቶች 
ማናጀሮች ፣ በሌሎች ፕሮጀክቶች ላይ የተመደቡ 
ሰራተኞችና አመራሮች የተሳተፉበት ሲሆን ልምድ ፣ 
እውቀትና ተሞክሮ የቀሰሙበት መሆኑን ተናግረዋል።

የአስተዳደሩ የመንገድ ሀብት ሲስተም 
ማኔጅመንት ዳይሬክተር ኢንጂነር አብርሃም አብደላ 
እንደጠቆሙት፤ በአባይ ወንዝ ድልድይ በዓለም ላይ 
በድልድይ ግንባታ ዘርፍ በአሁኑ ወቅት እየተተገበሩ 
ያሉ ዘመናዊ ቴክኖሎጂዎች ስራ ላይ እየዋለ ያለበት 
ነው። ድልድዩ በውጭ ባለሙያዎች እየተገነባ ቢሆንም 
ከፍተኛ ቁጥር ያላቸው የሀገር ውስጥ ባለሙያዎችም 
እየተሳተፉበት ነው። ኢትዮጵያውያን በስፋት 
እየተሳተፉበት መሆኑ  ደግሞ ዘርፈ ብዙ ፋይዳዎችን 
ያስገኛል። በቀጣይ በራስ አቅም ድልድዮች መገንባትን 
ለማጎልበት ይረዳል።

በተጨማሪም የአስተዳደሩ ሠራተኞች የድልድዩ 
ግንባታ ዙሪያ ትምህርታዊ ጉብኝት ማድረጋቸው  
ላቅ ያለ ፋይዳ አለው። በርካታ እውቀትና ልምድም 
እንዲቀስሙ ይረዳል ። በቀጣይ ጊዜያትም በሀገሪቱ 
የተለያዩ ከፍተኛ ትምህርት ተቋማት ውስጥ የሚገኙ 
ተማሪዎች የተግባር ላይ ልምምድ እንዲያደርጉ እድል 
ይፈጥራል። ይህም በኢትዮጵያ የድልድይ ግንባታና 
አስተዳደር ዘርፍ የእውቀት ሽግግር በማምጣት 
በቀጣይ በግንባታ ዘርፍ በተለይም በድልድዮች 
ግንባታ ሌሎች ሀገራት ከደረሱበት ደረጃ ለመድረስ 
ለምታደርገው ጥረት አጋዥ ነው።

ግዙፉና ዘመናዊው የዓባይ ድልድይ
በግንባታ ላይ የሚገኘው ዘመናዊና ግዙፉ የአባይ ድልድይ፤

(ፎ
ቶ

 መ
ላ

ኩ
 ኤ

ሮ
ሴ

)



Website - www.press.et  Email - addiszemen@press.etFacebook - Ethiopian Press Agency

የዝግጅት ክፍል ፋክስ - 251-011-1-56-98-62

አዲስ ዘመን   ቅዳሜ ግንቦት 6 ቀን 2014 ዓ.ም

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።   በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

መልካምሥራ አፈወርቅ

የዛሬ ሃምሳ ዓመት ገደማ ነፍጥ ጨብጦ ወደ ጫካ ሲገባ፤ ለትግራይ ሕዝብ ማሳመኛነት ያቀረበው ምክንያት ነፃ 
አወጣሃለሁ የሚል ነበር። በዚህም በነፃ አውጪ ስም የትግራይ ወጣቶች ተሰውተው ሕዝቡን ሳይሆን የዛሬውን አሸባሪ 
ሕወሓት ለስልጣን እንዲያበቁ ሆነ። ነፃ አወጣሃለሁ ተብሎ ልጆቹን ሲገብር የኖረው የትግራይ ሕዝብ ግን ነፃነት እንደ 
ውሃ እየጠማው፤ አንጀቱ በረሃብ አለንጋ እየተገረፈ የሴፍቲኔት ጥገኛ ሆኖ እንዲኖር በዚሁ ቡድን ተወሰነበት።

ይህ ቡድን ትናንት በትግል ዘመኑ የትግራይ ወጣቶችን ለጦርነት ከመማገዱ ጎን ለጎን፤ በወቅቱ በነበረው ድርቅና 
ረሃብ ምክንያት በሕዝቡ ሥም የሚደርሰውን ድጋፍ ሁሉ ከሕዝብ ጉሮሮ ነጥቆ ለቡድኑ መበልጸጊያ ሲያደርግ፤ እህል 
ለመቀበል የተዘረጉ የትግራዋይ እጆች በተዘረጉ እጆቻቸው ክላሽ ተቀብለው እንዲታገሉ ነበር የተፈረደባቸው። በዚህም 
ለእህል የተዘረጋ እጃቸው ሳይፈልግ ክላሽ ተቀብሎ ቃታ እንዲስብ ሆኖ፣ ራሱ ነፃ ሳይወጣ ሕወሓትን ለስልጣን አበቃ።

በዚህ መልኩ እየተራበና እየሞተ ለስልጣን ያበቃው ቡድን፤ የስልጣን ማማውን ከተቆናጠጠ በኋላ ለሕዝቡ 
በማህበራዊም ሆነ በኢኮኖሚያዊ መስክ እንዲሁም በፖለቲካው ዘርፍ ነፃነቱን ከመስጠት ይልቅ፤ ፖለቲካውን 
ሁሉንም በቤተሰብና በኔትዎርክ ጠቅልሎ ሕዝቡ የቡድኑ ጥገኛና የክፉ ቀን መጠቀሚያ እንዲሆን አድርጎ ጠረነፈው። 
ቢያንስ የኢኮኖሚ ነፃነት እንኳን ኖሮት እንዳይኖር አደረገው። ገሚሱን በፖለቲካው ካቴና፤ ገሚሱን በኢኮኖሚው 
ሸምቀቆ አጥብቆ በመያዝ አኖረው። ለአብነትም፣ ከአንድ ነጥብ ስምንት ሚሊዮን በላይ የትግራይ ሕዝብ በሴፍቲኔት 
ጥገኛ ሆኖ እንዲኖርና የጠየቀውን ለማግኘት የቡድኑን ፍላጎት ማሟላት ግድ እንዲለው ሆኖ 27 የሕወሓት የስልጣን 
ዘመናትን እንዲያሳልፍ ተገደደ።

ዛሬም ታሪክ ራሱን ደግሞ የትናንቱ የሕወሓትና የትግራይ ሕዝብ ትራጄዲ እየተገለጠ ይገኛል። ምክንያቱም፣ 
ከለውጥ ማግስት ማዕከላዊ መንግስቱ ይዞት የመጣውን የለውጥ እሳቤ መሸከም አቅቶት ወደ መቐለ የመሸገው ይህ 
ቡድን፤ የስልጣን ፍላጎቱን ለማርካት ዳግም የትግራይ ሕዝብን የፍላጎቱ ማስፈጸሚያ መሣሪያ አድርጎታል። ለዚህም፣ 
መጀመሪያ መቐለ የተመለስነው በቅርብ ሆነን ትግራይን ለማልማት ነው በሚል የልጅ ሀሳብ ትናንት በስልጣን ከፍታው 
ላይ እያለ ያላስታወሰውን ሕዝብ አባብሎ እንዲቀበለው ለማድረግ ሞከረ።

አሸባሪው ሕወሓት የትግራይን ሕዝብ እህል እየነጠቀ 
ክላሽ ማሸከሙ እስከመቼ?

በመቀጠል፣ የትግራይ ሕዝብ ጠላት በዝቶብሃል፤ 
ኤርትራ በአንድ በኩል፣ የፌዴራሉ መንግሥት 
በሌላ በኩል፣ እገሌ የተባለ ብሔርም በተደማሪነት 
ሊያጠፉህ እየተዘጋጁ ነው። እናም ራስህን ለማዳን 
ተደራጅ፤ ወዘተ በሚሉ የሃሰት የጠላት ምስል 
በመፍጠር ሕዝቡን ከወንድሞቹ ነጥሎ ለብቻው 
ለመያዝ ጣረ። ይሄ በሚፈልገው ልክ አልጓዝ 
ሲለው ደግሞ፤ የአገር አለኝታ የሆነውን የሰሜን ዕዝ 
በማጥቃት፤ ሕዝቡ ባላሰበው መንገድ ወደጦርነት 
እንዲገባ አደረገ። ይሄም በሽንፈቱ ተጠናቀቀ። ኋላም 
ለሰብዓዊነት የተሰጠውን ፋታ በመጠቀም ዳግም 
ሕዝቡ እንዳይረጋጋ ለማድረግ ለወረራ ተሰማራ። 
ይሄም መጨረሻው ሽንፈት ሆነ።

በዚህ ሁሉ ሂደት የትግራይ ሕዝብ ለከፋ የሰብዓዊ 
ቀውስ መዳረጉ፤ ለምግብ እጥረት መጋለጡ የታወቀ 

‹‹የሚያጠግብ እንጀራ ከምጣዱ ያስታውቃል›› እንዲሉ 
የሁኔታዎች ጥንካሬና አያያዝም ገና ከጅማሬው  ይናገራል። 
እንደተባለው ሆኖ የሚያጠግብ  እንጀራ  ከምጣዱ ሳይወጣ፣  
ከሰፌድ፣ ሞሰቡ ሳይዘረጋ፣ ከአፍ ከጉሮሮ ሳይገባ  በእይታ ብቻ  
ያጠግባል። እንጀራው ከምጣዱ ቢበስልም፣ ባይበስልም ታስቦ 
ተጋግሯልና በረከት ቱርፋቱን መገመቱ አይቸግርም።እንዲህ ዓይነቱ 
እንጀራ ከምጣዱ  ሳለ፣ ዓይኑ ያምራል፣ ወዘናው ይለያል፣ ሽታ 
መዓዛው ልብ ይገባል፡፡

ይህ ዓይነቱ እንጀራ በወጉ ቀርቦ ‹‹እነሆኝ›› የተባለ እንደሁ 
በዓይን ብቻ  ለሰጪ፣ ተቀባዩ ያጠግባል።ለሚሹት ሁሉ  ድንቅ  
ሆኖም  በርካቶችን  ከማዕድ ያጋራል።እንጀራው  አስቀድሞ  
እንዲያጠግብ ሆኗልና  ስስት ይሉት አያልፍበትም። ሲሳይ በረከቱ፣ 
ተጋባዡን እያባዛ፣ በበረከት እየበዛ  ማጥገቡን ይቀጥላል።ከሞሰቡ 
የቀረበው፣ ከማጀቱ የሚቆረሰው ለምለም እንጀራ ለዕልፎች  ፍላጎት  
ምላሽ ሆኖ  ተርፎ በጥጋብ ይነሳል።  

አንዳንዴ አንዳንድ ጉዳዮች እንዲህ ናቸው።ገና ከጅማሬያቸው 
ውጤታቸው ይገመታል። እንዲህ ዓይነቶቹ በጎ  ልማዶች  በበረከቱ  
ቁጥር ለብዙኃን መልካም ምሳሌ ይሆናሉ።ዛሬን በጥንካሬ ተሻግሮ  
ነገን በተሻለ  ለመራመድም  ያግዛሉ፡፡

 የሚያጠግብ  እንጀራው  ዓይነት ምሳሌዎች  መልካም  እንደሆኑ  
መቀጠላቸው  አይቀሬ ነው። ሁሌም  እየሰጡ፣ ከበረከታቸው  
እያካፈሉ፣ በጎደለው እየሞሉ ይጓዛሉ። አስቀድመው  ፍሬያቸውን 
በመልካም መሬት  አብቅለዋልና  ለችግሮች   መፍትሄ  መሆናቸው 
ዕሙን ነው፡፡

አንዳንድ እውነታዎችን ስናስተውል ግን ከእንዲህ  ዓይነቶቹ  
ምሳሌዎች የራቁ ሆነው ይገኛሉ።እንዲህ የምንላቸው ጉዳዮች 
ምንአልባትም  እንደምጣዱ  እንጀራ አስቀድመን የተረክንላቸው፣ 
ጅማሬያቸውን አይተን በአድናቆት የተገረምንባቸው ሊሆኑ ይችላሉ። 
እንዲህ በአድናቆት የምንደመምባቸው ጉዳዮች በጠዋቱ ውጥናቸው 
ሲጀመርና  መሠረታቸው ሲጣልም   ለዝንት ዓለም  የሚቆዩ  
እስኪመስለን ነው። ከስር መሠረታቸው  አንስቶ  የሚሰጣቸው 
ትኩረት፣ ድንቅ በመሆኑም ተሳታፊያቸው ይበረክታል።ተከታያቸው 
ዕልፍ ይሆናል። በከተማችን  የሚስተዋልን አንድ  እውነታ  በዋቢነት 
እናንሳ፣ የአካባቢን ጽዳትና የንጽህናን ጉዳይ፡፡

‹‹የአፍሪካዋ መዲናችን›› እያልን በኩራት የምንጠራት አዲስ 
አበባችን ሁሌም ከቆሻሻ ፈተናዋ ጋር ዓመታትን ዘልቃለች።ይህች 
ዕድሜ ጠገብ መዲና  ከስሟ ቀጥላ የምትታወቅበት የንጽህና 
ጉዳይም መለያ ሆኗት  ፈተናዎችን  ስትጋፈጥ ኖራለች።እስከ ዛሬ 
የአፍሪካ መቀመጫ ሆና በጽናት ትዝለቅ እንጂ ተቀናቃኞቿ ጥቂቶች  
አልነበሩም፡፡

አዲስ አበባ የአፍሪካ መቀመጫ ትሆን ዘንድ የማይሹ አካላት 
ከፍላጎታቸው በስተጀርባ እንደምክንያት ይጠቅሱት የነበረው አንዱ 
ነጥብ የቆሻሻውን እውነታ ነበር።እነሱ  በእጃችን የገባውን መልካም  
ዕድል ለመንጠቅ  ችግሩን   እንደ  ሰበብ ሲጠቀሙበት ኖረዋል።በእነሱ 
አገር ጎዳና አንዳች  ጉድፍ  እንደማይታይ  ሁሉ  አንዳንድ ወንድም  
አገራት  የእኛይቱን ታሪካዊ አገር  አጠልሽተው  ቀዳሚውን ስፍራ 
ለመቆናጠጥ  አጋጣሚውን ሊጠቀሙበት ሞክረዋል፡፡

 ኢትዮጵያ የአፍሪካ ኅብረትን በቀዳሚነት እንደመመስረቷ 

የኅብረቱ መቀመጫ አክሊል ቢደፋላት  አያንሳትም።ይህን ታላቅ 
ክብር ለመጎናጸፍ አንዳች የማይሳናት  ድንቅ ከተማ  በሆድዕቃዋ 
አጠራቅማ  ያኖረችውን ጠንቅ አስወግዳ የዓመታት ስሟን መቀየር 
ያለመቻሏ ደግሞ አስገራሚ  ያደርጋታል፡፡

አዲስ አበባ  እንደስሟ ትቀጥል ዘንድ ስር  ነቀል የጽዳት ለውጥ 
ያሻታል። ዘለቄታዊ  መሠረት ያለውን ሂደት በተግባር ለማሳየትም  
ወረት የለሽ እንቅስቃሴ ሊኖር ግድ ይላል። አንዳንዴ ይህን መሰሉ 
ድርጊት  ያሳይ ይመስል ፈጣን እርምጃ ቢጤ ሲተገበር ይስተዋላል። 
በድንገት  በከተማዋ  ጎዳናዎች  መጥረጊያ የያዙ፣ ጋሪና የጽዳት 
መሣሪያዎችን ያሟሉ ‹‹ያገባናል›› ባዮች  ተበራክተው ይታያሉ፡፡

ይህን ሰሞን ታዲያ  በከተማዋ  ጥግ አንዳች  ቖሻሻ ተብዬ  
የሚታይ አይመስልም። አጉል ሽታና የፍሳሽ ቱቦዎች ሳይቀሩ በነበር 
የሚቀሩ ይመስላል። በቋሚነት ሥራውን ከያዙት ባለሙያዎች 
ባላነሰ በየዕለቱ የቆሻሻን ዘር ድራሹን ለማጥፋት የሚተጉ ብርቱዎች 
ይበራከታሉ። እንዲህ በሆነ ጊዜ  የሚዲያ አካላትን ዓይንና ጆሮ 
ይስባሉ፣ ተግባራቸውን የሚያደንቁ፣ ከዓላማቸው የሚዘነቁ 
መሰሎችም ይከተሏቸዋል፡፡

በዚህ ወቅት ሁሉም  አካባቢውን ለማጽዳት ከመጥረጊያና 
ከጽዳት ዕቃዎች  ጋር  መታየት ልምዱ ይሆናል።የዜና ሽፋኑና  
ቅስቀሳው ሁሉ ጽዳትና ንጽህና ሆኖ ይከርማል። አነቃቂ  መልዕክቶች 
በየስፍራው ይለፈፋሉ። በርካታ እጆች ቆሻሻን ሊያነሱ፣ የጤና 
ጠንቆችን  ሊያስወግዱ በአንድነት  ያብራሉ።‹‹ወዮልህ!›› የተባለው 
ቆሻሻም ዳግም እንዳይታይ ባለበት፣  እየተጠረገና እየተቃጠለ  
ይወገዳል፡፡

አንድ ሰሞን የከተማዋ ሽታና ጠረን ተቀይሮ ዓይኖች ጽዱ 
ስፍራዎችን ያስተውላሉ። ንጹህ አየር ስፍራውን ተቆጣጥሮም 
እፎይታ በእጅጉ  ይነግሳል።ይህኔ ትጋታቸው የተመሰከረ ብርቱዎች 
ተግባር ይወደሳል። ጅማሬውን ያስተዋሉ ታዛቢዎችም የሚያጠግብ 
እንጀራን ደጋግመው ይተርካሉ።ችግሩ እንዲህ መሆኑ ላይ አይደለም። 
ጅምርና በጎ ተግባራት እንደመነሻው፣ ጠንክረው ያለመቀጠላቸው 
እንጂ።

ብዙ ጊዜ በአንድ ወቅት የሚጀመሩ እንቅስቃሴዎች 
እንደመነሻቸው ሲቀጥሉ አይስተዋልም። አካባቢውን በጽዳት 
ተቆጣጥረው የሚቆዩ እጆች ወደነበሩበት ሲመለሱ አፍታ     
አይፈጁም። ጉዳዩን ነገሬ ብለው የወጠኑ በርካቶች መጥረጊያቸውን 
ለመወርወር፣ ጋሪያቸውን ጥግ ለማስያዝ  ይጣደፋሉ።ይህኔ ቆሻሻው 
እንዳሻው ሊናኝ  ዕድል ያገኛል።ልማደኞችም በቀድሞ  መንገዳቸው 
ይቀጥላሉ፡፡

በእርግጥ  ለጽዳት የተጉ ልቦናዎች  እንዳሉ ሁሉ ለጥፋት 
የሚዘረጉ በርካታ እጆች አይጠፉም።የተሠራውን በጎ ምግባር  አፈር 
አልብሰው  ጭቃ የሚቀቡ ዕልፍ ናቸው።በቆሻሻ አጠቃቀም ላይ 
ያለው ልማድና አጉል ተሞክሮ  ለዚህ እውነታ ማሳያ ይሆናል።ቀን 
አጠራቅመው ያዋሉትን ቆሻሻ ጨለማን ተገን አድርገው የሚበትኑ፣ 
ምሽቱን ጠብቀው የመጸዳጃን ቱቦን  በእግረኞች መንገድ   የሚለቁ 
አይታጡም፡፡

እናስብበት ከተባለ ግን የእነሱን ልቦና በመልካም መቀየር 
ይቻላል። መፍትሄው ጀምሩን ተግባር ድንገት ማቋረጥ አይደለም። 
መስመሩን ሳይቆርጡ በብርታት  መቀጠል ያስፈልጋል። ሁሌም 
የአንድ ሰሞን ዘመቻ የመሆኑ እውነት ለዘለቄታዊ መፍትሄ  የሚበጅ 

አይሆንም።ጅምሩን ቀጥሎ ዳር በማድረስ በጥንካሬ መጓዝ ግድ 
ይላል፡፡

‹‹ነገርን ነገር ያነሳዋል›› እንዲሉ እንደ ጽዳት ዘመቻው ዓይነት 
ተሞክሮዎችን እንምዘዝ ካልን በርካታ ልማዶችን ማንሳት ይቻላል። 
ለምሳሌ የአካባቢ ጥበቃዎችንና  የስፖርት እንቅስቃሴዎችን። ለጉዳዩ 
መንደርደሪያ እነዚህን ርዕሶች ነካን እንጂ  ስለሌሎች አስታውሰን 
እንወቃቀሰ ካልን ጊዜና ቦታው አይበቃንም፡፡

አንድ ሰሞን በመዲናችን አዲስ አበባ የአካባቢ ደህንነት 
እንቅስቃሴው በስፋት  ተጠናክሮ  እንደነበር አንዘነጋም።ይህ ወቅት 
ጨለማን ተገን አድርገው ማጅራት ለሚመቱ፣ በየአጋጣሚው ኪስ 
ለሚዳብሱ፣ አስፈራርተው ንብረት ለሚነጥቁ  ዓይነተኛ መፍትሄ ሆኖ 
ሰንብቷል።ሁሉም የአካባቢውን ሰላምና ደህንነት ለማስከበር ዘብ 
በቆመበት  የወንጀለኞች እግር ተሰብሰቦ አንድ የመሆን ዋጋ ሲረጋገጥ 
ቆይቷል፡፡

 ይህ አጋጣሚ ነዋሪው እርስበርስ እንዲተዋወቅና ችግሮችን 
በጋራ እንዲመክር  አስችሎታል።  መንገደኞች ያለሀሳብ እንዲራመዱ፣ 
ክፉ አሳቢዎች ከድርጊታቸው እንዲታቀቡ፣ አካባቢ ሰላም ውሎ 
እንዲያድር መልካም ተሞክሮን አጋርቷል፡፡ይህ ዓይነቱ ልማድ 
በየስፍራው ዕውን  በሆነ ሰሞን ተሞክሮው እንዲቀጥል ያሰቡ፣ 
የደህንነት ጥበቃው ቋሚ እንዲሆን የተመኙ በርካቶች ነበሩ፡፡

የአጉል ልማድ ተሞክሮ ሆነና ይህ በጎ ጅምር አሁንም በድንገት 
መቋረጡን አይተን አረጋግጠናል። ነዋሪው እርስበርስ ፖሊስ 
በሆነበት አጋጣሚ  የተገኘው ውጤት መልካም ለመሆኑ እሳትና 
ውሃን በእጅ ነክቶ የመለየት ያህል፣ ትርፍ ኪሳራችንን  አውቀነዋል፡፡

  የአንድ ሰሞን የዘመቻ አባዜ ተጸናውቶን እሱንም በጅምር 
እስክንቀጨው፣ የሰላምን እፎይታ ስናጣጥም ቆይተናል።‹የሚያጠግብ 
እንጀራ ከምጣዱ ያስታውቃል ይሉትን ተረት  ጀምረን ሳንጨርሰው  
የነቶሎ ቶሎ ቤት  ግድግዳው ሰንበሌጥ ተረትን አስከተልን  እንጂ 
አያያዛችን በጎ ጅማሬ ነበር። ይህ እየወጠኑ መተዉ አጉል ልማድ 
በአንድ ሰሞኑ የስፖርት እንቅስቃሴ ላይም በስፋት ተስተውሏል፡፡

የዛሬን አያድርገውና የዛሬ ሁለት ዓመት ግድም መንደሮቻችን 
የስፖርት ማዘውተሪያዎች ነበሩ።አስከፊውን የኮቪድ በሽታ 
ለመከላከል በርካታው በቤቱ  በዋለበት አጋጣሚ ስፖርተኛው በዝቶ 
ጤንነቱን የሚጠብቀው ተበራክቶ ነበር።ዛሬ ግን ይህ ልማድ እጁን 
እንደመቱት ሕፃን  ሽምቅቅ ብሎ ባለበት ቀርቷል፡፡

በጎ ሀሰቦችን ለመቀጠል እኮ  የግድ ክፉ አጋጣሚዎች ሊኖሩ 
አይገባም። ከተማችንን በቋሚነት ለማጽዳት የበሽታዎችን ወረርሽኝ፣ 
መጠበቅ የለብንም።የአካባቢያችንን  ሰላምና ደህንነት ለማስከበርም  
ንብረታችን እስኪዘረፍና ፣ በተደራጀ ቡድን  ወንጀል እስኪፈጸምብን  
መጠበቅ አይኖርብንም፡፡

 በቋሚነት የስፖርት እንቅስቃሴዎችን የግላችን 
ለማድረግም ኮቪድን የመሰሉ በሽታዎች ሰበብ ሊሆኑን 
አይገባም።ጅምራችንን ቀጥለን በመስመራችን ለመጓዝ 
የሚበጀንን ማወቅና መለየቱ ብቻ በቂ ነው። ለሁኔታዎች ሰበብ፣ 
በመፍጠር ማደግ የጀመረ  ተስፋችንን አናቀጭጭ።ብቅ አልን 
ስንል በአጭር  እየቀረን   ወደኋላ  አንመለስ። እንደጉብሊቷም  
ጋሜ  አይተረክብን። 

የእንትናዬ ፀጉር ሁልጊዜ ውበት፣
አምና ካንገት ነበር፣ ዘንድሮ ካናት።

ነው። ይህ ግን የሰብዓዊ እርዳታ ወደ ክልሉ ስላልገባ 
አይደለም። ይልቁንም ቡድኑ የሚሄዱ ድጋፎችን 
ከሕዝቡ ይልቅ ለእርሱ ሕልውና በዙሪያው ለተሰባሰቡ 
ኃይሎች ስለሚያድልና ስለሚያከማች፤ በሌላ መልኩ 
የሚደርሰውን የሰብዓዊ ድጋፍ ልጆቹን ለጦርነት አሳልፎ 
ለሚሰጥ ቤተሰብ ብቻ እንዲደርስ በማድረጉ እንጂ። 
ሊታወቅ የሚገባው ሃቅ ግን በክልሉ ያለውን ችግር 
ለማቃለል ዛሬም ድረስ የፌዴራሉ መንግሥት ከተለያዩ 
ዓለምአቀፍ ተቋማት ጋር በመሆን ለሕዝቡ የምግብም፣ 
የመድኃኒትም አቅርቦት እንዲደርስ በትኩረት እየሠራ 
ይገኛል።

በአንጻሩ ቡድኑ እርዳታውን ለታሰበለት 
ዓላማ ከማዋል ይልቅ እርዳታውን መቀበል የፈለገ 
ሰው መጀመሪያ ክላሽ ተሸካሚ ልጅ መስጠት፣ 
ካልሆነም ራሱ ክላሽ ለመቀበል ፈቃዱን ማሳየት 
የግድ አድርጎበታል። ከሃምሳ ዓመት በፊት 
ለነፃነትህ ታገል እያለ ነፍጥ ሲያስታጥቀው ኖሮ፤ 
በድርቅና ረሃብ የሚረግፈውን ሕዝብ ለመታደግ 
የደረሰን ድጋፍ በአደባባይ ሸጦ ሀብት ያካበተ 
ክላሽ የሸመተ ኃይል፤ ዛሬም ሕልውናህ አደጋ ላይ 
ነውና ልትታገል ይገባል በሚል የሰብዓዊ ድጋፍ 
እንዳይደርሰውና ረሃቡ ሲጠናበት ልጆቹን ክላሽ 
አስይዞ  ወደ ጦርነት እንዲማግድ የሚያደርግበት 
መንገድ ተፈጥሯል። ይህ ሰው እያስራቡ አስገድዶ 
የማሰለፍ የቡድኑ እኩይ ተግባር እስከመቼ 
ይቀጥላል? የሚለው የብዙዎች ጥያቄ ሆኗል። 
እናም ዛሬ በቃ ሊባል ያስፈልጋል!

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 
ይህ የህይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

አንተነህ ቸሬ

አገራት ዘመናትን እየተሻገሩ የሚቀጥሉት 
በተለያዩ የሙያ መስኮች ተሰማርተው ለነፃነታቸው፣ 
ለሉዓላዊነታቸው፣ ለልማታቸውና ለሁለንተናዊ 
እድገታቸው ዋጋ በከፈሉና አስተዋፅዖ ባበረከቱ 
ልጆቻቸውና ባለውለታዎቻቸው ነው።የእነዚህ 
ልጆቻቸውና ባለውለታዎቻቸው አበርክቶ አገራቱ 
ጠንካራና አስተማማኝ የሆነ መሠረት እንዲኖራቸው 
ያደርጋል።   

እውነቱ ይህ በመሆኑም፣ ለአገር መልካም 
ተግባራትን ላከናወኑና ኃላፊነታቸውን ለተወጡ 
ዜጎች ተገቢውን ስፍራ በመስጠት ማክበር ተተኪው 
ትውልድ ለአገሩ የሚገባውን አስተዋፅዖ እንዲያበረክት 
ለማድረግ ጉልህ አስተዋፅዖ ይኖረዋል።ለአገራቸው 
በጎ ተግባራትን ያከናወኑ ዜጎችን አለማክበር፣ 
አለማስታወስና አለመደገፍ የአገርን አሻራዎች 
የማጥፋት ተግባር ከመሆኑም ባሻገር የባለውለታዎችን 
መዘንጋት የሚታዘበው አዲሱ ትውልድ በቀጣይ 
የሕይወት ጉዞው ለአገሩ የሚጠበቅበትን አስተዋፅዖ 
እንዳያበረክት ያደርገዋል።ይህ ደግሞ አገር ከዜጎቿ 
ተሰጥዖና ጥረት ማግኘት የሚገባትን ጥቅም 
እንዳታገኝና የእድገት ጉዞዋም ‹‹ባለህበት እርገጥ›› 
አልያም የኋልዮሽ እንዲሆን በማድረግ ዘላቂ አገራዊ 
ኪሳራና የትውልድ ክፍተት ይፈጥራል።                  

የዛሬው ባለታሪካችን በሙያቸው ለአገራቸው 
ቀላል የማይባል አበርክቶ የነበራቸው ቢሆኑም 
ውለታቸው ከተዘነጉትና ችላ ከተባሉት 
ኢትዮጵያውያን መካከል አንዱ ናቸው።ባለታሪካችን 
ካፒቴን አየነው ዘገየ በቀድሞው የኢትዮጵያ 
አየር ኃይል ውስጥ (በወታደራዊው የደርግ 
መንግሥት) በተለያዩ የሙያና የኃላፊነት ደረጃዎች 
ለ17 ዓመታት ያህል (አምስት ዓመታትን በአሰብ 
እንዲሁም 12 ዓመታትን ደግሞ በድሬዳዋ) 
አገልግለዋል።በአውሮፕላን ምህንድስናና ደህንነት 
ዘርፎች የአገር ደህንነት እንዲጠበቅ ያስቻሉ በርካታ 
አገልግሎቶችን ያከናወኑት ካፒቴኑ፣ በፖለቲካዊ 
ለውጥና መመሰቃቀል ምክንያት ከሥራቸው 
በመፈናቀላቸው አሳዛኝ የሕይወት ውጣ ውረዶችን 
እንዲያሳልፉ የተገደዱ ኢትዮጵያዊ ናቸው።          

ካፒቴን አየነው የተወለዱት በ1946 ዓ.ም፣ 
በቀድሞው ወለጋ ክፍለ ሀገር፣ ሆሮ ጉድሩ 
አውራጃ፣ አሙሩ በተባለ ስፍራ ነው።አባታቸው 
የፖሊስ ሠራዊት አባል ነበሩ።አስተዳደጋቸው 
‹‹እንደማንኛውም ኢትዮጵያዊ›› እንደነበር 
ይናራሉ።‹‹… አስተዳደጌ ማንኛውም ኢትዮጵያዊ 
ወጣት እንደሚያድገው ኳስ እየተጫትኩ፣ 
ትምህርቴን እየተማርኩ … ነው ያደግኩት …›› 
ይላሉ።እስከ ስምንተኛ ክፍል ድረስ በነቀምቴ ከተማ 
ትምህርታቸውን ተከታትለዋል።በመቀጠል ወደ አዲስ 
አበባ መጥተው ከአጎታቸው ጋር እየኖሩ የሁለተኛ 
ደረጃ ትምህርታቸውን በቀድሞው አስፋወሰን (በኋላ 
‹‹ምሥራቅ አጠቃላይ ሁለተኛ ደረጃ ትምህርት ቤት››) 
መከታተል ጀመሩ። 

ወቅቱ ወታደራዊው የደርግ መንግሥት 
‹‹የብሔራዊ የዕድገት በኅብረት የዕውቀትና የሥራ 
ዘመቻ›› (ዕድገት በኅብረት) የተሰኘውን መርሃ ግብር 
ያወጀበት ጊዜ ስለነበር አየነውም የ11ኛ ክፍል ተማሪ 
እንደነበሩ በእድገት በኅብረት ዘመቻ ምክንያት ወደ 
ደብረ ብርሃን ዘምተው ማስተማርን ጨምሮ በሌሎች 
የልማት ተግባራት ላይ ተሳትፈዋል።ከዘመቻው 
መጠናቀቅ በኋላም ወደ አዲስ አበባ ተመልሰው እስከ 
12ኛ ክፍል ድረስ ተምረው አጠናቀቁ።    

አየነው የሁለተኛ ደረጃ ትምህርታቸው 

ዘመድ ፈላጊው የአየር ኃይል መሐንዲስ

እንዳጠናቀቁ የኢትዮጵያ አየር ኃይል ለካዴት ኮርስ 
የስልጠና ማስታወቂያ አወጣ።አየነውም ተመዘገቡ፤ 
ፈተናውን ተፈትነውም አለፉ።የአየር ኃይል 
ስልጠናቸውን አጠናቀው በምክትል መቶ አለቃነት 
ማዕረግ ከተመረቁ በኋላ በ1970 ዓ.ም ለተጨማሪ 
ትምህርት ወደ ውጭ አገር ተላኩ።የተጓዙትም 
ወደ ቀድሞዋ ሶቭየት ኅብረት ነበር።በሶቭየት 
ቆይታቸው የአየር ኃይል ምህንድስና ትምህርታቸውን 
አጠናቀው ወደ ኢትዮጵያ ከተመለሱ በኋላም 
አሰብ ተመደቡ።በአሰብ ለአምስት ዓመታት ያህል 
አገልግለው ወደ ድሬዳዋ ተዛወሩ።በድሬዳዋ ደግሞ 
ለ12 ዓመታት ያህል አገለገሉ።በእነዚህ የሥራ 
ጊዜያት ካፒቴን አየነው በአውሮፕላን ምህንድስናና 
ደህንነት ዘርፎች አገርን የጠቀሙ በርካታ ተግባራትን 
አከናውነዋል።        

ካፒቴን አየነው ድሬዳዋ በነበሩበት ወቅት 
ወታደራዊው መንግሥት ተወግዶ ኢሕአዴግ ስልጣን 
ያዘ።በዚህ ጊዜ የካፒቴን አየነው የሙያና የግል ሕይወት 
ጉዞ አደገኛ እክል ሊገጥመው ግድ ሆነ።‹‹… ኢሕአዴግ 
ሲገባ ድሬዳዋ ነበርኩ።ያለምንም ጥያቄና ማብራሪያ 
ሥራዬን እንድለቅ ተደረግኩ።‹አታስፈልግም› 
ተባልኩ።ለምን? ብዬ ስጠይቃቸው ‹እናንተን 
አንፈልግም፤ እኛ የራሳችንን ሰዎች እናሰለጥናለን› 
አሉኝ።ጡረታዬስ? ብዬ ስጠይቃቸውም ‹ጡረታም 
አይከፈልህም› ተባልኩ።እስካሁንም ድረስ ጡረታ 
የለኝም …›› ይላሉ፡፡

አዲስ አበባ ቀጣይ መዳረሻቸው ሆነች።የፖሊስ 
ባልደረባ የነበሩት አጎታቸው ጋር ጥቂት ከቆዩ በኋላ 
ቤተሰባቸውን ለማስተዳደር የሚያስችላቸውን 

ሥራ መፈለግ ጀመሩ።እንዳሰቡት ባይሳካላቸውም 
አንዳንድ መጠነኛ ሥራዎችን እየሠሩ ቀጠሉ።ለአብነት 
ያህል በአሜሪካ ኤምባሲ (የአዲስ አበባው) በጥበቃ 
ሥራ ላይ ተሰማርተው ነበር።ከኤምባሲው የጥበቃ 
ሥራቸው እንዲለቁ ከተደረጉም በኋላ በሌሎች 
ተቋማት ውስጥ በጥበቃ ሠራተኛነት ተቀጥረው 
እየሠሩ ለምግብና ለቤት ኪራይ የሚያስፈልጋቸውን 
ገንዘብ ለማግኘት ይጥሩ ነበር።ጊዜው እየገፋ ሲሄድ 
ግን ኑሮም እየከበዳቸው ሄደ። 

‹‹… በወቅቱ ለቤት ኪራይ ይከፈል የነበረው 
ገንዘብ እንዳሁኑ የተጋነነ ስላልነበር ዛሬ ላይ ሆኜ 
ሳስበው ይገርመኛል።‹ያን ጊዜ የነበረው የቤት ኪራይ 
ዋጋ እንዳሁኑ ውድ አልነበረም።እንዳሁኑ ቢሆን 
እንዴት እሆን ነበር? እንዴትስ ሆኜ እኖር ነበር?› 
ብዬ አስባለሁ …›› በማለት የቀድሞውን ከአሁኑ ጋር 
እያነፃፀሩ በአግራሞት ያስታውሳሉ፡፡

ካፒቴን አየነው በሚወዱት የሙያ መስክ 
ተሰማርተው አገራቸውን ያገለግሉ በነበረበት ወቅት 
በግል ኑሯቸውም ደስተኛ ነበሩ።የአየር ኃይል 
ባልደረባ በነበሩበት ወቅት የ500 ብር ደመወዝተኛ 
እንደነበሩ የሚያስታውሱት ካፒቴን አየነው፣ 
የወቅቱ ደመወዛቸውን ‹‹በሚገባ ምቹ ኑሮ ያኖረኝ 
ነበር›› በማለት ያስታውሳሉ።የአየር ኃይል ባልደረባ 
በነበሩበት ወቅት ከመሠረቱት ትዳር ሁለት ልጆችን 
አፍርተዋል።ከሌላ እናት የተወለደ አንድ ሌላ ልጅም 
አላቸው።ይሁን እንጂ ከሥራቸው መፈናቀላቸው 
ቤተሰባቸውን ለማስተዳደር የሚያስችላቸውን ገቢ 
ስላሳጣቸው ትዳራቸውንም አፈረሰው።እርሳቸው 
ሥራቸውን ሲያጡ ባለቤታቸውም ወደ ትውልድ 
መንደራቸው ነቀምቴ ተመለሱ።

ካፒቴን አየነው ከሥራቸው መፈናቀላቸው 
ኑሯቸውን በእጅጉ አከበደው።የመኖሪያ ቤት 
ኪራይ፣ የምግብ፣ የልብስ … ወጪዎችን ለመሸፈን 
ተቸገሩ።ለእነዚህ ወጪዎች የሚከፈል ገንዘብ 
ለማግኘት የሠሯቸው ሥራዎችም በቂ ገቢ 
ሊያስገኙላቸው አልቻሉም።ያ ጥሩ ኑሮ ይኖሩ 
የነበሩት የአየር ኃይል ባልደረባ፣ ያ በአውሮፕላን 
ምህንድስናና ደህንነት ዘርፎች አገርን የጠቀሙ 
በርካታ አገልግሎቶችን ያከናወኑ ባለሙያ ለችግር 
ተዳረጉ።መቸገራቸውን የተመለከቱ ሰዎች 
‹‹መቄዶንያ የሚባል የበጎ አድራጎት ድርጅት አለ፤ 
ድርጅቱ አረጋውያንን እንዲሁም የቀድሞ ሠራዊት 
አባላትን ይረዳል።ወደዚያ ብትሄድ ጥሩ ነው …›› 
ብለው መከሯቸው።  

ካፒቴን አየነውም የሰዎቹን ምክር ሰምተው 
የ‹‹መቄዶንያ የአረጋውያንና የአዕምሮ ህሙማን መርጃ 
ማዕከል››ን አድራሻ ፈልገው ወደ ማዕከሉ ሄዱ።ወደ 
ማዕከሉ ስለገቡበት አጋጣሚና ማዕከሉ እንደደረሱ 
ስለነበረው ሁኔታ ሲገልፁ ‹‹… የምግብና የቤት 
ኪራይ ወጪ እየከበደኝ ሲመጣ የሚያውቁኝ ሰዎች 
መቄዶንያ ወደሚባለው ማዕከል እንድሄድ በነገሩኝ 
መሠረት ወደ ማዕከሉ ሄድኩ።መቄዶንያ ማዕከል 
በር ላይ ስደርስ መስራቹ አቶ ቢኒያም አየኝ።ስለጉዳዩ 
ነገርኩት፤ እርሱም ‹አስገቧቸው› ብሎ ወደ ማዕከሉ 
ገባሁ፤ ቦታም ተሰጠኝ …›› በማለት ያስረዳሉ። 

‹‹ላይክስ አይበድልም›› እንዲሉ ካፒቴን አየነው 
ቀድሞም ሆነ ዛሬ የጤና ችግር እንደሌለባቸው 
ይናገራሉ።የምግብ፣ የልብስና የቤት ኪራይ 
ወጪዎችን ለመሸፈን የሚውል የገንዘብ ችግር 
ኖሮባቸው ሳለ በጤና እክል ምክንያት ተጨማሪ ችግር 
ቢገጥማቸው ኖሮ ፈተናቸው በእንቅርት ላይ ጆሮ 
ደግፍ ይሆንባቸው እንደነበር መገመት አይከብድም።               

ካፒቴን አየነው ‹‹መቄዶንያ የአረጋውያንና 

የአዕምሮ ህሙማን መርጃ ማዕከል›› ውስጥ 
መኖር ከጀመሩ ስድስተኛ ዓመታቸውን 
አስቆጥረዋል።በማዕከሉ ስላላቸው ቆይታ ሲናገሩ ‹‹… 
ምግብ እመገባለሁ።ብታመም እታከማለሁ።በማዕከሉ 
ውስጥ የሚደረገው እንክብካቤ ሰፊ/ብዙ ነው።ሕዝቡ 
ያለውን ነገር ሁሉ ይዞ ይመጣል።የኢትዮጵያን ሕዝብ 
ደግነት ለመግለፅ ይከብደኛል።እንዲያውም የሕዝቡን 
ማንነት ያየሁት መቄዶንያ ከገባሁ ወዲህ ነው።የዋህ፣ 
አዛኝ ሕዝብ ነው።ያለውን አምጥቶ ‹ብሉ፣ ጠጡ› 
የሚል ደግ ሕዝብ ነው።ብዙ ሰው ድርጀቱን እንደ 
እናቱ ነው የሚያየው።አቶ ቢኒያምና ባለቤቱም 
ጭምር ይንከባከቡናል።ይህ ሁሉ እንክብካቤ ባይኖር 
ኖር ይህ ሁሉ ሰው እዚህ አይኖርም ነበር …›› ይላሉ።    

ካፒቴን አየነው ‹‹መቄዶንያ የአረጋውያንና 
የአዕምሮ ህሙማን መርጃ ማዕከል›› ምን/ማን 
እንደሆነ በመግለፅ ሁሉም ነገር ጨለማ ሆኖ ሰማዩ 
በተደፋባቸው ጊዜ የደረሰላቸውን ይህን ምግባረ 
ሰናይ ተቋም ለኅብረተሰቡ ለማስተዋወቅ እቅድ 
ይዘዋል።እርሳቸው እንደሚሉት ከአዲስ አበባ በቅርብ 
ርቀት ላይ ወደሚገኙ ትልልቅ ከተሞች በመጓዝ 
በችግራቸው ጊዜ ከለላና አለኝታ ስለሆነላቸው 
ስለዚሁ ማዕከል የሥራ እንቅስቃሴ ለሕዝቡ ለማሳወቅ 
ምኞት አላቸው።ይህን ምኞታቸውን ወደ ተግባር 
ለመለወጥም በቅርቡ እንቅስቃሴ እንደሚጀምሩ 
ይናገራሉ።ድርጅቱም ይህንኑ ተግባር እንዲያከናውኑ 
ጥያቄ አቅርቦላቸዋል።ይህን አስታዋሽና ደጋፊ ያጡ 
ወገኖችን የሚንከባከበውን ግብረ ሰናይ ተቋም 
ማስተዋወቅ ፋይዳው ብዙ እንደሆነ ያምናሉ።

ካፒቴን አየነው ስለልጆቻቸውና የቀድሞ 
ባለቤታቸው ሲያስረዱ ‹‹… የመጨረሻው ልጄ 
ከዓዲግራት ዩኒቨርሲቲ ተመርቋል።እንደ ምንም 
ብዬ አቅሜ የፈቀደውን ያህል ልረዳው ሞክሬያለሁ፤ 
የምችለውን አድርጌያለሁ።ከተመረቀ በኋላም 
አይቼዋለሁ።ትልቁ ልጄ ደግሞ ባጃጅ አሽከርካሪ ሆኖ  
እዚያው ነቀምቴ ከተማ ይሠራ እንደነበርና ሚስት 
አግብቶ ልጅ እንደወለደም ሰምቻለሁ። … የዕድል 
ጉዳይ ሆነና ሁኔታው ሊያገናኘን አልቻለም›› በማለት 
ይገልፃሉ።የቀድሞ ባለቤታቸውን በተመለከተ ደግሞ 
ሌላ ባል አግብታ እየኖረች እንደሆነ መስማታቸውን 
ይናገራሉ፡፡

ካፒቴን አየነው እንደሚሉት እርሳቸው 
‹‹መቄዶንያ የአረጋውያንና የአዕምሮ ህሙማን 
መርጃ ማዕከል›› ውስጥ እንደሚኖሩ ዘመዶቻቸው 
አያውቁም ነበር።በቅርቡ ግን እርሳቸው በማዕከሉ 
ውስጥ እንደሚኖሩ ባወቀችው እህታቸው በኩል 
ቤተሰቦቻቸውንና ወዳጅ ዘመዶቻቸውን እንደሚያገኙ 
ተስፋ ሰንቀዋል።‹‹… ሳዑዲ አረቢያ ትኖር የነበረችው 
እህቴ እዚህ እንደምኖር አውቃለች።በቅርቡ ዘመዶቼን 
አገኛለሁ ብዬ አስባለሁ›› በማለት የሚመኙትን 
ይናገራሉ።

እኛም ዘመድ ፈላጊው ካፒቴን ከቤተሰቦቻቸውና 
ዘመዶቻቸው ጋር እንዲገናኙ እንመኝላቸዋለን።በሥራ 
ዘመናቸው ያገለገሉት አገርና ወገንን ነውና ያለ አግባብ 
የተነጠቁት የጡረታ መብታቸውም እንዲመለስላቸው 
እንመኛለም።    

ባለውለታዎቿን ያላከበረችና በችግራቸው ጊዜም 
ድጋፍ ያላደረገች አገር ዘላቂ መሠረት የመገንባቷ 
ጉዳይ ዋስትና አይኖረውም።ቀጣዩ ትውልድም 
በአገሩ ተስፋ እንዳይኖረው በማድረግ ለአገሩ 
የሚገባውን እንዳይሠራ ታላቅ መሰናክል ስለሚሆን 
የካፒቴን አየነው ዘገየን ታሪክ በማሳያነት በመጠቀም 
ባለውለታዎቻችንን ማስታወስና ማክበር ለነገ 
የማይባል ጉዳይ እንደሆነ ሊታወቅ ይገባል!

ስፖርት

ብርሃን ፈይሳ

የምሥራቅና መካከለኛው አፍሪካ አገራት የእግር ኳስ 
ውድድር (ሴካፋ) ከቀናት በኋላ በኡጋንዳ አዘጋጅነት 
እንደሚካሄድ ይታወቃል። በዚህ ውድድር ተካፋይ 
የሚሆነው የኢትዮጵያ ሴቶች ብሔራዊ ቡድን (ሉሲዎቹ) 
በአሰልጣኝ ፍሬው ኃይለገብርኤል እየተመራ እንደሚወዳደር 
የኢትዮጵያ እግር ኳስ ፌዴሬሽን አስታውቋል።  

የዘንድሮው የሴካፋ ውድድር ከግንቦት 14-
28/2014ዓ.ም እንደሚካሄድ ቢገለፅም፣ ውድድሩ 
የሚካሄድበት ቀን ሊቀየር ይችላል። ንጄሩ በተባለችው 
ከተማ ውድድሩ ሲካሄድ ስምንት አገራት ተሳታፊ 
መሆናቸውን አረጋግጠዋል። እነዚህ አገራት በሁለት 
ተከፍለው የሚጫወቱበት የምድብ ድልድልም ተደርጓል። 
በዚህም መሠረት ከተሳታፊዎቹ መካከል የኢትዮጵያ ሴቶች 
ብሔራዊ ቡድን (ሉሲዎቹ) በምድብ ሁለት መደልደላቸውን 
የኢትዮጵያ እግር ኳስ ፌዴሬሽን አስታውቋል። 
በምድብ ድልድሉ የዕጣ ማውጣት ሥነሥርዓት ላይም 
በመጀመሪያው ምድብ፤ አዘጋጇ ኡጋንዳ፣ ብሩንዲ፣ ሩዋንዳ 
እና ጅቡቲ መደልደላቸው ታውቋል። በሁለተኛው ምድብ 
ደግሞ ኢትዮጵያ፣ ታንዛኒያ፣ ዛንዚባር እና ደቡብ ሱዳን 
ይገኛሉ።

 የኢትዮጵያ ሴቶች ብሔራዊ ቡድን (ሉሲዎቹ) 

በውድድሩ በአዲሱ አሰልጣኝ ፍሬው የሚመሩም ይሆናል። 
የኢትዮጵያ እግር ኳስ ፌዴሬሽን እንዳስታወቀው ከ20 
ዓመት በታች የሴቶች ብሔራዊ ቡድን አሰልጣኝ የነበረው 
ፍሬው ኃይለገብርኤል ዋናውን የሴቶች ቡድን ሉሲዎቹን 
በዋና አሰልጣኝነት ለመምራት ስምምነት ላይ ደርሷል። 
የኢትዮጵያ እግር ኳስ ፌዴሬሽን ሥራ አስፈጻሚ ኮሚቴ 
አባላት ባደረጉት ስብሰባ አሰልጣኙ የቡድኑን አሰልጣኝነት 
በኃላፊነት ተረክቦ ለሴካፋው ውድድር እንዲያዘጋጅ ውሳኔ 
ላይ ደርሷል። 

አሰልጣኝ ፍሬው ኃይለገብርኤል የኢትዮጵያ ከ20 
ዓመት በታች ሴቶች ብሔራዊ ቡድንን በማሰልጠን 
ስኬታማ ጊዜን ማሳለፉ የሚዘነጋ አይደለም። ከቡድኑ ጋር 
የሁለት ዓመታት ቆይታ የነበረው አሰልጣኙ ኢትዮጵያ ከ20 
ዓመት በታች የሴካፋ ቻምፒዮን እንድትሆን አድርጓል። 
ይህንን ተከትሎም ኢትዮጵያ በኮስታሪካ በሚደረገው 
የዓለም ዋንጫ ማጣሪያ በቀጥታ ተሳታፊ ልትሆን ችላለች። 
በማጣሪያውም እስከመጨረሻው ዙር ከደረሱ አራት 
ቡድኖች መካከል አንዱ ነበር። 

ቡድኑ በዓለም ዋንጫው ባይሳተፍም ተስፋ ሰጪ 
የሆነ ጠንካራ ቡድን በመመስረት ረገድ አሰልጣኙ ትልቅ 
ሚና ነበረው። በመሆኑም በሴካፋ የሚሳተፈውን ቡድን 
ውጤታማ እንዲሆን ተጨማሪ ኃላፊነት ለአሰልጣኙ 
መስጠቱን ፌዴሬሽኑ ገልጿል።     

አሰልጣኝ ፍሬው ኃይለገብርኤል ሉሲዎቹን ይመራል
አሰልጣኝ ፍሬው ኃይለገብርኤል የሴቶች ብሔራዊ ቡድን (ሉሲዎቹ) አሰልጣኝ በመሆን ኃላፊነታቸውን ተረክበዋል፣

ብርሃን ፈይሳ

በኮትዲቯር አዘጋጅነት 
የሚካሄደው 34ኛው የአፍ 
ሪካ ዋንጫ በመጪው ዓመት 
መካሄዱን ተከትሎ የማጣሪያ 
ውድድሮች በቅርብ እንደሚጀመሩ 
ይታወቃል። ይሁንና ኢትዮጵያ 
በሜዳዋ ጨዋታ የማስተናገድ 
ፈቃድ በድጋሚ ባለማግኘቷ 
በገለልተኛ አገር የምትጫወትበትን 
ሜዳ እንድታሳውቅ ካፍ ጠይቆ ነበር። በዚህም መሠረት 
በሜዳዋ ማድረግ ያለባትን የግብጽ ጨዋታ በማላዊ 
እንደምታካሂድ የኢትዮጵያ እግር ኳስ ፌዴሬሽን 
አስታውቋል። 

ከግንቦት ወር መጨረሻ ጀምሮ ለሚካሄደው የማጣሪያ 
ጨዋታ ካፍ ቀደም ሲል የምድብ ድልድሉን ይፋ ማድረጉ 
ይታወሳል፤ የኢትዮጵያ ብሔራዊ ቡድን (ዋሊያዎቹ) በምድብ 
አራት፤ ከግብጽ፣ ማላዊ እና ጊኒ ጋር መደልደሉ ይታወቃል። 
በድልድሉ መሠረትም ዋልያዎቹ የመጀመሪያውን 
ጨዋታ ከሜዳቸው ውጪ ማላዊን የሚገጥሙ ሲሆን 
ከግብጽ ጋር የሚያደርጉት ሁለተኛ የማጣሪያ ጨዋታ ቀን 
አልተቆረጠለትም። የመጀመሪያው ጨዋታ ግን ግንቦት 25 
ቀን 2014ዓ.ም በማላዊ ይካሄዳል። 

የትኛውም የኢትዮጵያ ስቴድየም ዓለም አቀፍ 
ውድድሮችን እንዳያስተናግድ ካፍ ማገዱን ተከትሎ ዋልያዎቹ 
በሜዳቸው የሚያደርጉትን ጨዋታ በገልልተኛ ሜዳ 
እንዲያደርጉ ተገደዋል። በዚህም መሠረት ኢትዮጵያ ከግብጽ 

የኢትዮጵያ እና ግብጽ ጨዋታ 
በማላዊ ይደረጋል

ጋር የምታደርገውን ሁለተኛ ጨዋታ የምታስተናግድበትን 
ስታዲየም እንድታሳውቅ በተጠየቀችው መሠረት 
የመጀመሪያ የማጣሪያ ጨዋታዋን በምታደርግባት ማላዊ 
ሁለተኛውን ጨዋታ ለማድረግ ውሳኔ ላይ ተደርሷል። 
የመጀመሪያው ጨዋታና ሁለተኛው ጨዋታ በቀናት 
ልዩነት የሚካሄድ መሆኑን ዋልያዎቹ ግብፅን በማላዊ ሜዳ 
እንዲገጥሙ መደረጉን ፌዴሬሽኑ ጠቁሟል። የኢትዮጵያ 
እግር ኳስ ፌዴሬሽን ሥራ አስፈጻሚ ኮሚቴ ባደረገው 
ስብሰባ ጨዋታው በማላዊ ዋና ከተማ ሊሎንግዌ በሚገኘው 
የቢንጉ ስታዲየም እንዲካሄድ ውሳኔ ደርሷል።      

ብሔራዊ ቡድኑ ጨዋታውን በማላዊ ለማድረግ 
እንዲችልም፤ ፌዴሬሽኑ ከማላዊ የእግር ኳስ ፌዴሬሽን ጋር 
ግንኙነት በመፍጠር ከማላዊ መንግሥት ፈቃድ በመጠየት 
አዎንታዊ መልስ ሊያገኝ ችሏል። ፌዴሬሽኑ ይህንንም 
ለአፍሪካ እግር ኳስ ኮንፌዴሬስን ካፍ ያሳወቀ ሲሆን፤ 
ምርጫው እንደጸደቀለት በካፍ የማረጋገጫ ደብዳቤ 
ተልኮለታል። 

የኢትዮጵያ እና ግብጽ ብሔራዊ ቡድን ጨዋታ የሚደረግበት የቢንጉ ስታዲየም፤

የኢት/ፌዴራል ፖሊስ ጤና አገልግሎት ዋና 
መምሪያ

የፌዴራል ፖሊስ ጤና አገልግሎት ዋና መምሪያ ለ2015 በጀት ዓመት በሆስፒታል ተኝተው ለሚታከሙ 

ፖሊስ ፣ ለፖሊስ ቤተሰቦች እና ጡረተኞች አገልግሎት የሚውል  የተለያዩ የምግብ ጥሬ እቃዎች ለመግዛት 

የሚፈልግ ስለሆነ በጨረታው ለመሳተፍ የሚፈልጉ  ተጫራቾች አግባብነት ያለውና ከጨረታው ዓይነት 

ጋር የሚጣጣም የታደሰ የንግድ ፈቃድ፣ በታክስ ባለሥልጣን የተሰጠ የተጨማሪ እሴት ታክስ፣ የምዝገባ 

ሰርቲፊኬት፣በታክስ ባለሥልጣን የተሰጠ የታደሰ የታክስ ከፍያ ሰርተፍኬት ወይም 06 (ስድስት) 

ወር ያላለፈበት፣ የጨረታ ዋስትና ሲ.ፒ.ኦ፣ የግብር ከፋይ መለያ ቁጥር (ቲን ነምበር)፣ ስጋ እና ወተት 

ለምትጫረቱ (ከኢትዮጲያ ምግብና መድሃኒት ባለስልጣን) የተሰጠ ሰርተፍኬት እና በገንዘብና ኢኮኖሚ 

ል/ሚ የምዝገባ ሰርተፍኬት ወይም ሰፕላየር ሊስት ማቅረብ ይኖርባቸዋል፡፡ ተጫራቾች የጨረታ 

ሠነዱን ዝርዝር መግለጫ የጨረታ ሰነድ የማይመለስ ብር 150.00 (አንድ መቶ አምሳ ብር) በመክፈል 

ዘወትር በሥራ ሰዓት ይህ ማስታወቂያ በጋዜጣ ከወጣበት ቀን ጀምሮ ለተከታታይ 15 (አስራ አምስት)  

ቀናት ከጥዋቱ 2፡30 ሰዓት እስከ 9:30 ሰዓት ድረስ የፌዴራል ፖሊስ ጤና አገልግሎት ዋና መምሪያ 

ፋይናንስ ክፍል ሁለተኛ ፎቅ ቢሮ ቁጥር 23 ቀርበው በመግዛት የመጫረቻ ሰነዳቸውን በሰም በታሸገ 

ኤንቬሎፕ በማድረግ ቢሮ ቁጥር 32 እስከ 15ኛዉ ቀን ድረስ ለዚሁ ተብሎ በተዘጋጀው ሳጥን ውስጥ 

ማስገባት የሚችሉ ሲሆን ጨረታዉ በ15ኛዉ ቀን ከረፋዱ 4፡00 ሰዓት ተዘግቶ 4፡30 ሰዓት  ተጫራቾች 

ወይም ህጋዊ ወኪሎቻቸዉ በተገኙበት የሚከፈት ሲሆን 15ኛው ቀን የስራ ቀን ካልሆነ በሚቀጥለው 

የስራ ቀን በተባለው ጊዜና ቦታ የሚከፈት ይሆናል መ/ቤታችን ስለጨረታ ሠነዱ መጥፋት ወይም 

መዘግየት ኃላፊነት አይወስድም፡፡ 

1.ተጫራቾች ለጨረታው ማስከበሪያ (BID BOND) ብር 15,000.00 (አስራ አምስት ሺህ ብር) ከታወቀ 

ባንክ የሚሰጥ በሲ.ፒ.ኦ ወይም በጥሬ ገንዘብና በባንክ ጋራንት ማቅረብ ይችላሉ፡፡ 

መ/ቤቱ የተሻለ መንገድ ካገኘ ጨረታውን በከፊልም ሆነ በሙሉ የመሰረዝ መብቱ የተጠበቀ ነው:: 

ለበለጠ መረጃ ስልክ ቁጥር:- 0115302120 

አድራሻ፡- ልደታ ክ/ከተማ ባልቻ ሆስፒታል እና ጨለለቅ ህንፃ መካከል 

ጨረታ ማስታወቂያ
 ቁጥር ፌ/ፖ/ሆ/የምግ002/2015 ዓ/ም

የደቡብ ምዕራብ ኢትዮጵያ ህዝቦች ክልላዊ መንግስት 

የከተማ ልማትና ኮንስትራክሽን ቢሮ

የደቡብ ምዕራብ ኢትዮጵያ ህዝቦች ክልላዊ መንግስት የከተማ ልማትና ኮንስትራክሽን ቢሮ በደቡብ 

ምዕራብ ኢትዮጵያ በከተሞች ተቋማዊና መሰረተ ልማት ማስፋፊያ ፕሮግራም የኤሌክትሮኒክስ እና 

ፈርነቸር በግልጽ ጨረታ አወዳድሮ መግዛት ይፈልጋል፡፡ 

 1. ተጫራቾች በዘርፉ የታደሰ ህጋዊ የንግድ ፍቃድ ያላቸው፣ ቫት ተመዝጋቢ ዓመታዊ የስራ ግብር 

የከፈሉ በአቅራቢነት የተመዘገቡበትን ማስረጃ ፎቶ ኮፒ አያይዘው ማቅረብ ይጠበቅባቸዋል :: 

2 ተጫራቾች የጨረታ ሰነዱን በከተማ ልማትና ኮንስትራክሽን ቢሮ ድረስ በመምጣት ብር 200 

በመክፈል መግዛት ይኖርባቸዋል፡፡ 

3. ተጫራቾች በጨረታ ሰነድ ላይ የተዘረዘረውን የእያንዳንዱን ዋጋ ሞልተው ፈርመው እና የድርጅቱን 

ማህተም ስማድረግ ቴክኒካል አና ፋይናንሻል ዶክመንት እያንዳንዳቸው አንድ ኦርጅናል እና ሁለት 

ፎቶ ኮፒ በሠም በታሸገ ኤንቨሎፕ አድርገው ቢሮ ቁጥር 10 በመቅረብ ለዚሁ በተዘጋጀው የጨረታ 

ሳጥን ውስጥ ማስገባት ይኖርባቸዋል፡፡ 

4. ተጫራቾች ለእንዳንዳቸው ጨረታዎች የጨረታ ማስከበሪያ ብር 5,000 (አምስት ሺ ብር)  ብቻ 

በባንክ በተመሰከረለት CPO ከፋይናንሻል ኦርጂናል ዶክሜንት ጋር አያይዘው ማቅረብ አለባቸው፡፡ 

5. ተጫራቾች የጨረታ ሰነዱን ጨረታው አየር ላይ ከዋለበት ቀን ጀምሮ ለ15 ተከታታይ ቀናት የጨረታ 

ሰነዱን በመግዛት መወዳደር የምትችሉ ሲሆን ጨረታው በ16ተኛው የሥራ ቀን ከሆነ ከቀኑ 4፡00 

ጀምሮ ታሽጎ ከጥዋቱ 4፡30 ሰዓት ላይ ተጫራች (ወኪሎቻቸው) በተገኙበት ይከፈታል ነገር ግን 

16ኛው ቀን የስራ ቀን ካልሆነ በሚቀጥለው የስራ ቀን ይከፈታል፡፡ 

6. ተጫራቾች በተወዳደሩበት የዕቃ አይነት የአሸናፊነት ደብዳቤ እንደደረሳቸው መ/ቤት በመምጣት 

በአምስት የሥራ ቀናት ውስጥ የውል ማስከበሪያ ከጠቅላላ ዋጋ 10% ጋራንቲ በማስያዝ ከቢሮው 

ጋር ውል መግባት አለባቸው :: 

7. አሸናፊው ድርጅት ያሸነፈበትን የዕቃ አይነት ዕቃውን በራሱ ማጓጓዣ ቢሮ ድረስ በማቅረብ ገቢ 

የማድረግ ግዴታ አለበት ውሉን ከላይ በተጠቀሰው ቀን ውስጥ ቀርቦ ባይፈራረም የጨረታ 

አሸናፊነቱ ተሰርዞ ለጨረታ ማስከበሪያ ያስገባው ገንዘብ ለመንግስት ገቢ ይሆናል፡፡ 

8. መ/ቤቱ የተሻለ አማራጭ ካገኘ ጨረታውን በከፊልም ሆነ በሙሉ የመሰረዝ መብቱ የተጠበቀ ነው :: 

መ/ቤቱ ለበለጠ መረጃ በስልክ ቁጥር፡- +25473312571 ደውለው መጠየቅ ይችላሉ።

የጨረታ ማስታወቂያ

